
ئەوەی  بۆ  ب��ووم  دەرفەتێك  چاوەڕێی  بوو  دەمێك 
چاوپێكەوتنێكی لەگەڵ بكەم، بەرنامەم بۆ دادەنا و خۆم بۆ 
ساز دەكرد، كارەكان زۆربوون و باڵیۆزیش زۆر نەبوو 
خانەنشین بوو بوو و دەیویست دوای ماندووبوونی چەند 

ساڵەی غەریبایەتی پشوویەكی كورت بدات.
كاتێك بەتەلەفون قسەمان كرد و پرۆژەكەی خۆم بۆ 
باشی  نەبرد دەرفەتی  لێكردم، زۆری  پێشوازی  باسكرد 

رەخساند بۆ ئەوەی چاوپێكەوتنەكەمان سازبكەین.
سەركەوتم،  گۆیژە  بناری  بەرەو  هاوین  عەسرێكی 
یەكەم  ق��اوەخ��واردن��ەوە،  و  گ��ەرم  پێشوازییەكی  دوای 
دانیشتنی ئەم چاوپێكەوتنە ئەنجامدرا، دانیشتنەكان یەك 
لەدوای یەك بەردەوام بوون، لە چوار دانیشتندا 8ەشت 
بەڵام  ماندووبووین،  هەردووكمان  تۆماركرد،  بەشمان 
بەماندووبوونمان  تەنگی  پرۆژەكە  سەرگرتنی  خواستی 

هەڵچنی و گەیشتنیە ئاكام. 
باڵیۆز  لەدایكبوونی  شوێنی  ك��اوە  كانی  گ��ون��دی 
ژیانی  كەمی  ساڵێكی  چەند  ل��ەوێ  سابیرە،  د.محەمەد 

گ��ەڕای��ەوە  باسوخواسەكەمان  بەهێمنی  ب��ەڕێ��ك��ردووە، 
نەك  منداڵی  ساڵانی  شیرینی  یادگاری  گوندێ،  رۆژان��ی 
دایكیشییەوە  دوای��ی  كۆچی  بەهۆی  بەڵكو  كەمن،  ه��ەر 

ئاوێزانی خەم و ناسۆر بووە.
باپیرم  و  سابیرە  ن��اوی  باوكم  و  محەمەدە  »ن��اوم 
ناوی ئیسماعیلە و باپیری باوكم ناوی عەبدوڵڵایە، واتە 
محەمەد سابیر ئیسماعیل عەبدوڵڵا، بەڵام كە لەدایكبووم 

ناویان نەناوم محەمەد، ناوم حەمەتاڵ بووە«.

بۆچی حەمەتاڵ؟
خەڵكی  باوكم  نەخوێندەواربوون،  دایكم  و  ب��اوك 
ئازای خۆشدەویست، ئەو حەمەتاڵەش وەك دەڵێن بانەیی 
پیاوێكی  و  ب��ووە  بەناوبانگ  بانە  حەمەتاڵی  بە  ب��ووە، 
ئەوەیان  من  بووبێت،  لەوانەشە چەتە  و  بووە  جەربەزە 
نازانم. حەمەتاڵ ئەوەندە پیاوێكی ئازا بووە باوكم بەناوی 

ئەوەوە ناوی ناوم حەمەتاڵ.
بە قەزای چەمچەماڵ  لە گوندی كانی كەوەی سەر 
لەدایكبووم. بە حوكمی ئەوەی ئێمە خەڵكی گوندبووین و 
ئەوكاتە خوێندەواریی كەمبووە، دایك و باوكم خوێندەوار 

نەبوون، لەبەرئەوە مێژووی لەدایكبوونم دیار نییە. ئەوەی 
زستاندا  لە  گێڕاومەتەوە،  بۆیان  و  باسكردووم  بۆیان 
لەدایكبووم و ئەو ساڵە بەفرێكی زۆر باریوە، كەواتە لە 

شوباتی 1948 لەدایكبووم.

باوكم سێ ژنی هێناوە
سابیر  د.م��ح��ەم��ەد  خێزانییانەوە  ژی��ان��ی  ل��ەب��ارەی 
باسیكرد كە »من لە دایكی خۆم سێیەمین منداڵم، باوكم 
سێ  ژنی هێناوە. یەكەم خێزانی دایكم بووە، دوو كوڕ و 
دوو كچی لێی هەبووە. برا گەورەكەم ناوی عەزیز بووە 
و خوشكەكەم ناوی نازیف بووە، هەردووكیان مردوون. 
بچووكترم  لەخۆم  خوشكێكی  بووم،  من  سێیەم  منداڵی 
هەیە ناوی عیسمەتە و لەژیاندا ماوە. لە دایكی خۆم ئەم 

چوار منداڵە بووین«.
واب��وو  ئەویش  و  خۆشدەویست  زۆر  دایكمم  من 
بۆ من. تەمەنم زۆر منداڵ بوو دایكم وەفاتی كرد، هەر 
من  بمرێت  دایكم  ئەگەر  دەم��ووت  بیردێتەوە  ئەوەندەم 
چۆن دەتوانم بژیم. هەستێكی عاتیفیی لەنێوانماندا هەبوو 
وەكو هەموو دایك و كوڕێك، وەك یادگاریی، هەر ئەوەم 

لەبیرە.

بەگشتیی خێزانەكەتان لە چەند كەس پێكهاتبوو؟ 
و  دایكم  و  خوشكەكەم  و  من  وەفاتیكرد،  دایكم  تا 

باوكم.

پەیوەندیی نێوان باوك و دایكت چۆن بوو؟
كە یەكێك منداڵێكی بچووك بێت نازانێت چۆن بووە، 
خەڵكی  هەردووكیان  ئ��ەوان  ب��ووە،  باش  بەگشتی  بەڵام 

یەك گوند بوون و دواتر هاتوونەتە سلێمانی.

بكەیت،  سلێمانی  بۆ  هاتنتان  باسی  بەرلەوەی 
دەمەوێت باسێكی سروشتی لادێكەتانم بۆ بكەیت؟

ناوچەی  خۆشەكانی  گوندە  لە  یەكێكە  ك��ەوە،  كانی 
گەرمیان. لەبەرئەوەی ناوچەیەكی ئاودار بوو و كارێزێكی 
تێدایە  گەورەی  مەرقەدێكی  هەروەها  بوو،  لێ  گەورەی 
ناوی مارفە كۆستەیە، یەكێك بووە لە مەرقەدە گەورەكان. 
و  رووخێنرا  ئ��ەوەی  پ��اش  نەچوومەتەوە  تائێستا  من 
كوێ  بۆ  بێت  چۆڵ  كە  نەما  تێدا  كەسی  ئیتر  تەختكرا. 

بچمەوە، دەڵێن ئێستا چەند ماڵێكی بۆ چووەتەوە. 
مەرقەدی  و  بوو  تێدا  كارێزی  ك��ەوە  كانی  گوندی 
مەشهورە.  م��ەرق��ەدە  ئ��ەو  ب���وو،  ت��ێ��دا  كۆستەی  م��ارف��ە 
یەكێكیان  دوو شتەوە سەرقاڵبوون،  بە  گوندەكە  خەڵكی 
مەڕ  و  وڵاغ��داری  تر  ئ��ەوی  جۆ،  و  گەنم  جوتیاریی  بە 
و ماڵات. وردە كەسابەتیشیان كردووە و لەمە زیاتریان 
نەبووە. گوندەكە ئاغا دێ  بووە، ئەوانە پێیان دەڵێن نەوەی 
شێخ محێدینی كانی كەوە، نەوەی ئەو مارفە كۆستەیەن 
ئەم  ن��ێ��ژراوە.  ل��ەوێ   و  ن��اون��راوە  بە  مەرقەدەكەیان  كە 
بە  بووە  كوڕەكەی  باوك،  لەدوای  دەڵێن  وەك  ئاغایانە، 
قادر  شێخ  ن��اوی  ئاغاكەمان  بێت  بیرم  ئەوەندەی  ئاغا. 
بوو، كوڕێكی هەیە ناوی شێخ عەزیزە، وابزانم لە ژیاندا 
ماوە و لە چەمچەماڵ دەژی. ئەم ئاغا دێیە، باوكم لەوێ  
ن��ەك��ردووە. لەوێ   ب��ووە ح��ەزی لە زۆرداری���ی  كەسێك 
ئاغا هەموو شتێك بووە، چونكە زەوییەكان هی جوتیار 
سێی  لەسەر  یەك  لەبەرئەوە  ب��ووە،  ئاغا  هی  و  نەبووە 
بەرهەمەكان بۆ ئاغا بووە. شتێك هەبوو بە ناوی سوغرە، 
بۆ نموونە ئەمڕۆ دەیانووت ئاغا پێویستی بە دارە، فڵان 
و فڵان و فڵان بابڕوات دارمان بۆ بهێنێت، یا پێویستیان 

بە  ئیشوكارێكیان  هەموو  بیهێنن.  بچن  و  خ��ەڵ��وزە  بە 
ناخۆش  پێ   ئەوەی  باوكم  دەك��رد،  گوندەكە  دانیشتوانی 
بووە. من بیرم نایەت ئەوەندەی بۆیان گێڕاومەتەوە دوو 
سێ جار ویستوویەتی ماڵ بەرێت بۆ كەركوك، ماڵی ئەو 

كاتە باری دوو ئێستر بووە »بەپێكەنینەوە«.

لە لادێكەتان مزگەوت و قوتابخانە هەبوو؟
قوتابخانە نا، بەڵام مزگەوت هەبوو. مزگەوتی شێخ 
مارفە كۆستە لە تەنیشت مەرقەدەكەوە بوو، مزگەوتێكی 
بەناوبانگ  خۆی  كەوەش  كانی  بوو.  مەشهور  گ��ەورەی 
بوو لەو گوندانەی وەكو قەرەتامۆر و زەنان و چۆڵمەك 
لەهەموویان  كەوە  كانی  ئێمەوە،  گوندەی  لەو  نزیكن  كە 
خۆشتربوو، ئاوی هەبوو و كشتوكاڵیان دەكرد و تەماتە و 
بامێ  و شوتی و ئەمانەشیان دەچاند. لەبەرئەوە گەشتیار 
مزگەوتێكی  حەوانەوە.  شوێنی  بۆ  لێدەكرد  حەزی  زۆر 
گەورەشی تێدا بوو، بەڵام ئەوكاتە قوتابخانەی تێدا نەبوو.

خەڵكی زۆر هاتوچۆی مزگەوتیان دەكرد ئەوەندەی 
لەبیرت بێت؟

من كە ئەوێم بەجێهێشت یەك ساڵ بووم و ئەوەم 
بێت  بەڕەحمەت  دایكم  لەگەڵ  كە  دوایی  بەڵام  بیرنایەت، 
نەبوونایە  فەلاحەت  لەسەر  ئەگەر  پیاوان  دەچوومەوە، 
ن���ی���وەڕوان دەچ���وون���ە م��زگ��ەوت و ئ��ەگ��ەرن��ا ئ��ێ��واران 
جەماعەتیان دەكرد. رەمەزانان پیاوان بەڕۆژوو دەبوون 
ب��ە دام��ە و سێڕسكێنەوە  ن��ەدەك��رد، خ��ۆی��ان  و ك��اری��ان 

سەرقاڵ دەكرد و ژنان كاریان دەكرد.

ئەویش هەر  بەچییەوە سەرقاڵبوو،  باوكت  ئەی 
فەلاحەتی دەكرد؟

ئەویش هەر فەلاحەتی دەكرد، شتێكی تر نەبوو بیكەن، 
چونكە ئەوان هەموویان مسكێنیان پێدەووتن. من لەبیرم 
بچێت  هەوڵیداوە  سێجار  باوكم  دەگێڕنەوە  وەكو  نییە، 
و  كردبۆوە  پەشیمانیان  كەسوكار  و  كەركوك، خزم  بۆ 
نەیانهێشتبوو بچێت، بەڵام هەر كۆڵی نەدابوو. بەیانییەك 
پێش ئەوەی خۆر بكەوێت، من و خوشكەكەم و دایكم بە 
سواری دوو هێستر، لە رێگەی شاخی هەنجیرەوە و لە 
گوندی ئالی گۆران لای بازیانەوە لە دامێنی شاخەكەوە 
تێپەڕیووین بەرەو شەقامی تاسڵوجە. »هەروەها لە پاڵ 

شاخی هەنجیرە بەرەوڕووی شەقامی تاسڵوجە، گوندێكی 
تری لێیە ناوی گوندی هەنجیرەیە و ئاغاكەیان ناوی شێخ 
رەئوفی هەنجیرە بوو، خزمی ئاغاكەی ئێمە بوو واتا لە 
نەوەی شێخ محێدینی كانی كەوە بوو، دوو كوڕی هەبوو 
نازانم  ب��وو،  غەریب  حەمە  شێخ  و  لەتیف  شێخ  ناویان 
كوڕێكیان ماوە یا نا«. وەك وتم، باوكم هەر كۆڵی نەدا لە 
بەجێهێشتنی گوندەكە، بە سواری دوو وڵاخ لەگەڵ دایكم 
و خوشكەكەم و كەلوپەلی ناوماڵ لەو شاخەوە هاتین بۆ 

سلێمانی.

تەمەنت چەند بوو كە هاتن بۆ سلێمانی؟
رەنگە دوو ساڵ بووبێتم.

لەو كاتەی فامتكردەوە و لە تەمەنی پێنج ساڵی 
ژیانتان لە سلێمانی چۆن بوو؟

و  ك��ڕی��ن  ب���وو،  كاسبیكردن  خەریكی  ه��ەر  ب��اوك��م 
فرۆشتنی دەكرد، حەزی بە مامەڵەی وڵاغداری دەكرد. كە 
هاتینە سلێمانی لەنێوان گەڕەكی چوارباخ و سەرشەقام 
لە  ل���ەوێ  ب��ووی��ن،  نیشتەجێ  ئ��اش��ە »گ����واوی«  ل���ەلای 

حەوشەیەكدا بووین بەكرێمان گرتبوو.

بیرتە كرێكەی چەند بوو؟
بڕیاریاندا  جولەكەكان  ئ��ەوەی  دوای  نایە،  بیرم  نا 
جولەكان  لە  خانوویەك  دەدا  هەوڵی  باوكم  بگەڕێنەوە، 
دوو  خانوویەكی  دوای��ی  نەبوو.  بەنسیب  ب��ەڵام  بكڕێت، 
ژوور و هەیوانیی لە سەرشەقام كڕی و تا تەمەنی حەوت 

ساڵی لەوێ ماینەوە.

جەنابت لە تەمەنی شەش ساڵی یا حەوت ساڵی 
چوویتە قوتابخانە؟

ئەوەندەی بیرم بێت لە تەمەنی حەوت ساڵیدا چوومە 
قوتابخانە.

باپیرم چل ساڵ لەسەریەك بەرۆژوو بوو
ناوی یەكەم قوتابخانەت لەبیرماوە؟

دواتر  كە  چوارباخ  لە  ئەیوبییە  قوتابخانەی  چوومە 
ماڵی باپیرم لەوێ  بوو، مامێكم هەبوو ناوی حاجی حەمە 
و  ئەو  بوو.  كۆلكەمەلایەك  بێت  بەڕەحمەت  بوو  سەعید 
دایكم حەزیان بەوە دەكرد بچمە حوجرە، چونكە ئێمە لە 



باڵیۆز... لە سلێمانییەوە بۆ جنێف

14

چل  بوو،  درێژ  تەمەنی  باپیرم  بووین.  ئایینی  خێزانێكی 
مانگەكانی ساڵ  بوو، هەموو  بەڕۆژوو  لەسەریەك  ساڵ 
جگە لە یەكەم رۆژی جەژنی ڕەم��ەزان و یەكەم ڕۆژی 
نەخۆش  كە  بێت  بەڕەحمەت  دایكیشم  قوربان.  جەژنی 
لەسەر  و  هەبێت  خوێنەواریت  حەزدەكەم  دەیووت  بوو 
قەبرەكەم قورئان بخوێنیت، لەبەر خاتری دایكم یەكسەر 
قوتابخانە  لە  بوو.  كەم  ماوەیەكی زۆر  چوومە حوجرە، 
و حوجرە هەر پێیان دەووتم كوڕە بلیمەتەكە، بە ماوەی 
شەش مانگ قورئانم خەتمكرد. جا لەوەوە ئەوەی دایكم 
كۆچی  دایكم  كە  هێنایەدی.  خواستەكەیم  دەك��رد  داوای 
دوایی كرد، هەموو هەینییەك دەچوومە سەر گۆڕەكەی 
و جوزئێك قورئانم دەخوێند، هەتاوەكو پێنجی ئامادەیی.

ژنانەی  ئەو  سەرقەبران،  دەچوومە  كاتانەی  ئەو   
ل��ەب��ەرئ��ەوەی  خۆشدەویستم،  زۆری���ان  ئ��ەوێ   دەهاتنە 
هەموو هەینییەك لەسەر گۆڕی دایكم قورئانم دەخوێند. 
ئیتر كە دایكم كۆچی دواییكرد وەك بیرم بێت لە ساڵی 
پۆلی  نەچوومە  یەكسەر  بەڵام  قوتابخانە،  1957 چوومە 
یەك، وەك پێشتر باسمكرد مامم لەگەڵم خەریكبوو، ئەو 
ئەوەی  اربعە(،  )اعمال  پێیاندەووت  هەبوو  شتێك  كاتە 

فێركردبووم. )اعمال اربعە، واتا جەمع و تەڕح و زەڕب و 
تەقسیم(. هەروەها خوێندنەوە و نووسینی فێركردبووم، 
كاتە  ئەو  نایەت  بیرم  قوتابخانە،  بۆ  بردمی  مامم  كاتێك 
و  رەگەزنامە  داوای  بوو،  قوتابخانەكە  بەڕێوەبەری  كێ  
مامم  وەریانگرتم.  ئەوە  دوای  و  لێكردم  شتانەیان  ئەو 
و  خوێندنەوە  وەكو  دەزانێت  شتێك  هەموو  ئەمە  وتی: 
نووسین و ماتماتیك. خواهەڵناگرێت بەڕێوەبەرەكە وتی: 
ئێمە تاقیدەكەینەوە. ئیتر ئیملایان پێكردم، هەموویم راست 
ئیتر  بوو.  راست  تاقیكردنەوەكەم  ماتماتیكیشدا  لە  بوو، 
یەكسەر لە پۆلی سێی سەرەتایی دایاننام، لەبەرئەوە پۆلی 

یەكەم و دووهەمی سەرەتاییم نەخوێند.

قوتابخانەكە نزیكی ماڵتان بوو؟
ماڵی  بەڵام  بوو،  سەرشەقام  لە  ئێمە  ماڵی  سەرەتا 
ئەیوبییەوە  قوتابخانەی  ل��ە  مەتر  بیست  ه��ەر  باپیرم 

دووربوو.

پۆلەكانی دواتریش هەر لەو قوتابخانەیە بوویت؟
لەوێ   شەشم  و  پێنج  و  چ��وار  و  سێ   پۆلی  بەڵێ ، 

نزیكبوو،  سلێمانیشەوە  ئامادەیی  لە  ئ��ەوێ   ت��ەواوك��رد. 
چوارباخ،  لە  هەیبوو  باپیرم  زەوییەی  لەو  باوكم  دواتر 
خ��ان��ووەی��ەك��ی دووق���ات���ی ت��ێ��دا ب����وو، ئ����ەوان ل��ە قاتی 

سەرەوەبوون و ئێمەش لە قاتی خوارەوە بووین.

هیچ یادگارییەكی قۆناغی سەرەتاییت لەبیرە؟
ساڵێك  هەموو  لەبیرە،  شتم  سەرەتایی  بۆ  بەڵێ ، 
شۆڕش   1958 ساڵی  لە  پێنج  لەپۆلی  دەب���ووم.  یەكەم 
بوو، مقاوەمەی شەعبی هەبوو سەر بە حیزبی شیوعی 
بوو، وەكو چۆن دواتر جەیشی شەعبی هەبوو، ئەوكاتە 
شۆڕشی  ئ���ەوەی  دوای  ه��ەب��وو،  شەعبی  م��ق��اوەم��ەی 
پارتی  سەركەوت،  قاسم  عەبدولكەریم  تەمموزی  14ی 
كۆمۆنیستی عیراق گەشەیانكرد. لاوان و گەنجان هەبوون 
لە سلێمانی، لاوان سەر بەپارتی بوون و گەنجان سەر بە 
شیوعی بوون. یەكێك لە مامۆستاكانمان لە پۆلی پێنجی 
دەچ��وو  شەعبییەوە،  مقاوەمەی  چ��ووب��ووە  سەرەتایی 
پێدەكرێت  راهێنانیان  پۆلیس  چ��ۆن  وەك  راهێنان،  بۆ 
بوو  خواخوای  قوتابیش  پێدەكرا،  راهێنانیان  ئەوانیش 
مامۆستاكەی لەوێ  نەبێت و بۆخۆی پشوو بدات. یەكێك 

لە مامۆستاكانمان پێموایە ناوی نوری بوو، هاتەوە داوای 
لێبوردنی كرد كە ئەركێكی هەبووە. پرسیارێكی كرد بە 
عەقڵی ئێستام پرسیارێكی گەوجانە بوو. وتی: كێ لاوانە 
بەرزكردەوە كە  پۆلەكە دەستی  و كێ گەنجانە؟ هەموو 
گەنجانن، تەنها من و كەسێكی تر نازانم ماوە یا نا ناوی 
بەكری حاجی فەرەج بوو »خۆزگە دەمزانی لەژیاندا ماوە 
یا نا«. مامۆستاكە پرسیاری كرد ئێوە بۆ گەنجان نین؟ 
وتم: مامۆستا ئێمە خۆمان بە كورد دەزانین و لاوانین. 
دەستیكرد بەپێكەنین و وتی: ئینشائەڵڵا ساڵێكی تر ئەمانیش 
نییە،  م��ەرج  مامۆستا  وت��م:  گەنجان.  بە  دەب��ن  و  نامێنن 
ساڵی رابردوو كەس گەنجان و لاوان نەبوو، لەوەدەچێت 
بە لاوان.  ببێت  بێتەوە و هەمووی  پێچەوانە  تر  ساڵێكی 
»ئامۆژگارییەكتان  وتی:  و  پێكەنین  بە  دەستیكرد  ئیتر 
دەكەم«. بەڕاستیی ئامۆژگارییەكەی گرنگبوو، وتی: »كە 
چوونە سانەوی ئەوكاتە بە ئامادەییان دەووت سانەوی 
و تەمەنتان بوو بە هەژدە ساڵ، ئەوكاتە خۆتان لەسەر 
لایەنێك ساغبكەنەوە، چونكە تا نەگەنە ئەو تەمەنە نازانن 
كێ  باشە و كێ  خراپە«. ئەوە یەكێكە لە یادەوەرییەكانم و 

هەرگیز بیرمناچێتەوە. 

بووم،  پۆلی شەش  لە  یادگارییەكان،  لە  تر  یەكێكی 
زۆر حەزم لە فوتبۆڵێن دەكرد. لە حەوشەی قوتابخانەكە 
بە تۆپێك یاریمان دەكرد، شەقێكیان تێهەڵدام، قاچم شكا. 
دوو  دەبێت  وتیان  نەخۆشخانە،  بۆ  بردیانم  خێرا  ئیتر 
شكاوە.  خ��راپ  زۆر  چونكە  بێت،  لەگەچدا  قاچت  مانگ 
باش  نمرەی  نەتوانم  رەنگە  كە  خوارد  پێ   زۆر  خەفەتم 
ئێستا  لەگەڵ  ئەوكاتە  بەكالۆری  بەكالۆریدا،  لە  بهێنم 
جیاوازی زۆری هەبوو. كە تاقیكردنەوە كرا نەك یەكەمی 
بە  )ئەوسا  شیمالم  هەموو  یەكەمی  بەڵكو  قوتابخانەكە، 
هەرێمی كوردستانیان دەووت شیمالی عیراق( بەدەستهێنا.
بیری كوردایەتیش كە لە بیروباوەڕمدا چەسپا، بەهۆی 
زۆریان  كاریگەریی  كە  بوو  مامۆستاكانمەوە  لە  هەندێ  
یەكێكیان  كە  هەبوون  مامۆستا  دوو  ل��ەس��ەرم.  هەبوو 
بەڕێوەبەری قوتابخانەكەم بوو، واتا قوتابخانەی ئەیوبییە، 
بەڕێوەبەرمان  ب��وو،  عەلی  م��ەلا  رەشیدی  حەمە  ن��اوی 
بوو، مامۆستایەكی زۆر بەڕێز بوو، كوڕێكی هەیە ناوی 
بوو  منەوە  لەپێش  گۆڕانە،  وابزانم  ئەندازیارە،  دڵشادە، 
و  سلێمانییە  لە  ئێستا  بوو،  زیرەكیش  و  قوتابخانەدا  لە 
یەكێك لە خزمەكانی كاك فاروقی هێناوە. مامۆستا حەمە 

تازە  پێدەووتین،  كوردیی  وان��ەی  عەلی،  مەلا  رەشیدی 
شۆڕشی  بەهۆی  كە  قوتابخانەوە  ناو  هاتبووە  كوردیی 
بۆ  داریكەلی  و  مەحمود  باسی شێخ  بوو. جا  1958ەوە 
دەكردین كە چۆن چووەتە داریكەلی و خواردنی خۆشیان 
زۆر  خۆشی  و  دەیگێڕایەوە  بەخۆشیی  زۆر  لێناون،  بۆ 
ب��اش ك���وردی دەزان����ی، ئ���ەوەش ك��اری��گ��ەری��ی ل��ەس��ەرم 
گورجەیان  عەباس  هەبوو  ترمان  مامۆستایەكی  هەبوو. 
حەمە  مامۆستا  وەك  وەفاتیكردووە،  وابزانم  پێدەووت، 
رەشیدی مەلا عەلی. وەرزشی پێدەووتین، زۆربەی وانەی 
لە  سروودانەی  ئەو  و  سروود  بە  دەكرد  وەرزشەكەی 
سەردەمی منداڵیی ئەو فێری كردووین لەبیرم ماوە. ئەو 
لە تووی مەلیك و هێنایان بۆ ئەوێ ،  ساڵە نەورۆز كرا 
تیپێكیان دروستكردبوو، جا من دەنگم خۆش نییە، ئەوەی 
نەیزانم گۆرانییە، میوزیكە، شتی هونەرییە. ئیتر سروودی 
پێ   ئەوانەیان  و  ئاواكەی  وەت��ەن  خوایە  و  رەقیب  ئەی 
بووبێت  پارتی  عەباس  مامۆستا  رەنگە  لەبەردەكردین. 
و پارتییەكی باشیش بووبێت، بۆیە ئەو سروودانەی پێ  

لەبەر دەكردین، ئێستاش هەموویانم لەبەرماوە.

ناوەندی  لە  تەواوكرد  سەرەتاییت  ئەوەی  دوای 
چۆن دەستتپێكرد؟

هەڵبژاردەت  سێ   ئەوسا  ب��ووم،  یەكەم  من  چونكە 
رادەبینی  ل��ەخ��ۆی��ان  و  زی��رەك��ب��وون  ئ��ەوان��ەی  ه��ەب��وو، 
دەچوونە سانەوی، بەشێكی دەچووە بازرگانی و بەشێكی 
بچێتە  دەیویست  هەبوو  خەڵكێك  پیشەسازی.  دەچ��ووە 
دووەم  خولی  لە  یا  بوو  كەم  نمرەكەی  بەڵام  سانەوی، 
دەرچووبوو و سانەوی وەرینەدەگرت. سانەوی، لە ماڵی 
ئێمەوە بیست مەتر دووربوو. دواتر ناوەندییەك كرایەوە 
لەناو سانەوی سلێمانی بەناوی ناوەندیی سیروان، چونكە 
بەش،  دوو  بە  كرد  یەكەكانیان  پۆلی  زۆرب��وو،  قوتابی 
ئێواران و بەیانیان. وەجبەی ئێواران پێیاندەووت مولحەق، 
ئێمە لە وەجبەی بەیانیان بووین. دواتر سانەوی وەتەنیان 
دروستكرد و مولحەقەكانیان گواستەوە بۆ وەتەن. من تا 

تەواومكرد لەوێ  مامەوە. 
س��ان��ەوی  ب��ەڕێ��وەب��ەری  ه��ەب��وو  مامۆستایەكمان 
نازم بوو،  ناوی مامۆستا سامی حوسێن  بوو،  سلێمانی 
ئێستا لەژیاندا ماوە، بەڵام زۆر پیربووە. دوو یاریدەدەری 
بەگ«  مەحمود  »ه��ادی  ئەفەنی  هادی  یەكێكیان  هەبوو 

بەگ  مەحمود  ه��ادی  ئەفەنی.  ش��ەوك��ەت  تریش  ئ��ەوی 
پەروەردە  لە  فەنی  شەوكەتە  بوو،  ئینگلیزی  مامۆستای 
دەرچووبوو، بایەلۆژی تەواوكردبوو، پیربوو. ئەو ساڵەی 
دەستیپێكرد.  ئەیلول  شۆڕشی  ی��ەك،  پۆلی  چوومە  من 
دەستیپێكرد.  دەربەندیخان  و  بازیان  دەربەندی  شەڕی 
ئەو عەشایەرانە و ئەو كەسانەی كوردایەتیان دەكرد لە 
دەربەندی بازیان كۆبوونەوە، بەشێكیش لە دەربەندیخان. 
ب��ازی��ان و  ل��ە  دوات���ر حكومەت هێرشی ك��ردە س��ەری��ان 
دەربەندیخان و چۆڵیان كرد. لە بارزانیش بە هەمان شێوە 
هیچ بەرگرییەكیان نەكرد. دوای ئەوە عەبدولكەریم قاسم 
تێكدەران،  دژی  لێبدەن  پشتگیری  بروسكەی  داوایكرد 
لە  بەشێك  ك��رد.  مامۆستایان  ل��ە  داوای���ان  ئ���ەوەش  ب��ۆ 
مامۆستایان و بەشێك لە شیوعییەكان بروسكەیانكرد و 
بۆ  شێوە،  هەمان  بە  پارتییەكانیش  نەیانكرد.  بەشێكیان 
بروسكەیان  بەشێكیان  نەبێت،  چۆڵ  خوێندنگاكە  ئەوەی 

لێدا و بەشێكیان لێیان نەدا.
یەكێك  عیززەت  مەلا  مەحمودی  مامۆستا  لەبیرمە 
لێنەدا،  پشتگیریی  بروسكەی  مامۆستایانەی  ل��ەو  ب��وو 
یا  رایكردایە  دەبوایە  یان  ن��ەدەدا  لێ  بروسكەی  ئ��ەوەی 

دەگیرا. بەشێك لە مامۆستاكانی ئێمە بروسكەیان لێنەدا 
و لەبەرئەوە گیران. بۆ ئەوەی قوتابییەكان بێ  مامۆستا 
فەنییان  شەوكەتە  پڕبكەنەوە،  شوێنەكانیان  و  نەمێننەوە 
دانابوو بە مامۆستای حساب، جاران بە بیركارییان دەوت 
ئێمەش  بیركارییەوە،  ل��ەڕووی  بوو  فەقیرحاڵ  حساب، 
حسابمان  لەپۆلەكەمان،  زیرەكبووین  قوتابی  كۆمەڵێك 
بە هەڵە حەل دەكرد.  ئەو پرسیاری  باشتر دەزانی،  لەو 
من لە ژیانی قوتابێتیدا لێدانم بە دار نەخواردووە، تەنها 
یەكجار نەبێت. لەپێشی پێشەوەی پۆلەكە دانیشتبووم، كە 
پرسیارەكەی حەلكرد، پێكەنیم. وتی: شەكی شەكباب )بەو 
مامۆستا  وتم:  پێدەكەنی.  بەچی  دەك��رد(  قسەی  شێوەیە 
هەرلەخۆمەوە پێكەنینم هات. وتی: هەستە، شەش داری 
شێوەیە  بەو  ئیتر  ناچێتەوە،  لەبیرم  قەت  لێدام،  م��زری 

دەستمانپێكرد.

یانی ئیتر لەو كاتەوە وردە وردە ئاشنای سیاسەت 
بوویت و دەستتپێكرد؟

گەنجانەوە  و  لاوان  لە  باسمكرد  وەك  سەرەتاكەی 
دەستیپێكرد و ئەو دوو مامۆستایەشم كاریگەرییان لەسەرم 

هەبوو. لە پۆلی شەشی سەرەتایی بووم كە پارتی مۆڵەتی 
وەرگرت وەك پارتی دیموكراتی كوردستان، بارەگاگەیان 
باخی گشتییەوە،  بوو لای  بەرامبەر مزگەوتی مەولەوی 
هەیە  چوارڕێیانێك  ب��ەگ  زەك��ی  ئەمین  شەقامی  نزیك 
لای مزگەوتی مەولەوییەوە. من قوتابیبووم و منداڵبووم 
)باخی گشتی(. رۆژێكیان  بۆ حەدیقەی شەعب  دەچووم 
كاتێك چووم سەیرمكرد قەرەباڵغیی هەیە، فزولی بووم، 
بە  سەركەوتم  منیش  و  پارتییە  بارەگای  لە  سەیرمكرد 
پلیكانەكاندا بۆ نهۆمی دوو، كە سەیرمكرد كۆڕێك هەیە 
ئەوەندە  هۆڵەكە  بەڵام  كۆببوونەوە،  گەورەدا  هۆڵێكی  لە 
زانیم  دوات���ر  دانیشتبوون،  ك��ەس  س��ێ  ن��ەب��وو.  گ���ەورە 
یەكێكیان كاك نەوشیروان بوو، یەكێكیان قادری شەریفە 
بوو.  مەحمود  مەلا  فوئادی  تریان  ئ��ەوەی  ب��وو،  ك��وردە 
بەڕەحمەتبن قادری شەریفە كوردە بەرپرسی قوتابیانی 
شار  لیژنەی  ئەندامی  نەوشیروان  كاك  ب��وو،  سلێمانی 
بوو، فوئادی مەلا مەحمودیش بەهەمان شێوە. كۆڕێكیان 
دەك��رد،  تێدا  قسەی  نەوشیروان  كاك  كۆڕەكە  دەگێڕا، 
ك���ردووە.  قسەی  رێكوپێكی  ب��ە  چەند  دەزان���ی  خۆشت 
بۆر  رەنگەكەی  بوو  لەبەردا  مرادخانییەكی  و  ش��ەڕواڵ 

گەورەی  گیرفانی  دوو  دەیڕوانی،  س��ەوزدا  لای  بە  بوو 
پێوەبوو، عارەقی بنباخەڵی مرادخانییەكەی سپی كردبوو. 
كتێبەكەی مام جەلالی دەووتەوە، بەناوی كوردایەتییەوە 

زۆر خۆشحاڵبووم لەوێدابووم.
ماڵی  خ��وار  لە  هەبوو  كوڕێك  یەك  پۆلی  لە  دوات��ر 
لەژیاندا  بەداخەوە  ب��وو،  برایم  حەمە  ن��اوی  خۆمانەوە، 
نەماوە، لە پۆلی یەك ئەو پەیوەندیی پێوەكردم و بووم بە 
ئەندامی یەكێتی قوتابیانی كوردستان، ئەوكاتە ئەندامبوون 
بابەتە  ئەو  لەسەر گەڕەك بوو، دوات��ر  كە هاتینە سەر 

باسی دەكەم.

هەر لەو قوتابخانەیە مایتەوە؟
بەڵێ ، تا تەواومكرد لەوێ  مامەوە.

نموونە  بۆ  قوتابخانە  چالاكییەكانی  بەشداری 
وەرزش و چالاكیی هونەریت دەكرد؟

بەشداری چالاكیی هونەری و وەرزشیم نەكردووە، 
كردووە.  سیاسییەكانم  چالاكییە  هەموو  بەشداری  بەڵام 
پێشتر حەزم لە فوتبۆڵێن دەكرد كە وەكو وتم لە شەشی 

سەرەتاییدا لە كاتی تاقیكردنەوەی بەكالۆریدا قاچم شكا 
ئ��ەوەوە  ل��ەدوای  هێنا،  وەرزش  و  فوتبۆڵێن  لە  وازم  و 
رقم لە وەرزش و وێنەكردن بوو، هەمیشە كە نمرەكانم 

كەمدەكرایەوە بەهۆی وەرزش و وێنەوە بوو.

لە قوتابخانە بەشداری هەڵكردنی ئاڵات كردووە؟
كاتی  بەتایبەتی  دەچ��ووی��ن،  رۆژێ��ك  هەموو  بەڵێ ، 
پۆلەوە،  بچینە  ب��ەرل��ەوەی  رۆژێ��ك  هەموو  سەرەتایی، 
دەیانپشكنین بزانن نینۆكمان هەیە یا نا، دەستمان خاوێنە 
ئاڵاشدا  هەڵكردنی  لە  بەشداریمان  شێوەیە  ب��ەو  ن��ا،  یا 

دەكرد.

ئەو كاتە بارودۆخی مادیی ماڵی ئێوە چۆن بوو؟
مامناوەند  مادییەوە  لەڕووی  ئێمە  ماڵی  بارودۆخی 
باوكم  بووین.  دەوڵەمەند  نە  و  بووین  ه��ەژار  نە  ب��وو، 
بۆی  بویستایە  هەرچیم  و  خ��ۆش��دەوی��س��ت  زۆر  منی 
قوتابخانە  بۆ  بەر خوێندن، چوونم  نایە  دەك��ردم و منی 
راستە  مامم.  بۆ  دەگەڕێتەوە  یەكەم  پلەی  بە  فەزڵەكەی 
گەر رەزامەندیی باوكم نەبوایە نەدەچووم بۆ قوتابخانە، 

خوێندن  بۆیە  نەبوو،  خوێندەواریی  خۆی  باوكم  چونكە 
ئەوەندە بەلایەوە گرنگ نەبوو، بەڵام مامم خوێندەواریی 
بینی  گ��ەورەی  رۆڵ��ی  مامم  ب��وو.  مەلایك  نیمچە  هەبوو، 
لەناردنمدا بۆ قوتابخانە، بۆیە من و مامم یەكترمان زۆر 
منیش  ئێستا  رەنگە  نەبوایە  مامم  ئەگەر  خۆشدەویست، 

كەسێكی نەخوێندەوار بوومایە.

خوێندنەوەی  بە  دەستم  سیاسەتەوە  بەهۆی 
كتێب كرد

س��ەردەم��ە  ل��ەو  وان��ەك��ان،  خوێندنی  ل��ە  جگە 
دۆستایەتیت لەگەڵ خوێندنەوەی كتێب پەیدا نەكرد؟

زۆر نا كەم، بەهۆی سیاسەتەوە كەوتمە خوێندنەوەی 
كتێب. زۆر هاوڕێم خەریكی خوێندنەوەی كتێبی چیرۆك 
بەڵام  نەدەخوێندەوە،  لەوانە  بوون، من هیچم  دڵداری  و 

هەر كتێبێكی سیاسیم دەستكەوتایە دەمخوێندەوە.

ئێستا  ناسیتن،  ئامادەیی  لە  هاوڕێیانەی  ئەو 
دۆستایەتیتان ماوە یاخود نا؟

با ماون، یەكێك لە هەرە هاوڕێ  نزیكەكانم خەڵكی 
كوێخا سمایلی  نادر، خزمی  مامۆستا جەبار  جاسەنەیە، 
تەلانە، ماوە و یەكێكە لە هاوڕێكانم. عومەر فەتاح لەپۆلی 
شازاد  و  نەوشیروان  كاك  هاوڕێمە.  ناوەندییەوە  یەكی 
كە  ب��وون،  ئێمەوە  لەپێش  نوری  دارۆی شێخ  و  سائیب 
هاتینە سەر باسی سیاسەت باسی ئەوانە دەكەم. ئەوانەی 
ماون برای ئەحمەد سالاری هونەرمەند، ساتعی ناو بوو، 
سیاسەتەوە  بەهۆی  هاوڕێكانم  زۆرب��ەی  م��اوە.  وابزانم 
ناسیوون، كاك نەوشیروان ئەوكاتە ئەندامی لیژنەی شار 
پەیڕەوی  گۆڕینی  بە  هەستا  قوتابیان،  یەكێتی  لە  بوو 
یەكێتی قوتابیان. پورەی دانا، ئەو ناوە لە پورەی هەنگەوە 
هاتووە، شانە و شانەی سەرەكی و ئەو شتانەی نەهێشت. 
...هتد.  وەك ئێستا جڤات و جڤاتی نیشتمانی و مەكۆ و 
دادەهێنا.  نوێی  شتی  هەمیشە  و  داهێناوە  شتانەی  ئەو 
گ��ەڕەك��ەوە  لە  كوردستانی  قوتابیانی  رێكخستنەكانی 
گۆڕی بە پورە، پورەی رۆژ و پورەی ئەستێرە و پورەی 
مانگ و پورەی هەتاوی داهێنا، هەر پورەیەك لەو پورانە 

سەرپەرشتیی چەند قوتابخانەیەكی دەكرد. 
بەرپرسی  بە  ناوەندییەوە كردمی  پۆلی دووەمی  لە 

بەسترایەوە،  بەمنەوە  سلێمانی  ئامادەیی  خۆر،  پ��ورەی 
هەروەها ناوەندییەكەش لای من بوو. ئەوكاتە زۆر منداڵ 
بووم و زۆر لاوازیش بووم، باوەڕیان پێ نەدەكردم كە 
من بەرپرسیاری ئامادەیی سلێمانی بم كە ئەوسا من لە 
پۆلی دووی ناوەندی بووم، هەتا كاغەزی مۆركراوم برد، 

بۆیە زۆربەی هاوڕێكانم لەڕێی سیاسەتەوە ناسیوون.

كاك نەوشیروان هەمیشە شتی نوێی دادەهێنا
كاری  دەستپێكردنی  سەرەتای  سەر  بێینە  ئەگەر 

سیاسیت، چۆن دەست بە سیاسەت كرد؟
پ��ۆل��ی پێنجی  ل���ە  ب���اس���ك���رد،  پ��ێ��ش��ت��ر ه��ەن��دێ��ك��ی��م 
سەرەتاییەوە. رەنگە دوو هۆكار هەبووبێت كە نەچوومە 
گەنجانەوە،  چوونە  زۆركەس  ئەوەی  لەگەڵ  گەنجانەوە 
یەكێكیان ئەو مامۆستایانەی هەمبوو، رەشیدی مەلا عەلی 
و عەباس گورجی. هۆكارەكەی دیكە ئەوەبوو باپیرم زۆر 
سەرگوزشتەی شەڕی ئاوباریكی بۆ دەگێڕامەوە، باسی 
دەربەندی بازیان و ئەو جۆرە شتانە. خێزان، كاریگەریی 
بەهێز  كوردایەتیم  ب��اوەڕی  هەیە.  ئەوانە  لەسەر  زۆر 
شیوعی  هەبوو،  شیوعی  و  پارتی  تەنها  ئەوكاتە  ب��وو، 

نەوشیروان  كاك  بە  بوو  ئەوە  سەرەتاكەم  بەهێزبوون، 
كوردایەتییەكەی  كۆڕەكە  لە  كە  بیناسم  نەك  ئاشنابووم 
یەكێتی  لە  ك��ارم  دوات��ر  بینیم  دەووت����ەوە.  جەلالی  م��ام 
قوتابیاندا كرد، هەم لە خوێندن و هەم لە كاری یەكێتی 
دەبوایە  نەبوو،  ئێستا  وەكو  چالاكبووم،  زۆر  قوتابیاندا 

مانگانە چەند دۆستێكت پەیدا بكردایە.

ئەو كاتە كۆكردنەوەی ئابوونە هەبوو؟
بەڵێ ، ئابوونەدان هەبوو، ناچارییبوو، هەموو شتەكان 
لەسەر خۆمان بوو، كە پەیڕەوی گەڕەك بوو بەپورە، من 
ئامادەیی و ناوەندییەكەم لابوو، لە پۆلی دووەمەوە بووم 

بە ئەندامی پارتی.

بیرتە چەند ئەندامتان هەبوو؟
بیرمنایێ ، بەڵام كارێكی وامانكرد بە چالاكییەكانمان 
و  قوتابیان  ل��ەگ��ەڵ  ب��ەردەوام��م��ان  پەیوەندیكردنی  و 
بارودۆخەكەش لەباربوو، بۆیە زۆر بەهێزبووین و كەس 
نەبوو كێبڕكێی پارتی بكات. پارتی یەكەم بوو، چونكە لە 
یەكێتی قوتابیانەوە خەڵك دەبوو بە پارتی، واتە یەكێتی 

قوتابیان وەك مەدرەسەیەك وابوو بۆ بوون بە ئەندامی 
پارتی. من زۆر حەزم دەكرد بچمە حیزبەوە و لە پۆلی 
هەبوو،  پاڵێوراو  و  ئەندام  وەریانگرتم.  لایەنگر  بە  دوو 
ئەندام بە لایەنی كەمەوە دەبوایە تەمەنی 18 ساڵ بوایە، 
پاڵێوراویش و بە لایەنی كەمەوە 16 ساڵ بوایە. نامەیەكم 
نارد وەرنەگیرام، نامەی دووەمم نارد وەرنەگیرام، هەستام 
گوێزانم بەكارهێنا بۆ ئەوەی گەورە دەربكەوم و مووم 

لێبێت، بە شەڕەشەقی خۆم لە پۆلی سێدا وەریانگرتم.

ناوی نهێنیم لە پارتیدا سەرباز بوو
لە چ لیژنەیەك وەریانگرتی؟

شانەی  هەبوو،  شانە  واب��وو،  سیستمەكەی  پارتی 
سەرەكی هەبوو، لیژنەی مەكتەب هەبوو، رێكخراو هەبوو، 
مەكتەبەكانی  هەموو  هەبوو.  لق  ئینجا  هەبوو،  ناوچە 
رێكخراوی  ناوی  دەبرد  بەڕێوەی  رێكخراوێك  سلێمانی 
چ���وار ب���وو. ئ��ەوك��ات��ە ك��اك ن��ەوش��ی��روان ی��ا بەرپرسی 
رێكخراوەكە بوو یا ئەندام، بەڵام باوەڕم وایە بەرپرسی 

رێكخراوەكە بووبێت.
لە تەمەنی چواردە ساڵیدا لەپۆلی دوو یا سێی ناوەندی 

بووم، بووم بە ئەندام و ناوی نهێنیم »سەرباز« بوو، لە 
قوتابیانیش ناوی نهێنیم »سەرەواڵە« بوو. هەردوو ناوەكە 
كاك نەوشیروان بۆی داناوم، نەمدەزانی سەرەواڵە مانای 
چییە، جارێكیان لە بەغدا بووم لە زانكۆ، كاك نەوشیروان 
هات و بینیم. وتم: كاك نەوشیروان سەرەواڵە مانای چییە 
وتم:  نایزانی حەمە؟  واتا  وتی:  ناوە؟  من  لە  ناوەت  ئەم 
نەوەڵڵا نایزانم. وتی: واتا قائید. ئیتر تێگەیشتم لە سەری 
واڵ و ئەو شتانەوە هاتووە، لەبەرئەوەی زۆر چالاكبووم 
و ئیشی سانەوی دوای ئەوەی جیلی كاك نەوشیروان و 

ئەوان چوونە بەغدا، من بەڕێوەمدەبرد.

پلەیەكی  چ  لە  ئامادەیی  شەشی  تەواوكردنی  تا 
حیزبیدا بوویت؟

لە قوتابیان تا ئەو كاتەی تەواومكرد، ئەندامی لیژنەی 
بەڕێوەبردنی  دەستەی  )ئەندامی  كاتیی  سەركردایەتی 
كاتیی یەكێتی قوتابیانی كوردستان( بووم و لەحیزبیشدا 

بەرپرسی ناوەندیی وەتەن و ئامادەیی سلێمانی بووم.

ساڵی چەند ئامادەییت تەواوكرد؟

ساڵی 1964 بۆ 1965.

مەلا  لەنێوان  سیاسیی  كێشەی  ساڵەی  ئەو  واتە 
مستەفا و باڵی مەكتەبی سیاسی دەستیپێكردبوو؟

كە   1964 شوباتی  10ی  لە  دەستیپێكردبوو،  بەڵێ  
بەیانی موشیر - بارزانی دەرچوو، لە چۆخماخ كۆنگرەی 
یەكێتی قوتابیانی كوردستانمان هەبوو لە هەموو عیراق. 
لە  دەرچ��وون  رێگاكانی  هەموو  سلێمانی  لە  ئ��ەوە  پێش 
بە رەبایەی سەربازیی گیرابوون.  شار و هاتنەناو شار 
و  دەرەوەی سلێمانی  بچیتە  دەتتوانی  زەحمەت  بە  زۆر 
بێیتە ناوەوە، ئەو رەبیانە لە هەموو شوێنێك دانرابوون. 
ئێمە كە بڕیاری كۆنگرەمان دابوو، ئاگامان لە دانوستانی 
بارزانی و حكومەتی عیراق نەبوو، بەیانی 10ی شوبات 

حسابی بۆ نەكرابوو و نەماندەزانی. 
بێت،  رەم��ەزان��دا  جەژنی  لە  كۆنگرە  دراب��وو  بڕیار 
چاوی  لە  دوورب���وون  بۆ  نەكرابوو،  ئاشكرا  كاتەكەی 
ئاسایشی عیراق و هێزە سەركوتكەرەكانی. لەبەرئەوەی 
خەڵك سەرقاڵی جەژن بوون و سەرباز دەگەڕایەوە بۆ 
ناو ماڵی خۆی، كاتی گرتنی كۆنگرەمان لە جەژندا دانابوو. 

چونكە  دەبەسترا،  چۆخماخ  لە  بۆیە  قوتابیان  كۆنگرەی 
مەكتەبی سیاسیی پارتی لە ئەشكەوتەكەی مالومەدا بوو، 
وا دانرابوو وەفدەكان بەشی زۆری بە دۆڵەڕووتدا بڕۆن، 
هەندێكیشیان بە شاخی قزلەردا بڕۆن، چونكە سەركەوە 
سەر  شاخی قزلەر و وەرەوە خوارەوە چۆخماخ لەوێدایە. 
هەندێكیشیان بە قەیواندا رۆیشتبوون،چونكە كە چوویتە 
سەر قەیوان بە دۆڵی سنوور و مێوڵاكە شۆڕبەرەوە لەو 

دۆڵەوە دەگەیتە چۆخماخ. 
ئێمەیان دانابوو لە سلێمانییەوە ئازووقە بەرین، من 
و شەهید ئەحمەدی موهەندیسی هاوڕێم كە لەسێدارەدرا، 
هەروەها شەهید جەباری حاجی رەشید، ئەم سێ كەسە 
قوتابیانی  یەكێتی  كۆنگرەی  ئازووقەی  راسپێردرابووین 
بوو،  بارگیر  سێ  باری  چۆخماخ.  بۆ  بەرین  كوردستان 
قڕگەوە  لە  شوبات  10ی  زووی  بەیانیی  دراب��وو  بڕیار 

بارەكان بگەیەنینە مالومە و چۆخماخ.

باشە بەلایەنی كەمەوە جەنابت لە كۆنگرەكە دوو 
شەو پێچووە، چیت بە باوكت وت؟ ئایا زانیبووی بۆ 

چالاكییەكی سیاسی دەچیت؟



باڵیۆز... لە سلێمانییەوە بۆ جنێف

34

ئ�����ەوەش چ��ی��رۆك��ێ��ك��ی خ���ۆی ه��ەی��ە و پ��ێ��ت��دەڵ��ێ��م. 
هەموو  سیتەك،  چووینە  زوو  بەیانیی  ش��وب��ات،  10ی 
بەڕۆژووبووین، ئەو كاتە موسڵمانێكی عەیارە 24 بووین، 
سیتەكەوە  لە  دوات��ر  رۆژی  سیتەك.  گەیشتینە  ئێوارە 
چووین بۆ مۆكەبە، بە وڵاغەكانەوە ئێوارەكەی گەیشتینە 
مالومە. كە گەیشتین شەهید مەردانی لێ بوو بەڕەحمەت 
بێت، واتا شەهید عەلی حەمدی لێ بوو كە مەلا مستەفا 
كۆمیتەی  ئەندامی  ب��وو  لێ  عارفی  ئیسماعیل  كوشتی، 
)تجمید( سڕكرابوو،  ئەوكاتە  پارتی بوو، بەڵام  ناوەندیی 
ئەوكاتە  بێت  بەڕەحمەت  بوو  لێ  چاوشینی  حەمە  كاك 

ئەندامی لقی چوار بوو.

ئەوكاتە كێ  سكرتێری قوتابیان بوو؟
بیرمنایێ ، حەیدەرێك هەبوو هەولێری بوو، دڵنیانیم 
ئەو بوو یا نا، بەڵام كەسی ژمارە یەك لە قوتابیان، كاك 
نەوشیروان بوو. فوئادی مەلا مەحمود و عومەر تۆفیقی 
ساڵێك  چەند  وابزانم  كە  نوری  محەمەد  مامۆستا  برای 
تریش  خەڵكی  كۆمەڵێك  دیارنەما،  و  رفاندیان  لەوەوبەر 

هەبوون لە بادینان و ئەو شوێنانە.

من هەرگیز بەبێ پرسی باوكم نەچوومەتە دەرەوە 
تا ئەوكاتە، بۆ كاتی كۆنگرەی قوتابیان باوكم لە سلێمانی 
نەبوو. ئەی چۆن بڕۆم و بە كێ  بڵێم، وتم یەڵڵا دەڕۆم. 
باوەژنم  ب��ەڵام  ك��ردب��وو،  دوای��ی  كۆچی  دایكم  ئەوكاتە 
هەبوو. پێم وتن دەڕۆمە دەرەوە. باوكم دێتەوە و دەڵێت 
كوا حەمە؟ دەڵێن چووەتە دەرەوە. دەڵێت چۆن چووە؟ 
جەژن دەبێت، ئیتر وڵاغێك دەهێنێت و دەكەوێتەڕێ  بەرەو 
چۆخماخ كە دەگاتە سەر لوتكەی قزلەر، كاك نەوشیروان 
و عومەر تۆفیق و ئەوان دەبینێت. دەیناسن، دەڵێن حاجی 
نەكردبوو.  باوكم حەجیشی  كاتە  ئەو  بۆ كوێ دەڕۆیت، 
دەڵێن  ناوە.  ئەم  هاتووەتە  كوڕەكەم  دەڵێن  وەڵڵا  دەڵێت 
بۆ  پ��ارێ��زراوی  بە  كوڕەكەت  سابیر  مام  نەبێت  خەمت 

دەگەڕێنینەوە.

كۆنگرەیەكی  چی،  كۆنگرەكەوە  لەبارەی  ئەی 
چۆن بوو؟

ئێمە ئەندامی كۆنگرە بووین، ئیتر گفتوگۆ دەستیپێكرد 
و لیژنەی سەركردایەتی تازە هەڵبژێردرا. كاك نەوشیروان 
كەسی یەكەم بوو، عومەر تۆفیق و فوئادی مەلا مەحمودی 

ئەو  تێدابوو،  ب��ەرواری  تەیب  زیندان،  ئەوانەی  تێدابوو، 
بادینانی  كوڕێكی خەڵكی  تێدابوو،  هەولێرییەی  حەیدەرە 

تێدابوو، هەموو ناوەكان نایەتەوە بیرم.

بەیاننامەی ئابی 1964
دوای تەواوبوونی كۆنگرەكە و گەڕانەوەت بۆ شار، 

بەرپرسیارێتیت هیچ گۆڕانكارییەكی بەسەرداهات؟
من لە یەكێتی قوتابیان هەر بەرپرسی پورەی خۆر 
بووم، لە حیزبیشدا بەرپرسی ناوەندیی وەتەن و ئامادەیی 
)ئەوەیان  ب��ەس��ەردا  ه��ات  كە 64  ب��ەڵام  ب��ووم،  سلێمانی 
لایەنی  دەب��وای��ە  قوتابیان  یەكێتی  ئیتر  ت���رە(.  باسێكی 
بۆیە  بگرێت،  مستەفا  مەلا  لایەنی  یان  مەكتەبی سیاسی 
زۆری نەبرد دوای كۆنگرە خۆی یەكلاییكردەوە بە لای 
مەكتەبی سیاسیدا و بەیاننامەیەكی بەناوبانگی دەركرد بە 

ناوی بەیاننامەی 8ی ئابی 1964ەوە. 
ئەوەی شایانی باسە لێرەدا بیڵێم، هەموو بەڵگەنامەكانم 
بەیانەدا  لەو   .64 ئابی  8ی  بەیاننامەی  هەتاوەكو  فەوتا 
مەكتەبی  باڵی  پشتگیریی  كوردستان  قوتابیانی  یەكێتی 
ماسی  كانی  كاتە  ئەو  كرد  پشتگیریی  كە  كرد.  سیاسی 

دامەزرابوو، مەلا مستەفا كە كودەتای كرد و پێشمەرگەی 
بۆ  ناوشارەوە دەبرد  لە  ناوشاری دروستكرد، خەڵكیان 
كانی ماسی و تێریان لێ دەدا و پاكانەیان پێدەكرد. ئیتر 
كاك نەوشیروان و ئەوان خۆیان حەشار دا، چونكە ئەوان 
دیاربوون هەم لە حیزب و هەم لە قوتابیان، ئێستا وەفاتی 
كردووە و وەك پێش وەفاتكردنی كارەكانی دەكرد. هەستا 
سەركردایەتییەكی تازەی بۆ یەكێتی قوتابیان دروستكرد، 
بوو  شازاد  كاك  بووم،  من  تازەیە،  سەركردایەتییە  لەو 
كوڕێكی  بوو،  ڕەنجبەر  جەمیل  بێت، شەهید  بەڕەحمەت 
و  من  بووین  سلێمانی  لە  ئەوانەی  تێدابوو.  بادینان  لە 
ئەوەی  بوو،  هەولێر  لە  ڕەنجبەر  جەمیل  بووین،  شازاد 
پێ   قوتابیانی  یەكێتی  بادینانی  ئیشوكاری  بادینانیش 
بۆ  بوو  دەستنیشانكرا  برادەرێك  هەروەها  سپێردرابوو. 
بەغدا و برادەرێكیش بۆ كەركوك، بەڵام بەداخەوە ناوی 
ئەو برادەرانەم بیرنەماوە. بەو جۆرە یەكێتی قوتابیانیان 
دایە دەست ئێمە، ئەوە دوای بەیانی 8ی ئابی 1964 بوو.

تەنها  ق��وت��اب��ی��ان  یەكێتی  چ��الاك��ی��ی��ەك��ان��ی 
بڵاوكردنەوەی بەیاننامە بوو یاخود رێپێوان و چالاكیی 

دیكەشی تێدابوو؟
بەیاننامەمان  و  نەشرە  ن��ەب��وو،  رێپێوان  ئەوكاتە 
پیشەییمان  ئامانجی  ه��ەب��وو،  ئامانجمان  دوو  ه��ەب��وو. 
بوو،  قوتابیان  مافەكانی  بەدەستهێنانی  بۆ  كە  هەبوو 
كەشوهەوایەكی  رەخساندنی  و  خوێندن  دۆخ��ی  وەك 
و  بەشەناوخۆیی  دابینكردنی  و  قوتابیان  بۆ  گونجاو 
ك��اران��ە.  ج��ۆرە  ئ��ەو  و  قوتابیان  گ��وزەران��ی  باشكردنی 
لەپێناوی رزگاری و  كە  نیشتمانیشمان هەبوو،  ئامانجی 
كوردستان  گەلی  بۆ  چارەنووس  مافی  و  سەربەخۆیی 
ورەم��ان  هەم  دەردەك���رد،  بەیاننامەمان  هەم  ئێمە  ب��وو. 
دەدایە بەر خەڵكی و هەم لەڕووی رێكخستنەوە خەڵكمان 
رێكدەخست و هەم واجیهەی پارتی دیموكراتی كوردستان 
بووین و لە قوتابیانەوە قوتابی و هاوڵاتیانی كوردستان 

ئامادە دەكرا بۆ ئەوەی بهێنرێنە ناو پارتییەوە.

بە چاوێكی گەورەوە تەماشای قوتابیانی  حیزب 
دەكرد یا وەك رێكخراوێكی پەراوێزخراو؟

نەخێر پەراوێزخراو نەبوو، چونكە كارە بنەڕەتییەكان 
لە لای ئێمەوە بوو. زۆربەی زۆری سەركردە سیاسییەكان 

بەپێچەوانەوە  یا  پێگەیشتوون  قوتابیانەوە  یەكێتی  لە 
یەكێتی قوتابیان بە دەست سەركردە گەورەكانەوە بوو.

نهێنی  بە  یان  دەناسرانەوە  خەڵكدا  لەناو  ئێوە 
كارتاندەكرد؟

موختەفی  بەڵكو  نەكردبوو،  ئاشكرا  خۆمان  ئێمە 
كێ   دەیانزانی  قوتابییەكان  قوتابخانەدا  لە  بەڵام  بووین، 
لە یەكێتی قوتابیانە و پارتییە، تەنانەت بەڕێوەبەرەكانیش 

دەیانزانی و چاویان لێ دەپۆشین.

ئ��ەوان  ب��ەع��س،  حیزبی  ك��ودەت��اك��ەی  ك��ات��ی 
بەهەمان  ئێوەش  ئامانج،  دەك��ردە  شیوعییەكانیان 

شێوە بوون؟
با رووداوێكی ناخۆشی خۆم بگێڕمەوە كە لە پۆلی 
سێی ناوەندی، دوو هاوڕێم هەبوو، هەردووكیان نەماون 
و شەهیدبوون، ئەحمەدی موهەندیسی ئابڵاغی و غەفور 
ساڵح ژاژڵەیی، غەفور كوڕێكی زۆر زیرەك بوو ناسینی 
ئەویش بۆخۆی چیرۆكێكی ترە. لەپۆلی سیێ  بووم، من 
پۆلی  لە  هەردووكیان  ئ��ەوان  ب��ووم،  »ئەلف«  پۆلی  لە 

و  بوو  خولەك  پێنج  و  چل  وان��ە  ئەوكاتە  ب��وون،  »ب« 
بۆ كاتی پشووش دە خولەك یا چارەكێك هەبوو. هاتینە 
بۆ؟  وتم:  برد.  ئەحمەدیان  پێیانووتم  پێشەكی  دەرەوە، 
وتیان نازانین. زۆرم پێناخۆش بوو، چونكە هاوڕێی گیانی 
بەگیانی بووین. دەمزانی ئەویش خەریكی ئیشكردنە. دواتر 
پرسیار و بەدواداچوون كرا، كەسێك هەبوو پێیاندەووت 
م��اوەت  لە  و  دەرەوە  دەچێتە  گوێبڕاوە  ئ��ەم  گوێبڕاو، 
جاسوسییەكەی ئاشكرا دەبێت و دەگیرێت، پاشان سزای 
ئەمیش  دەكەن.  ئازادی  دواتر  و  دەبڕن  گوێی  و  دەدەن 
كە دێتەوە بۆ سلێمانی ئەوەی ناسیوویەتی و زانیوویەتی 
و ناوی بیستووە دەیدات بە گرتن لای ئەمنی سلێمانی. 
پارتیش بڕیاری كوشتنی بۆ دەردەكات و لای كۆڵانێكی 
سەعید تەها كۆیییەوە دەیكوژن. وا بڵاودەكرێتەوە ئەحمەد 
ناوێك كوشتوویەتی، هەرچی ئەحمەد ناوە دەیگرن، هاتن 
مانگێك  چوار  بۆ  و سێ   گرت  ئەحمەدیان  قوتابخانە  لە 

زۆر ناڕەحەتی چەشت.
رووداوی دووەم هی غەفور بوو، غەفور زۆر زیرەك 
كاممان  ئەوەی  لەسەر  هەبوو  لەنێوانماندا  كێبڕكێ   بوو، 
نێوان  پشووی  لەوكاتانەی  من  بین.  دووەم  یان  یەكەم 

یا  بۆ شتكڕین  بۆ حانووت  نەدەچووم  وانە هەبوو  دوو 
پشوو وەرگرتن، قسەم لەگەڵ ئەوانە دەكرد كە متمانەم 
قسەم  قوتابیان.  یەكێتی  و  رێكخستن  بۆ  هەبوو  پێیان 
لەگەڵ غەفور كردبوو، دوای ئەوەی رازی بوو، ئەوكاتە 
بڵاوكراوەی خەبات دەردەچوو، خەباتێكم بۆ هێنا و وتم 
بیخوێنەرەوە. بۆ رۆژی دوایی وتیان غەفور گیراوە. زۆرم 
پێناخۆش بوو وەك ویژدان، چونكە پشكنین هەبوو لەسەر 
رێگا، پۆلیس خەڵكیان دەپشكنی. وتم نەوەك خەباتەكەی 
پێ  گیرابێت. ئەو جەبارەی هاوڕێم كە پێشتر باسمكرد، 
ئەویش لە بەشەناوخۆیی بوو وەكو غەفور، بانگمكرد و 
وتم: خۆت بدزەرەوە و بڕۆ بۆ بەشەناوخۆیی، دۆڵابەكەی 
غەفور بكەرەوە و ئەگەر بۆت نەكرایەوە بیشكێنە، بزانە 
خەباتەكەی لێ ماوە. جەبار خۆی دزییەوە و رۆیشت و 
هێناوە  خەباتەكەم  ئەوە  وتی:  و  هاتەوە  كاژێرێك  پاش 
ل��ەڕووی  ئەوەبوو  مەبەستم  نەگیراوە.  ئ��ەوە  لەسەر  و 
ئیتر  گیرابێت.  م��ن  ل��ەس��ەر  ك��ە  ناخۆشبوو  وی��ژدان��ەوە 
دووریانخستەوە بۆ حللە، مامۆستاكان زۆریان پێ  ناخۆش 
بوو لەبەرئەوەی قوتابییەكی زۆر زیرەك بوو. دەیانزانی 
لەگەڵ من هاوڕێیەتی نزیكی هەیە، بانگیان كردم، وتیان: 

لەسەر چی گیراوە؟ وتم: وەڵڵا نازانم و هیچ چالاكییەكیشی 
نەبووە. دواتر من سۆراغم كرد، غەفور خەڵكی ژاژڵە بوو، 
ژاژڵەش نزیكبوو لە كێوەڕەشەوە كە بارەگای سەرەكیی 
مەكتەبی سیاسی پارتی لێ بوو. ئەوكاتە پێشمەرگە زۆر 
دەگ��ەڕای��ەوە  هاوینان  كاتێك  ب��وو.  م��وق��ەدەس  و  پیرۆز 
لە  ك���ردووە  پارتی  پێشمەرگەی  س��ەردان��ی  م��اڵ��ەوە،  بۆ 
نزیكەكانی خۆی  لە كەسە  یەكێك  م��اوەت،  و  كێوەڕەش 
جاسوس دەبێت و خەبەری لێدەدات، چونكە هەژدە ساڵ 
بۆیە  بیهێلنەوە،  زیندان  لە  نەیاندەتوانی  نەبوو  تەمەنی 
)نەفییان  دووریانخستەوە  واتە  كرد،  حللەیان  رەوان��ەی 

كرد بۆ شاری حللە(. 
سێیەكان  پۆلی  تاقیكردنەوەی  كە  مانگ  سێ  دوای 
درا، غەفور لەهاویندا خۆی دزییەوە و لە حللە هەڵهات و 
لە دەربەندیخانەوە هاتەوە. چوومە لای بەڕێوەبەرەكەمان، 
هەرچییەكی  وت��ی:  یارمەتییە.  بە  پێویستی  غەفور  وت��م: 
دەوری  دا  رێگایان  ئەوەبوو  دەك��ەم.  بۆی  بێت  پێویست 
دووەم تاقیكردنەوەی دەرەكی بدات و  لە تاقیكردنەوەكەدا 
دەرچوو. لەبەر كەمدەرامەتیی چووە خانەی مامۆستایان 
كە  نوێدا  لە شۆڕشی  ب��ەداخ��ەوە  ب��ەڵام  ت��ەواوی��ك��رد،  و 

یەكێتی لە ساڵی 1976دا بەرپایكرد، وابزانم لە سەرەتای 
هەشتاكاندا شەهید بوو.

ساڵی 1964 پێش ئەوەی كێشەكانی باڵی مەكتەبی 
جەنابتان  دەستپێبكات،  مستەفا  م��ەلا  و  سیاسی 

بەرپرسیارێتیتان لەحیزبدا هەبوو؟
بەرپرسیارێتیم  لەحیزبیشدا  و  قوتابیان  لە  بەڵێ ، 

هەبوو.

ئ��ەوك��ات��ە ك��ێ��ش��ەك��ان��ت��ان چ���ۆن دەب��ی��ن��ی و 
هەڵسەنگاندنتان بۆیان چۆن بوو؟

ئێمە دژی ماڵی مەلا مستەفا بووین، واماندادەنا كە 
هۆی سەرەكیی تێشكانی هەموو شۆڕشەكانی پێشووی 
كورد ئەوە بووە كە سەركردەكانی سەرۆك هۆز و خێڵ 
بوون و پارتێكی سیاسی و بە ئەزموون و قاڵبووی خەبات 
سەركردایەتی نەكردووە. لەو روانگەیەوە ئێمە دژی باڵی 
10ی   بەیانی  پێمانوابوو  و  حیزبدا  لەناو  بووین  بارزانی 

شوبات هیچ مافێكی بۆ كورد بەدەستنەهێناوە.

مەبەستم ئەوەیە چۆن لە كێشەكە تێگەیشتبوون؟
ئینشیقاق،  س��ەره��ەڵ��دان��ی  و   1964 س��اڵ��ی  دوای 
هەموو  مستەفا،  مەلا  لە  جگە  گیرا.  م��اوەت  كۆنفرانسی 
ئەندامانی لیژنەی مەركەزی لەوێ بوون. لەو كۆنفرانسەدا 
دەركرد.  بەیانێكیان  ئەوانیش  و  تەجمیدكرا  مستەفا  مەلا 
بەیانەكە رەنگە ئێستا لەناو بەڵگەنامەكان هەبێت، بەیانێكی 

زۆر بەناوبانگە بەناوی »أصلاح أم الاستسلام« 
 كە تیایدا هەموو بڕگەكانی بەیانی 10ی شوباتیان 
شوبات  10ی  بەیانی  كە  دەریانخستبوو  و  شیكردبووە 
ئەیلولی  ئامانجەكانی شۆڕشی  و  كورد  بۆ  مافێكی  هیچ 

1961 تیا بەدینەهاتووە .
 ئەوە بوو، عەبدولسەلام و بارزانی رێككەوتنێكیان 
لەو  بارزانی  كردبوو،  سلێمانییەوە  موتەسەڕیفی  لەڕێی 
كە  ك��ردب��وو  پێشمەرگە  هێزی  لە  داوای  بەیاننامەیەدا 
چەكەكانیان دابنێن و بچنەوە ناو ماڵ و منداڵی خۆیان، لەوە 
زیاتر هیچ داواكارییەكی كوردی تێدا نەبوو. ئێمە ئەوەمان 
پێناخۆش بوو، چونكە پێشمەرگە لەوپەڕی بەهێزیدا بوو. 
دواتر ئێمە شارەزاببووین لە شۆڕش، چونكە پێشتر زۆر 
كتێبمان لەسەر شۆڕشی شێخ مەحمود و شۆڕشی مهاباد 

خوێندبۆوە و لەوە تێگەیشتبووین كورد كێشەی ئەوەی 
نییە،  پارێزەرێكی باشی  هەیە سەركردەیەكی سیاسی و 
بۆیە هەموومان دژی ئەوەبووین، بەتایبەتی لە سلێمانی 

كەسی تێدا نەبوو دژی ئەوە نەبێت.

تێكەڵبوویت  نەوشیروان  كاك  لەگەڵ  زیاتر  تۆ 
یاخود لەگەڵ جەنابی مام جەلال؟

كاتێك ساڵی  نزیكبووم،  نەوشیروانەوە  كاك  لە  من 
1959 و یان زیاتر مام جەلال هاتە سلێمانی، فەرماندەی 
بە  هەیە  وێنەیەكی  منداڵبووم،  من  بوو،  رزگ��اری  هێزی 
لە  ل��ەب��ەردای��ە  رانكوچۆغەی  دەستێك  و  كلێتەیەكەوە 
بیناكەی نوری عەلی لای بەردەركی سەرابوو بینیم، بەڵام 
دوایی كە چوومە بەغدا و چوومە حەبانییە، زیاتر ناسیم.

مەكتەبی  باڵی  جیابوونەوەی  بڕیاری  كاتێك 
هاتنە  درا،  مستەفا  مەلا  تەجمیدكردنی  و  سیاسی  

بەكرەجۆ؟
نەخێر ئەوكاتە لە ماوەت بوون، كاتێك مەلا مستەفا 
هێزی كۆكردەوە و چووە سەریان، ئەوانیش بۆ ئەوەی 

خوێن نەڕژێت و خوێنی كورد بە دەستی كورد بەفیڕۆ 
نەڕوات، ئەوەبوو شەڕیان لەگەڵ هێزەكەی مەلا مستەفا 
رەتكردەوە و  بەجێهێشتنی خاكی كوردستانیان هەڵبژارد. 
و  هەمەدان  و  ئێران  چوونە  براكوژی،  شەڕی  لەجیاتی 
مستەفادا  م��ەلا  لەگەڵ  رێككەوتنێك  بەگوێرەی  پاشان 
ه��ات��ن��ەوە. ك��ە ه��ات��ن��ەوە و دوات���ر ل��ە دۆڵ��ەڕەق��ە دان���ران، 
ئەگەر كتێبەكەی مام جەلالت خوێندبێتەوە چۆن لەلایەن 
بیانكوژن،  بەنیازن  كە  دێت  بۆ  هەواڵیان  ئاغاوە  هەباس 
خۆیان  و  جێبهێڵن  دۆڵەڕەقە  دەبن  ناچار  ئەوكاتە  ئیتر 
وەكو  ج��ەلال  م��ام  پاشان  ب��ەغ��دا.  دەڕۆن���ە  و  بشارنەوە 
لە  سیاسی،  مەكتەبی  باڵی  رزگاریی  هێزی  فەرماندەی 

بەكرەجۆ جێگیر دەبێت.

چی  سەرقاڵی  سلێمانی  شاری  لەناو  ئەوكاتە 
بوون؟

باڵی  ب��ۆ  ب��ووی��ن  رێكخستن  ك���اری  خەریكی  ئێمە 
مەكتەبی سیاسی.

دەیانزانی  سەركردەكان  هەر  دابەشكارییە  ئەم 

یاخود كادێری خوارەوەش؟
كادێرانی  هەموو  دەووت���را،  ئەندامەكان  هەموو  بە 
وەك��و  سلێمانی  ل��ە  م��اڵ  دوو  ب��ەئ��اگ��اب��وون.  لێی  حیزب 

بارەگای لێهاتبوو، ماڵی كاك شازاد و ماڵی ئێمە.

دەگەڕێمەوە سەر خوێندن، پۆلی شەشی ئامادەییت 
بە چ ئاستێك تەواوكرد؟

لە ساڵی 64 بۆ 65 ئەوكاتە پۆلی شەش نەبوو پۆلی 
پێنج هەبوو. لە هەفتەیەكدا سی كاژێر قوتابخانە هەبوو، 
مەجالی  ب��ووم،  حیزبیدا  كۆبوونەوەی  لە  كاژێر   72 من 
خوێندنم نەبوو، شەوی وا هەبوو دوو كاژێر خەوتووم. 
ئەو ساڵەش بۆ نەگبەتیی من پرسیارەكان زۆر زۆر قورس 
بوون، بەڵام من باوەڕم بەخۆم هەبوو. ئەو ساڵە شەش 
كەس لە سلێمانی دەرچوون لە دەوری یەكەم، یەكێكیان 
نەهێنا،  پزیشكیم  نمرەی  كە  خۆشحاڵبووم  ب��ووم.  من 
كەس  نەخوێندەواربووین  خانەوادەیەكی  ئێمە  چونكە 
مامۆستا  لای  چوومە  بكات.  رێنوێنیم  و  پاڵپشت  نەبوو 
سلێمانی  ئامادەیی  بەڕێوەبەری  كە  نازم  حسێن  سامی 
وتی:  مامۆستا  ت��ۆ؟  بۆچوونی  بە  بكەم  چی  وت��م:  ب��وو. 

بەڵێ . وتی: بڕۆ بۆ  لە خوێندنی بەرزە؟ وتم:  تۆ حەزت 
كۆلێژی علوم واتە زانست. بەو شێوەیە چوومە كۆلێژی 
زانست لە زانكۆی بەغدا، بەو مەبەستەی كە خوێندنی باڵا 
و  فیزیا  وەكو  سروشتییەكاندا  زانستە  لەبواری  بخوێنم 
كیمیا یا ماتماتیك، چونكە خۆم زۆر باشبووم لەو مادە و 
بوارانەدا. هەروەك دەبینن ئەو ئامانجەم  بەدەستهێناوە 
و ئێستا دكتۆراكەم لە فیزیای ئەتۆمدایە و خاوەنی دەیان 

لێكۆڵینەوەی زانستیم لەو بوارەدا.

لە بەغداش هەر خەریكی كاری سیاسی بوویت؟
بەڵێ ، لەوێش یەكێك بووم لە كەسە چالاكەكان.

كێبوون،  هاوڕێكانت  بكەین،  ئەوێ   باسی  ئەگەر 
چۆن دەستپێكرد و لەگەڵ باڵی مەكتەبی سیاسی چۆن 

بوون؟
كاسبكاران  لە  بووین  جیاواز  بووین،  قوتابیان  ئێمە 
ئەندامی  بە  بووم  راستەوخۆ  چووم  كە  مامۆستایان،  و 

لیژنەی زانكۆی بەغدا.

كێ بەرپرسی لیژنەكە بوو؟
دوو كەس بوون، یەكەمجار كەمال محێدین بوو كە 
ماوە.  ئێستاش  بوو،  ناوەندی  كۆمیتەی  ئەندامی  ئەوسا 
هۆڵەندایە،  لە  ئێستا  بوو،  ب��ەرواری  تەیب  ئەویش  پێش 

بەڵام بەرپرسی سەرەكیمان كاك كەمال محێدین بوو.

پەیوەندیت چۆن لەگەڵ مام جەلال دروستكرد؟
هەموو رۆژێك نا، بەڵام زۆركات لە رۆژنامەی نور و 
كۆڕ و كۆبوونەوەكان دەمبینی، مانگی وا هەبوو دووجار 

دەمبینی.

كادێرەكانی ناو كۆلێژەكانی بەغدا كێ بوون؟
نەكردبوو،  تەخەڕوجی  هێشتا  ن��ەوش��ی��روان،  ك��اك 
كاك شازاد بوو، تەیب بوو و بەكر حسێن و فازیلی مەلا 
مەحمود و شەهید ئەحمەد بوون. ئەوانەی ئێستاش ماون 

سەربەست بامەڕنی بوو.

لەوێ  چ جۆرە چالاكییەكتان دەكرد؟
بەیاننامە دەركردن و پەیوەندی دروستكردن لەگەڵ 

ساڵی  لە  بەغدا  زانكۆی  مانگرتنی  و  سیاسییەكان  پارتە 
1967 كە ئێمە دەورێكی كاریگەرمان تێدا بینی.

یادی نەورۆزتان دەكردەوە؟
یادی نەورۆزیشمان كردەوە، قوتابیانی زانكۆ  بەڵێ  
سەیرانێكی بۆ حەبانییە رێكخست و مام جەلالیش هات. 
سەیرانەوە  بەناوی  ب��ەڵام  نەبوو،  سەیران  بۆ  هەڵبەت 
كەسێك  هەموو  ن��ەب��وو،  ئێستا  وەك��و  ك��را.  ك��ۆب��وون��ەوە 
ئامادەبوو خۆی بدات بە كوشت لەپێناو هاوڕێكەیدا، وەفا و 
دڵسۆزیی بۆ یەكتر لەوپەڕی بەهێزیدا بوو، پاشقوللێگرتن 

هەر بوونی نەبوو وەك ئێستا.

بڵاوكراوەتان نەبوو بۆ خوێندكارانی كورد؟
بۆ  هەم  و  بۆ خوێندكاران  هەم  هەمانبوو،  بێگومان 

حیزب.

بە دەست دەتانووسی؟
دەنووسییەوە،  رۆنیۆ  بە  و  تایپ  بە  هەندێكیمان 
كاربۆن  بە  بوو  خۆش  خەتیان  كە  خوێندكارانەش  ئەو 

بۆ  دادەن��ا  لەسەریەك  كاربۆنمان  ش��ەش  دەمانووسی، 
كاك  بوو،  خۆش  خەتیان  لەوانەی  حیزب.  بڵاوكراوەی 
براشی  بەختیاری  ب��وو،  خۆش  زۆر  خەتی  نەوشیروان 
بەڵام  بوو،  خۆش  خەتم  منیش  بوو،  خۆش  زۆر  خەتی 

ئەگەر بەختیار لەوێبوایە بەومان دەنووسییەوە.

حكومەتەوە،  لەلایەن  نەبوو  لەسەر  مەترسیتان 
كەستان لێ دەستگیر نەكرا؟

لە 9ی حوزەیرانی  با سەرەتا شتێكت بۆ باسبكەم، 
1963 كاتی مەنع تەجەولەكەی زەعیم سدیق، من گیرام 
و كەسێكی توركمان رزگاریكردم. زۆر زەعیف و لاواز 
بووم، تا ساڵی 1979 لە 49 كیلۆ زیاتر نەبووم. لەكاتی 
مەنع تەجەولەكە )قەدەغەی هاتوچۆ( كاتی تاقیكردنەوەی 
ماڵی  س��ەر  هاتنە  س��ەرب��از  ب��وو.  سێ   پۆلی  بەكەلۆری 
بەڵام  نەكرد،  دەستگیر  باوكمیان  پیرییەوە  بەهۆی  ئێمە، 
مامم و دوو ئامۆزام گیران، هەموویان خرانە ناو لۆرییە 
میوانمان  توركمان  كابرایەكی  ئێمەش  سەربازییەكانەوە. 
لە  رق��م  زۆر  ئەوكاتە  عەقڵی  بە  و  منداڵبووم  من  ب��وو، 
چی  توركمانە  ئەم  باوكە  دەم��ووت  هەر  ب��وو.  توركمان 

دەكات لە ماڵی ئێمە، ئەویش رێگای لێگیرابوو نەیدەتوانی 
بگەڕێتەوە بۆ كەركوك. باوكم دەیووت كوڕم تۆ هەقت 
گرت،  منیشیان  هاتن  كە  بەستەزمانە.  ئەو  بەسەر  چییە 
بەڵام  هەیە،  تاقیكردنەوەم  و  قوتابیم  من  ه��اوارم��ك��رد 
ئەو  لۆرییەكە.  بەرەو  بردیانم  لێدان  بە  نەبوو،  سوودی 
كابرا توركمانە دەستی هەرچی ئەفسەر و سەربازەكانە 
تاقیكردنەوەم  و  قوتابیم  و  بێگوناحم  من  كە  ماچیكرد 

هەیە، ئیتر بەریاندام.
شوێنی  چەندین  لەماڵەوە  دەك��رد،  حەزەرمان  زۆر 
بوو،  لەدیوارێكدا  یەكێكیان  ه��ەب��وو.  ش��اردن��ەوەم  شت 
دیواری ئەوكاتە شێوەیەكی تر بوو، لەناو دیوارەكە وەك 
شوێنی  دەتخستەوە  و  راتدەكێشا  وابوو،  چەكمەجەیەك 
بە  جاران  حەمامی  ماڵەوە،  حەمامی  لە  هەروەها  خۆی. 
حەمامەكەوە  بچیتە  ئ��ەوەی  پێش  گەرمدەكرا،  پەرەمێز 
سەكۆیەك ه��ەب��وو، ن��اوەك��ەی ب��ۆش ب��وو، ل��ەوێ��دا شتی 
نهێنم دەش��اردەوە. بۆ چوونەدەرەوەش لە جلی ژێرەوە 
ل��ێ��دەدا،  زنجیرێكیان  و  دروس��ت��دەك��رد  گیرفانێكمان 
لەوێدا  بچووك  ئەو شتانە وەك چوكلێتێكی  و  بەیاننامە 

دەمانشاردەوە.

خراپ  ئەوەی  لەسەر  لێدام  زللەیان  دوو  جارێكیان 
بەڵام هیچیان  منیان پشكنی،  بە چاكی  رۆیشتووم، زۆر 
نەدۆزیوە. ئەوەشت بۆ باسبكەم، لەپۆلی دووەمی ناوەندی، 
چوومە  بوو،  بەرپرسم  سویدە(،  لە  )ئێستا  حسێن  بەكر 
ماڵیان لای مزگەوتی دوو دەرگا، ماڵێكی گەورەیان هەبوو. 
كورسییەكی هەبوو ئاسن بوو، بەڵام لەژێرەوە شتی تێدا 
بۆ  كۆنفیدراڵیی  و  فیدراڵی  باسی  ئەوكاتە  دەش��اردەوە. 
دەكردم. ئیتر بەو شێوەیە هەم پارێزگاریمان لە خۆمان 

دەكرد و هەم بەختیشمان هەبوو.

ساڵی چەند كۆلێژت تەواوكرد؟
ساڵی 1969.

راستەوخۆ گەڕایتەوە بۆ سلێمانی؟
بەڵێ ، هاتمەوە بۆ سلێمانی. پێش ئەوەی دابمەزرێم، 
ناوەندیی  لە  دەووت����ەوە(  وان��ەم  )وات��ە  ب��ووم  موحازیر 
وابزانم  ئامادەیی  پشت  تری  ناوەندییەكی  لە  و  سیروان 
سەڵاحەدین  ناوەندیی  لە  دوات��ر  بوو.  ئەزمەڕ  ناوەندیی 

دامەزرام بەرلەوەی بچمە زانكۆی سلێمانی.

پارتی  لقی  ئەندامی  نەوشیروان  كاك  هاتمەوە،  كە 
بوو لە سلێمانی لە باڵی مەكتەبی سیاسی. هەروەها حەمە 
چاوشین و مەحمودی مەلا عیزەت و جەمال عەبدول و 
ڕەفعەتی مەلا بوون. ئەوكاتە لەناو رێكخستنی سلێمانیی 
راست  بەشی  هەبوون،  باڵ  دوو  چوار،  لقی  واتە  پارتی 
بە  جەلالیان  م��ام  هەموویان  ه��ەب��وون.  چ��ەپ  بەشی  و 
حەمەی  كاك  لق،  بەرپرسی  دەزان��ی.  خۆیان  مامۆستای 
جەلال  م��ام  عەسكەریش  بەرپرسی  ب��وو،  تایەر  حاجی 
بوو و بارەگاكەی لە بەكرەجۆ بوو. كۆمەڵەیەكی تریش 
ئینقیلابەوە، گروپێكی چەپ و  هەبوو بە ناوی سازمانی 
ماویست و زۆر زیرەكبوون و مام جەلال یارمەتیدابوون. 
كوڕێكیان تیابوو ناوی دكتۆر جەلال بوو، دوایی چووەوە 
مام  لەسەر  كاریگەرییان  ئ��ەوان  ئیعترافیكرد.  و  ئێران 
عیززەت  مەلا  مەحمودی  و  نەوشیروان  كاك  و  ج��ەلال 
و من و كاك شازاد و برادەرانی تر هەبوو، هەرجارێك 
جەلال  مام  هەبوو،  رزگ��اری  هەفتانەش  و  بهاتنایەتەوە 
كۆیدەكرینەوە و شەو لەوێ  دەبووین و وانەی پێدەووتین 
و هەروەها ئەركی دەداینێ . دەیووت: »هەریەكە و شتێك 
ئامادەبكات و بیڵێتەوە«. دەیویست زەمینە خۆشبكات بۆ 

لەدایكبوونی پارتێكی چەپی پێشڕەو و ئەو كەسانەی كە 
پەروەردەی دەكردین لە دواڕۆژدا لەو پارتەدا كاربكەین. 
لینینی  ماركسی  كۆمەڵەی  دامەزراندنی  بنچینەی  خۆی 
سلێمانی  لقی  لەناو  لەبەرئەوەی  دەستپێدەكات.  لێرەوە 
كەسانێكی وەكو جەمال خەفاف و حەمەئەمینی قائیمقامی 
ئەوكاتەی هەڵەبجە )وابزانم كچێكی ناوی مهابادە و ئێستا 
چالاكوانێكی یەكێتیی نیشتمانیی كوردستانە لە مەڵبەندی 
هەبوو،  معارف  ئیسماعیلی  عەلی  هەروەها  سلێمانی(، 
ئەمانەمان بە راستڕەو دەدایە قەڵەم. كۆنفرانسی سلێمانی 
بۆ كۆنگرە گیرا، سەرەتا لیژنەی ناوچە و لق هەڵدەبژێردرا، 
دواتر نوێنەر بۆ كۆنگرە هەڵدەبژێردرا، لە كۆنفرانسەكەدا 
بوون  پێشڕەو  پارتی  دروستكردنی  ه��ەواداری  ئەوانەی 
كاك  سلێمانی  بۆ  هاتمەوە  كە  كۆنگرە.  بۆ  سەركەوتن 
هەبوو  كاریگەریی  نەوشیروان  كاك  بینی،  نەوشیروانم 
لەسەر قوتابیان و لەسەر حیزبیش. وتی: »حەمە تۆ بۆ 
یەكێتی  سەركردایەتی  ئەندامی  بە  ببیت  و  ناگەڕێیتەوە 
قوتابیان، واتا ئەندامی لیژنەی جێبەجێكار كە بەمنزیكانە 
هاتوومەتەوە  تازە  »وەڵ��ڵا  وتم:  دەبەسترێت«.  كۆنگرە 
نییە، دواتر  تاقەتم  تەواوكردووە و  بەغدا و خوێندنم  لە 

چۆن من دەكەن بە ئەندامی كۆنگرە«. وتی: »نا نا بڕۆ 
هەموویان برادەرتن، پێیان بڵێ  منیش دەمەوێت بەشداربم 

لە كۆنگرە«. 
ساڵی 1969 لە بەكرەجۆ كۆنفرانس گیرا، سكرتاریەتی 
و  ن��وری  شێخ  دارۆی  ك��اك  ئەوكاتە  قوتابیان  یەكێتی 
شەهید ئارام و فازیلی مەلا مەحمود بوون، لە ئامادەیی 
من بەرپرسی كاك دارۆ بووم. پێمووت: »كاك دارۆ بۆ 
پێتان نەوتووم بۆ كۆنگرە، منیش دەمەوێت بەشداربم؟«. 
وتم:  ك���ردووە«.  تەخەڕوجت  تۆ  »لەبەرئەوەی  وتیان: 
»جا چییە لە سلێمانی كارتان بۆ دەكەم«. وتیان: »وەڵڵا 
زۆرباشە«. ئیتر بووم بە ئەندامی كۆنگرە و هەڵبژێردرام 
كوردستان،  قوتابیانی  یەكێتی  ئەندامی سەركردایەتی  بە 
واتا ئەندامی لیژنەی جێبەجێكار و بووم بە بەرپرسی لقی 
سلێمانی یەكێتی قوتابیانی كوردستان و لەحیزبیشدا بووم 

بە بەرپرسی رێكخراوی 11 لەبری رێكخراوی چوار. 
ت��ا كاتی 11ی ئ���ازار، ل��ەگ��ەڵ ك��اك ن��ەوش��ی��روان و 
حەمەچاوشین و برادەران كە چوونە بەغدا، ئیشمدەكرد. 
لە ئەنجامی بەیانی 11ی ئازار، برادەرانی لق و لێپرسراوە 
بەغدا.  چوونە  سیاسی  مەكتەبی  باڵی  دەركەوتووەكانی 

تا  دروس��ت��ك��رد  نهێنییان  ن��اوچ��ەی  لیژنەیەكی  ل��ەوێ��ش 
درەخشانی  و  من  لەوانە  بكات،  سلێمانی  سەركردایەتی 
شێخ جەلال بەڕەحمەت بێت و جەلال عەزیز بەڕەحمەت 
بێت و شەهید جەمال تاهیر و قادری برای حەمەی حاجی 
بوو،  لق  ئەندامی  ئەوكاتە  عەبدول  جەمال  بووین.  تایەر 

ئەو بووە بەرپرسمان تا ساڵی حەفتا تێكەڵاوبووینەوە.

بە  راوێژێك  و  پرس  هیچ  تێكەڵاوبوونەوە  كاتی 
ئێوە كرا؟

بەڵێ  ئەی چۆن، لەوێدا هەوڵماندا كۆمەڵە دابمەزرێنین. 
لە  ل��ەوان��ە دەك��ات  ب��اس  لە هەندێك شوێن  م��ام ج��ەلال 
كاك  و  من  كارە سەرەكییەكان  كاریانكردووە،  سلێمانی 
ئەندازیارمان لەگەڵ بوو ناوی جەبار  شازاد و كوڕێكی 
لەژیاندا ماوە یان  نازانم  ناوماننابوو جەبارە كەلە،  بوو، 
بوو،  تاهیر  جەمال  بوو، شەهید  عەبدولغەفور  ئاوات  نا, 
خۆی  نەوشیروان  كاك  ب��وو،  عیززەت  مەلا  مەحمودی 
دەوری  بە  ئێمە  رابگەیەنرێت  كۆمەڵە  ئەوەی  پێش  بوو. 
ناودەبراین  سلێمانی  گروپی  بە  ئێمە  ك��ۆدەب��ووی��ن��ەوە. 
وەكو  سلێمانی،  لە  هەبوون  تریش  ب��رادەری  چەندین  و 

فازلی مەلا محمود و ئەشرەف تاڵەبانی و ....هتد. ئەوان 
پاشان بە لای عیراقیدا خۆیان ساغكردەوە، هەروەها كاك 
لەكاتی  و  بەغدا  چووبووە  ئەویش  كە  قەرەداخی  فوئاد 
دامەزراندنی كۆمەڵە لەلایەن گروپی بەغداوە یەكێك بوو 
لایەنی  پاشان  بەڵام  كۆمەڵە،  دامەزرێنەری  دەستەی  لە 
هاتنە  تردا  برادەرێكی  چەند  لەگەڵ  و  هەڵبژارد  عیراقی 
مام  لە  جگە  بزانم،  من  ئ��ەوەن��دەی  كۆمەڵە.  لە  دەرەوە 
سلێمانی  گروپی  باسی  قەرەداخیش  فوئاد  كاك  ج��ەلال، 

كردووە.

باڵی  یەكگرتنەوەی  لەسەر  بوو  چی  بۆچوونتان 
مەكتەبی سیاسی و باڵی مەلا مستەفا؟

دوو ئۆپشن )هەڵبژاردە(مان دانابوو، یا ئەوەتا باڵی 
یا  یەكبگرنەوە،  مستەفا  مەلا  باڵی  و  سیاسی  مەكتەبی 

حیزبێكی تر دابمەزرێنین.

تۆ لەگەڵ كام ئۆپشنەدا بوویت؟
ئیتر  من لەگەڵ دروستكردنی پارتی پێشڕەو بووم، 
مێرگەسوریدا  فاخیر  لەگەڵ  دروستبوو  هاتوچۆ  ئەوكاتە 

هەوڵی  و  مستەفا  مەلا  لەگەڵ  ئەویشەوە  رێگەی  لە  و 
یەكگرتنەوە دەدرا. كاتێك كۆنگرەكە لە بەغدا بەسترا لە 
فەڵەستین،  شەقامی  لە  ئەحمەد  ئیبراهیم  مامۆستا  ماڵی 
مام جەلال لە دەرەوەی عیراق بوو لە ئیتاڵیا بوو. رۆژی 
یەكەم و دووەم و سێیەمی كۆنگرە بە دڵی ئێمە دەڕۆیشت. 
دانیشتنەكانی  لەدوای  سلێمانی،  ئەوانەی  بەتایبەتی  ئێمە 
لە هوتێل حافز قازی كۆدەبووینەوە بۆ ئەوەی  كۆنگرە، 
پلانی رۆژی دواتر دابنێین. دوایین رۆژ كۆبوونە كرا و 
گفتوگۆیەكی زۆر كرا لەسەر ئەوەی بمێنینەوە یا پارتێكی 
دیكە دروستبكەین، ئەو پارتە كێی تێدا بێت؟ بەشێكی زۆر 
دەیانووت نابێت مام جەلال و ئیبراهیم ئەحمەد و كەمال 
تێدابێت. بەداخەوە كاك نەوشیروان  محێدین و ئەوانەی 
بەجێیهێشتین، ئەو وتی: »من پێم باشە مام جەلالی تێدا 
بێت«. تەنها كاك نەوشیروان ئەوەی وت كە مام جەلالی 
تێدابێت. ئێمە گەنجبووین و حەماسەتمان هەبوو، گوێمان 
نەدەدا بەوەی كێی تێدا بێت و كێی تێدا نەبێت. بۆ بەیانی 
چووینە كۆنگرە، مام جەلال هاتەوە، بۆ ماوەی سێ  كاژێر 
هەرچییەكمان  بەو،  درا  دانیشتنەكە  كرد،  قسەی  نیو  و 
كردینەوە  لێ  و ریسەكەی  هەڵوەشاندینەوە  لێی  دانابوو 

بە خوری. یەكێك لە برادەرەكانمان كە كاك فازیلی مەلا 
مەحمود بوو، وەك ئێمە بیری دەكردەوە، كە مام جەلال 
قسەكانی كرد، ئەویش چووە پاڵ قسەكانی مام جەلال و 
دید و بۆچوونەكانی مام جەلال. مام جەلال كە لە ئیتاڵیا 
سەركردەكانیان  و  ئینقیلاب  سازمانی  كۆمەڵەی  لەگەڵ 
و سەرۆكەكەیان كە نازناوەكەی قوباد بوو )مام جەلال 
قوبادی كوڕی بەناوی ئەوەوە ناوناوە پاش شەهیدبوونی 
لە ئێران(، ئەوان وایان لە مام جەلال گەیاندبوو كە ئەگەر 
بكرێت باشترە كە پارێزگاریی لە مانەوەی حیزب بكرێت، 
نوێنەری  باڵە  ئەم  چونكە  سیاسی،  مەكتەبی  باڵی  وات��ا 
پێشكەوتنخوازانە و دژی كۆنەپەرستیی كوردە. ئیتر چی 
بكەین، داماننا وەڵامی مام جەلال بدەینەوە، ئەم عەبدوڵڵا 
سەعیدە كە ڕاوێژكاری خۆی بوو و شەهید جەمال تاهیر 
و من و دوو كەسی تر، بەڵام مەجالی تێدا نەما بەوەی 
حیزبی خۆمان دروستبكەین جیا لە باڵی مەكتەبی سیاسی 

و باڵی بارزانی.

ئەو جۆرە دابەشبوونە بەسەر مەلایی و جەلالیدا 
لە زانكۆكان هەستی پێدەكرا؟

و  رێكخستن  ئێمە  پێدەكرا،  هەستی  زۆری��ش  بەڵێ  
كاری باشترمان دەكرد. عادل موراد ئەوكاتە مەلایی بوو، 

بەرپرسی رێكخراوی قوتابیانی كۆلێژی پەروەردە بوو.

عادل موراد مەلایی بوو؟
بەڵێ  ئەوكاتە مەلایی بوو، ئازاد بەرواری لە كۆلیژی 
كشتوكاڵ بوو، ئەنوەر رەئیس لەوێ  بوو، ئەمانە قوتابیانی 

باڵی بارزانی بوون.

ئەوكاتە پلەی بەرپرسیارێتیت چۆن بوو لە بەغدا؟
ئەندامی  و  بووم  زانكۆ  لیژنەی  سەرەكیی  ئەندامی 

یەكێتی قوتابیانی كوردستانیش بووم لە بەغدا.

چ��ۆن  رێكخستنەوە  ل����ەڕووی  ك��ارەك��ان��ت��ان 
بەڕێوەدەچوو؟

من  كۆلێژەكاندا،  بەسەر  دابەشكردبوو  زانكۆمان 
بووم.  دارای��ی  و  كارگێڕی  و  زانست  كۆلێژی  بەرپرسی 
دوو هاوڕێی ترم كە لە دەورەی دووەم دەرچووبوون، 
ئەوان چوونە پەیمانگای باڵای پیشەسازی، بەكر حسێن 

ئ��ەوان  موهەندیس.  حەمەكەریمی  ئەحمەد  شەهید  و 
كاری  و  هاوڕێبووین  هەر  ب��ەڵام  ب��وون،  تەلمحەمەد  لە 
سیاسیمان دەكرد، رۆژانی پێنجشەممە لەسەر هەینی یان 

ئەوان لای من بوون یا من دەچوومە لای ئەوان.

ئەی چالاكیتان چی بوو لە زانكۆی بەغدا؟
پارتە  بە  پەیوەندیی  و  سیاسی  چالاكیی  لە  جگە 
سیاسییەكانی عیراق و رێكخراوەكانی قوتابیان، چالاكیی 
دەكردەوە  نەورۆزمان  یادی  زۆرب��وو.  كۆمەڵایەتیشمان 
ساڵێك  ه��ەم��وو  دەدا.  ئەنجام  دیكەشمان  چالاكیی  و 
فەلوجە  چووینە  س��اڵ  یەكەم  ه��ەڵ��دەب��ژارد،  شوێنێكمان 
چووینە  تر  جارێكی  و  حەبانییە  چووینە  تر  جارێكی  و 
هەموو  رێكخستنی  لە  ڕاشیدییە.  پێیاندەووت  ناوچەیەك 

ئەو چالاكییانەدا من دەوری سەرەكیم هەبوو.

ئەوكاتە نێوانتان لەگەڵ جەنابی مام جەلال چۆن 
بوو، سەردانی دەكردن؟

یادكردنەوەی نەورۆز ئەوەی حەبانییە  لە  بێگومان، 

بەغدا،  لە  هەبوو  ب��ارەگ��ای  دوو  پارتی  ب��وو.  لەگەڵمان 
یەكێكیان لە تەلمحەمەد بوو، ئەوی دیكەش لە گۆڕەپانی 
دەكردن،  سەردانمان  دەچووین  ئێواران  بوو.  ئەندەلوس 
زۆربەی سەركردەكان لەوێبوون، حیلمی عەلی شەریفیش 

لەوێبوو.

ساڵانی كۆلێژ بەم جۆرە چالاكییانە بەڕێكرا؟
كۆبوونەوەمان  هەفتانە  حیزبییەوە  ل��ەڕووی  بەڵێ ، 
مانگرتنەی  ئەو  دیاربوو،  كە  چالاكیی  باشترین  هەبوو. 
بەغدا  لە   1967 ساڵی  لە  بوو  بەغدا  زانكۆی  قوتابیانی 

بەرلەوەی بەعس بێتە سەر حوكم لە ساڵی 1968. 
ئەوكاتە بەرەیەكی قوتابیان دروستبوو، ئەو بەرەیە لە 
ئیتیحادی عامی قوتابیان كە شیوعییەكان سەرپەرشتییان 
و  مەركەزی  لیژنەی  لە  بەشەكەوە،  ه��ەردوو  بە  دەك��رد 
قیادەی مەركەزی كە عەزیز حاج سەرپەرشتی دەكردن، 
قیادەی مەركەزی زۆر بەهێزبوون، زۆریش چالاكبوون، 
رۆژانە دوو بۆ سێ  بەیانیان دەردەكرد، ئێستا عەزیز حاج 
ئیشتیراكیی عەرەبیش دۆستی  فەڕەنسایە. حەرەكەی  لە 
باڵی  عەرەبی،  ئیشتیراكیی  بەعسی  حیزبی  ب��وون.  ئێمە 

چەپ و راست، ئێمە لەگەڵ چەپەكان پەیوەندیمان هەبوو، 
ئیبراهیم  و  ج��ەلال  م��ام  لەگەڵ  ئ��ەوان  و  رەكابی  فوئاد 
راستڕەوەكان  هەبوو،  باشیان  زۆر  پەیوەندیی  ئەحمەد 
باڵی ئەحمەد حەسەن بەكر و سەدام حسێن بوون. جا ئەو 
ئیزڕابە )مانگرتنە سەرتاسەرییەی زانكۆی بەغدا( هەموو 
باڵەكەیەوە  رێكخراوەكان بەگشتی، شیوعیی بە هەردوو 
و قەومییەكان و ناسرییەكان و ئێمە بەشداربووین، جگە 
لە جەماعەتەكەی سەدام و ئەحمەد حەسەن بەكر نەبێت. 
سەدام ئەوكاتە خوێندكاری سێی یاسا بوو، رۆژانە 
كۆبوونەوەمان هەبوو كە چۆن هەماهەنگی بكەین. بڕیاری 
كۆلێژ  هەندێ   لە  مانگرتنەكە  سەركەوتنی  بۆ  درا  ئەوە 
چەپەكان  ب��ەڵام  پێبكەین،  بەشداریی  راستڕەو  بەعسی 
واتا بەعسی چەپ قبوڵیان نەبوو جەماعەتی ڕاستڕەوی 
حیزبی بەعس بێنە ناو مانگرتنەكەوە. هەرچەند لەگەڵیان 
هەوڵماندا سوودی نەبوو، هەوڵەكان بۆ ئەوەبوو پرۆسەكە 
زۆر  راستیان  باڵی  بەعس  حیزبی  چونكە  سەربكەوێت، 
بەهێزبوون لە ئەعزەمییە و بەتایبەتی لە كۆلێژی زانست 
لە  بوو  یەكێك  دوب��دوب  ب��ووم. محەمەد  لەوێ   و منیش 
سەركردەكانیان و لە كۆلێژی ئێمە بوو لە بەشی بیركاری، 

منیان راسپارد بچم رێككەوتنیان لەگەڵ بكەم، كە چووم 
دووجار  كرد.  دانیشتنێكمان  چەند  و  لەگەڵیان  دانیشتم 
ئەو شوێنە  بەڕازیلی،  قاوەخانەی  لە  لە شەقامی رەشید 
سەعیكردنی  شوێنی  هەروەها  بوو،  قاوەخواردنەوە  بۆ 
لە  قوتابیانیش بوو, شوێنێكی خۆشی هەبوو. جارێكیش 
كۆلێژی خۆمان كۆبووینەوە. ئەوان داوایان دەكرد وەك 
دەسەڵاتم  تەنها  منیش  بن،  لیژنە سەرەكییەكە  لە  ئەندام 
كۆلێژی  لەسەر  بكەم  لەگەڵ  رێككەوتنیان  دراب��ووی��ێ  
لە  دوادانیشتنمان  نەبوون.  رازی  ب��ەوە  ئ��ەوان  زانست، 
محەمەد  رەشید،  شەقامی  لە  بوو  بەڕازیلی  قاوەخانەی 
راشكاویی  بە  هاتن،  بوون  ناوێك  ئیحسان  و  دوبدوبی 
بەهێزین  ئێمە  لەو شوێنانەی  دەتانەوێت  ئێوە  پێیانووتم 
بچینە ناو مانگرتنەكەوە، دواتر پشتگوێماندەخەن، ئێمەش 

ئەوە ناكەین.
 كە پرۆسەكە بەردەوامبوو، ئەوان »حیزبی بەعس 
ناو  دەهاتنە  و  دروستكرد  لیژنەیەكیان  ڕاس��ت«  باڵی 
ب��ەردەوام  خوێندن  پرۆسەی  ئ��ەوەی  بۆ  كۆلێژەكانەوە 
بە  لیژنەیە  ئ��ەم  بشكێنن،  ب���ەزۆر  مانگرتنەكە  و  بێت 
ب��وو.  گ����ەزار و س����ەدام حسێن  ن���ازم  س��ەرپ��ەرش��ت��ی��ی 

شیوعییەكان نەیاندەوێرا بەرپەرچییان بدەنەوە، دەگەڕان 
بەسەر هەموو كۆلێژەكاندا، بەشێك لە كۆلێژەكانی یاسا 
كرا و جەماعەتەكەی  تێدا  تەقەی  دارای��ی  و  كارگێری  و 
مانگرتنەكە  نەیانهێشت  بەكر  ئەحمەد حەسەن  و  سەدام 
سەربكەوێت. ئەوان بە ئاشكرا پێیانووتین ئێوە دەتانەوێت 
حكومەت بەئاگابێتەوە لەوەی ئێمە چیمان بەدەستەوەیە، 
واتا بەئاشكرا دەیانووت كە كودەتا بەسەر عەبدولڕەحمان 
ئەو  بەسەر  توانییان سەربكەون  دوایش  دەكەن،  عارفدا 

حكومەتەدا.

كودەتاكەی 68 ئێوە لەكوێ  بوون؟
لە بەغدا بووم.

لە قۆناغی چواری زانكۆ بوویت؟
بەڵێ .

رووبەڕووی هیچ كاردانەوەیەك بوونەوە؟
وەك  چونكە  نەبووینەوە،  هیچ  رووب��ەڕووی  نەخێر 
دەڵێن كودەتایەكی سپی بوو، بۆردومانی سەرۆكایەتییان 

كرد و ئەوانەی تێیدابوون ناردیانن بۆ ئوردن و مەغریب، 
عەبدولڕەحمان عارفیشیان نارد بۆ توركیا.

تەواوكرد،  زانكۆت   1969 ساڵی  لە  ئەوەی  دوای 
بڕیاری چیت دا؟

هاتمەوە بۆ شاری سلێمانی، دواتر بووم بە سەرباز 
لە ناسریە بۆ ماوەی مانگێك زیاتر. پاشان بڕیارێك درا 
بدەن،  بەدەل  دەتوانن  و  زانكۆن  دەرچووی  ئەوانەی  بۆ 
لەجیاتی  دەدا  ئەوسات  دیناری   100 نزیكەی  بڕی  واتا 
تەواوكردنی راژەی سەربازی و هەوڵی دامەزراندت دەدا، 
منیش پارەكەم دا و لە سەربازیی بەخشرام. هاتمەوە بۆ 
سلێمانی، داواكاریم پێشكەشی پەروەردە كرد و بووم بە 
ئامادەیی سەڵاحەدین و دوای ساڵێك خۆم  لە  مامۆستا 

گواستەوە بۆ زانكۆی سلێمانی.

ئازار،  11ی  بەیاننامەی  لە  نزیكبینەوە  ئەگەر 
بەڕێزتان چۆن لەو بەیاننامەیە دەڕوانن؟

چەند رۆژێك پێش 11ی ئازار، وەك پێشتر باسمكرد 
لەگەڵ مام جەلال لە گۆڤاری ڕزگاری كۆدەبووینەوە و لە 

ژوورەكەی كاك نەوشیروان دانیشتبووین، مام جەلال و 
كاك شازاد و مەحمودی مەلا عیززەت و من بووین. مام 
جەلال باسی لە رێككەوتنی نێوان بارزانی و حكومەت كرد، 
ئەو ئاگاداری وردەكارییەكان بوو. وابزانم 9ی ئازار بوو 
كە دانیشتبووین. وتی: »هەواڵم بۆ هاتووە رێككەوتنەكە 
ناكرێت«. وابوو، چونكە شاندەكە لە بەغدا گەڕابوونەوە. 
بۆ 10ی ئازار سەدام حسێن خۆی چووە لای بارزانی و 
پێی وتبوو، كاغەزی سپیم بۆ هێناویت چیت دەوێت من 

ئیمزای دەكەم.

بە بۆچوونی تۆ سەدام حسێن بۆ وایكرد؟
لە  یەكەم  كەسی  بە  ببێت  دەیویست  سەدام حسێن 
عیراقدا، بۆ ئەوەش كاتی پێویست بوو. ئەگەر نەیكردایە و 
شەڕ لە كوردستاندا بوایە، جەماعەتی ئەفسەرەكان وەكو 
ئەحمەد حەسەن بەكر و سەعدون غێدان و مەهدی ساڵح 
عەمماش و ئەوانەی تر كە لە هێزە سەربازییەكاندا بوون 
سەردەكەوتن. ئەمانە هەموویان لە بەعسدا ناو بوون و 
ئەندامی قیادەی قوتری )هەرێمی( بوون. سەدام حسێن لە 
دەزگا ئەمنییەكانەوە دەستیپێكرد، سەدام هیچ نەبوو، بۆ 

ئەوەی ببێت بە كەسی یەكەم، كاتی پێویست بوو.
سالار  ك��اك  ش��ەوەك��ەی  لەبیردێت،  باشم  زۆر  من 
عەزیز، واتا كاك نەجمەدین و ئاوات عەبدولغەفور لە ماڵی 
ئێمە بووین لە چوارباخ. جا زۆربەی خەڵكی گەڕەكەكەمان 
ئەوانەی  هەستاین  كە  بەیانی  جەلالین،  ئێمە  دەیانزانی 
هوتافیان  و  لێدەداین  بۆ  چەپڵەیان  نەبوون  ئێمە  لەگەڵ 
مام  لای  بۆ  بەكرەجۆ  بۆ  چووین  دەكێشاین.  لەسەر 
جەلال، ئەو پیاوە گەورەیە هەرگیز لەنائومێدیدا ناهێڵێت 
و  ك��رد  قسەكردن  بە  دەستی  بكەوێت،  بەرامبەرەكەی 
ئەمە  بەڵام  نییە،  مستەفاوە  مەلا  بەسەر  وتی: »حەقمان 
و  میللەتەكەمان  بۆ  گەورەیە  مێژوویی  بەڵگەنامەیەكی 
شانازییەكی گەورەیە بۆ گەلی كورد. پێویستە پشتیوانیی 
لێبكەین، بۆ یەكەمجارە باسی حوكمی زاتی بكرێت، ئەمە 
ئەگەر جێبەجێ بكرێت دەستكەوتێكی گەورەیە بۆ كورد 
و پێویستە ئێمە هەموومان پشتگیریی تەواوی لێبكەین«.

جگە ل��ە ج��ەن��اب��ی م��ام ج���ەلال، ئ��ەوك��ات��ە چ 
سەركردەیەكی دیكە لە بەكرەجۆ بوو؟

كە چووینە لای مام جەلال بەیانییەكی زووبوو، هەر 

خۆی بوو. كاك حەمەی حاجی تایەر كە بەرپرسی لقی 
چوار بوو بارەگاكەی لە سلێمانی بوو، كاك نەوشیروان 
نەبوون.  لەوێ   بەیانییە  ئەو  چواریش  لقی  برادەرانی  و 
وەكو هەموو جارێك ورەی بەرزكردینەوە و وتی: »ئەم 
نە  بەڕاستێتی  س��ەدام  نە  چونكە  زۆرنابات،  رێككەوتنە 
كاتكوشتن  بۆ  ه��ەردوولای��ان  بەڕاستێتی،  مستەفا  م��ەلا 
سەركەوتنێكی  جێبەجێبكرێت  ئەگەر  ب��ەڵام  كردوویانە، 

گەورە دەبێت بۆ كورد«.
ئیتر دوای ئەوە كە پارتی و باڵی مەلا مستەفا هاتنەوە 
سلێمانی، ئەوانەی دیاربوون واتا كەسایەتییە ناسراوەكانی 
ناو باڵی مەكتەبی سیاسی، چوونە بەغدا. وەكو مام جەلال 
و نەوشیروان و حەمەی حاجی تایەر و مەحمودی مەلا 
عیززەت و حەمە چاوشین... هتد. كاك نەوشیروان، لەوێ  
لەسەر ئاستی سلێمانی، لیژنەیەكی ناوچەی نهێنیی دانا، 
لە  پێدەچێت  گەرنا  دەك���ەم،  سلێمانی  باسی  من  دی��ارە 
داناوە.  لیژنەیان  هەمان شێوە  بە  كەركوكیش  و  هەولێر 
هێشتەوە  عەبدولیان  جەمال  كاك  ناوچەیە،  لیژنەی  لەو 
وەك بەرپرسی لیژنەكە، ئەوانەی تریش من و درەخشانی 
شێخ جەلال بەڕەحمەت بێت، قادری برای حەمەی حاجی 



باڵیۆز... لە سلێمانییەوە بۆ جنێف

71

ئیتر  بیرم بێت،  تایەر و جەلال عەزیز بووین ئەوەندەی 
تەنزیماتمان وەرگرتەوە.

ئەركی ئێوە چی بوو؟
هەمان ئەركەكانی پێشووی لیژنەی ناوچەی پێشوو 
بوو، ئیشوكاری حیزبمان رادەپەڕاند و بە نهێنیی كارمان 

دەكرد.

نەدەترسان پارتی تیرۆرتان بكات؟
با چۆن، دەترساین، بەڵام بە نهێنیی كارمان دەكرد. 
ماڵی  چونكە  بترسیت،  نابێت  ك��رد  حیزبییت  ك��اری  كە 
خۆت نیت، نازانم بۆم باسكردوویت یا نا. لە ساڵی 1964 
پێشمەرگەی كانی ماسییان دانا، چەند جارێك بۆ حەمە 
چاوشین دانیشتن بیكوژن، بەڵام چونكە پیاوێكی جەربەزە 
كەسیان  چەندین  كەسانە  ئەو  هەر  بەرنەدەكەوت.  بوو 
سووكایەتی  و  ماسی  كانی  بۆ  بردیانن  و  دەستگیركرد 

دنیایان پێكردن.

یەكگرتنەوەی  دژی  جەنابت  هەیە  زانیاری  باشە 

باڵی مەكتەبی سیاسی لەگەڵ مەلا مستەفا بوویت؟
نەخێر وەكو دژ نا، من دەمووت یا ئەم یا ئەو، من 
دوای  بێنین.  لە خەباتی چەكداری  واز  ئەوەبووم  لەگەڵ 
ئەوەی مام جەلال رێڕەوی كۆنگرە و بۆچوونەكانی ئێمەی 
گۆڕی، گەیشتینە سەر ئەوەی یەكبگرینەوە و نابێت دوو 

حیزبی چەكدار هەبێت.
شەهید  قسەیكرد،  كەس  یەكەم  ئ��ەوەی  بەیانی  بۆ 
عەبدوڵڵای  بووم، سێیەم  من  دووەم  بوو،  تایەر  جەمال 
حاجی سەعید بوو، چوارەمم بیرنایەت. وادانرابوو وەڵامی 
هەركات  جەلالیش  مام  بدرێتەوە،  جەلال  مام  قسەكانی 
بیزانیانە بەرەنگاریی توند هەیە بەرامبەر بۆچوونەكانی، 
ب���ەدوای  ه��ەوڵ��ی ه��ێ��ورك��ردن��ەوەی دۆخ��ەك��ەی دەدا و 
چارەیەكی ناوەندی و گونجاودا دەگەڕا. پاش گفتوگۆیەكی 
دان��را  بەرنامە  بابەتەكان،  هەموو  لەسەر  تێروتەسەل 
ئەوەی  بۆ  مستەفا  مەلا  لای  بچێتە  شاندێك  ئ��ەوەی  بۆ 
گفتوگۆی لەگەڵ بكەن، ئەگەر مەلا مستەفا بە راسپاردەكان 
ئەو  بێت،  رازی  درا  لەسەر  بڕیاری  كۆنگرەیەدا  لەو  كە 
گەڕانەوەی  پاش  بەڵام  هەڵدەوەشێنرێتەوە،  حیزب  كاتە 
شاندەكە و خستنە بەردەستی هەموو رێككەوتنەكە كە لە 

بەشی دووەمی كۆنگرەكە بە هەڵواسراوی بەجێهێڵرابوو 
بۆ كاتی گەڕانەوەی شاندەكە و دوابڕیاردان لەسەر ئەو 
هاتوو  ئەگەر  بەدەستیاندەهێنا،  شاندەكە  كە  ئەنجامانەی 
بڕیاری  و  قایلبوو  شاندەكە  ئەنجامەكانی  بە  كۆنگرە 
لەنێوان  دەكرێت  مۆر  رێككەوتنەكە   ئەوسا  دا،  لەسەر 
بە جێبەجێكردنی.  پابەند دەبن  ه��ەردوولادا و هەردوولا 
جەلال  م��ام  لە  بریتیبوون  بیرمبێتەوە  وەك��و  شاندەكە، 
سەرۆكی شاند و كاك شازاد و كاك بەكر حسێن و كاك 
حەمەی فەرەج و ئەوانی ترم بیر نییە، ئەندامانی شاندەكە 
و  مستەفا  مەلا  لەگەڵ  دانوستاندن  و  گفتوگۆ  بۆ  بوون 
پارتییەكەی بۆ چۆنێتی تێكەڵاوكردنەوە و یەكگرتنەوەی 

هەردوو باڵەكەی حیزب.
 ئ��ەوان��ەی ك��ە ب��ە ئ��اش��ك��را ل��ەو ك��ۆن��گ��رەی��ەدا دژی 
حەلكردنی حیزب و یەكگگرتنەوەبوون لەگەڵ مەلا مستەفا 
و پارتییەكەیدا، ئەوەی بیرم بێتەوە مام جەلال بوو، لەگەڵ 
ئەوەشدا قبوڵیكرد كە ببێت بە سەرۆكی شاندەكە، چونكە 
شاندەكە  سەرۆكی  جەلال  مام  كە  بڕیاریدا  حیزب  هەم 
بێت و هەم بەرژەوەندیی كورد وای پێویست دەكرد و بۆ 
ئەوەی گومان لای مەلا مستەفا دروست نەبێت كە باڵی 



باڵیۆز... لە سلێمانییەوە بۆ جنێف

74

مەكتەبی سیاسیی جددی نین لە رێككەوتن لەگەڵیدا، بۆیە 
مام جەلال بۆ بەرژەوەندیی كورد و پارتی و پێداویستیی 
و  مستەفا  مەلا  لای  بچێتە  ئەو  كە  قبوڵیكرد  قۆناغەكە، 
گفتوگۆكە  ب��دات  ئ��ەوە  ه��ەوڵ��ی  و  بێت  شاند  س��ەرۆك��ی 

سەركەوتووبێت.
بێت كاك كەمال  بیرم  ئ��ەوەی  مام ج��ەلال،  لە  جگە 
فوئاد و عەبدولستار تاهیر شەریف و نۆ كەس دە كەسی 
تری ئەندامانی كۆنگرە، دژی تێكەڵاوبوونەوە و حەلكردنی 

حیزب بوون لەو كۆنگرەیەدا.
دەركردنی  و  كۆنگرە  هەڵپەساردنی  پاش  ئەوەبوو 
بڕیارە  و  كۆنگرە  ب��ە  س��ەب��ارەت  تەفسیلیی  بەیانێكی 
مام  بە سەرۆكایەتی  ناردنی شاندێك  و  سەرەتاییەكانی 
جەلال  مام  پارتییەكەی،  و  مستەفا  مەلا  لای  بۆ  ج��ەلال 
مستەفا  مەلا  لای  بۆ  بەڕێكەوتن  شاندەكە  ئەندامانی  و 
بوو،  چۆمان  لە  بارزانی  سەرەكیی  بارەگای  ئەوسا  كە 
مێرگەسوری، وەكو  فاخیر  یاوەریی كاك  یارمەتی و  بە 
بۆ  راسپێردرابوو  بارزانییەوە  لەلایەن  كە  نێوانگیرێك 
رێكخستن و چوونی شاندەكە بۆ چۆمان. مام جەلال خۆی 
باسی ئەوە دەكات چۆن كۆبوونەتەوە و چی روویداوە. 

بۆ دەرەنجامی گفتوگۆكە، بەشی دووەمی كۆنگرە بەسترا، 
دواتر چوونە بەغدا و مامۆستا ئیبراهیم ئەحمەد وتارێكی 

لەوێ  پێشكەشكرد.

شاندەكە  كۆبوونەوەیەی  ئەو  دوای  زۆرباشە، 
ئ��ەوەی  بۆ  ج��ەلال  م��ام  سەرۆكایەتی  بە  پێكهێنرا 
سەردانی مەلا مستەفا بكەن، دواتر لەوێ  چۆن بڕیاری 

یەكگرتنەوە درا؟
مستەفا  م��ەلا  لەگەڵ  چۆمان  دەچێتە  شاندەكە  كە 
كۆدەبنەوە،  سەردەمە  ئەو  پارتیی  سیاسیی  مەكتەبی  و 
ئەوەندەی بیرم بێت مەكتەبی سیاسی زۆر هاندەر نەبوون 
بۆ یەكگرتنەوە. دوایی كە مەلا مستەفا دەبینن، مەلا مستەفا 
یەكبگرینەوە.  دەبێت  ئێمە  بەوانە  گوێمەدەن  دەڵێ   خۆی 
بێگومان ئەوسا مەلا مستەفا بڕیاردەری سەرەكیی بوو، 
مەسعود  كاك  ئەوسا  ئیدریس،  بەتایبەت  كوڕەكانیشی، 
مانەوە،  چەندێك  یان  رۆژ  دە  م��اوەی  نازانم  بوو.  مناڵ 
بینیبوو،  مستەفایان  مەلا  جارەی  چەند  ئەو  ئەنجامی  لە 
مستەفا  م��ەلا  زانییان  كە  سیاسیش  مەكتەبی  بێگومان 
بەجددیەتی و دەیەوێ ، ئەوانیش هاتنە سەر خەت، ئەوسا 

حەبیب محەمەد كەریم سكرتێری مەكتەبی سیاسی بوو، 
د.مەحمودیش ئەندامی مەكتەبی سیاسی بوو. بەهەرحاڵ 
هاتنە سەر ئەوەی پێویستە یەكبگرنەوە و یەكگرتنەوەكەش 
لەسەر بنەمای ئەوە بێت كە رێكخستنەكان، )پێشتر لەو 
گۆڕی  حیزبەكەمان  ناوی  ئێمە  یەكەمدا  كۆبوونەوەیەی 
مەكتەبی  باڵی  كوردستان/  دیموكراتی  پارتی  لەجیاتی 
بۆ  كوردستان  شۆڕشگێڕی  پارتی  بە  كردمان  سیاسی 
ئەوەی تێكەڵاوبوونەوەكە ببێت واتا دوو حیزب بە هەمان 
ناوەوە ئەگەر رێكیشنەكەویتن بە هەمان ناوەوە نەمێنێتەوە 
و ئەو كێشەیەش چارەسەربێت( ئەوەبوو بڕیاریان دابوو 
بەو  یەكگرتنەوەكە  و  ببێت  یەكگرتنەوەكە  پێویستە  كە 
شێوەیە بێت كە لە هەموو دامودەزگاكاندا، بە یەك لەسە 
بن  ك��ەس  نۆ  ئەگەر  ن��اوچ��ەدا  لیژنەی  لە  وات��ا  بێت  سێ  
سێ  كەسی لە پارتی شۆڕشگێڕ بێت و شەش كەسیش 
دامودەزگاكاندا  هەموو  لە  شێوەیە  بەم  بێت،  پارتی  لە 
هەتاوەكو دەگاتە سەرەوە، ئەمە بەشێكی رێككەوتنكە بوو 
لقەكان هەبوو لقی یەك و  لقەكان. ئەوسا كە  لە هەموو 
دوو و سێ  و چوار ئەوانە، ئینجا داوای هەندێ  كەسیشی 
كردبوو كە بچن لە بارەگای بارزانی دابینشن، شوێنێكیان 

بۆ دانابوو كە )چیكان(ی پێ دەووترا لەنێوان ناوپردان و 
حاجی ئۆمەراندا بوو شوێنێكی خۆش بوو من چووم. ئەو 
كەسانە، ئیبراهیم ئەحمەد و مام جەلال و عەلی عەسكەری 
و عومەر دەبابە بوون كە مەلا مستەفا خۆی داوای ئەوانەی 
كردبوو بچنە ئەوێ . هەندێ  كەسی دیكەش هەبوون وەكو 
دەووت  پێمان  ئێمە  ئەوسا  كە  زەبیحی  عەبدولڕەحمان 
عولەما و حەمەی حاجی تایەر و كۆمەڵێ  خەڵكی تر لە 
لیژنەی مەركەزی، وتبووی: »با ئەوانە هەر نەیەن و بۆ 
خۆیان دانیشن لە بەغدا یان هەر شوێنێكی تر كە هەیە«، 
بەڵام ئیبراهیم ئەحمەد و مام جەلال و عەلی عەسكەری و 
عومەر دەبابە بەگوێرەی مەرجەكانی رێككەوتنەكە دەبوو 
لەوێبوونایە. ئیتر ئەوەبوو ئەوان هاتنەوە و رەشنووسی 
رێككەوتنەكەیان خستە بەردەم بەشی دووەمی كۆنگرە كە 
بە كراوەیی مابووەوە، چونكە كە كۆنگرە گیرا و شاندەكە 
رۆیشتن ئێمە بەیانێكمان دەركرد دوای بەیانەكە چاوەڕێی 
شاندەكە كرا بێنەوە بۆ ئەوەی بزانرێت ئایا بە رێككەوتن 
یان رێكنەكەوت دانیشتنی كۆتایی كۆنگرەكە تەواو دەبێت. 
ئیتر ئەوەبوو بە زۆرینەی دەنگ بڕیار درا كە یەكبگرینەوە 
و وابزانم دوانزە یان سیانزە كەس دژی یەكگرتنەوەكە و 

رێككەوتنەكە بوون. لەوێدا مامۆستا ئیبراهیم ئەحمەد  بە 
وتارێكی ورد و سەرپێیی باسی خەباتی پارتی دیموكراتی 
كوردستان و شۆڕش و ئەوانەی كرد و قسەكانی نزیكەی 
بە  دەستیانكرد  ئامادەبووان  زۆری  و  خایاند  كاژێرێكی 
بەپێكەنینەوە(،   - ج��ەلال  مام  لە  جگە  )بێگومان  گریان 
لە  ئ��ەگ��ەر  ب��ەڵام  ب��وو،  كۆتایییەكەی  ئەمە  ب��ەه��ەرح��اڵ 
ئەرشیفدا مابێتەوە ئەوا ناوی ئەو دوانزە سیانزە كەسە 

هەیە كە لەگەڵ رێككەوتنەكە نەبوون.

ب��واری  چ��ووە  یەكگرتنەوەكە  پرۆسەی  دوات��ر 
جێبەجێكردنەوە؟

بەڵێ ، چووە بواری جێبەجێكردنەوە. بۆ نموونە من 
بەشی ئێرە ئاگام لێیە، لە سلێمانی بۆ ئەندامانی لق، كاك 
و  مەلا  رەفعەتی  و  خۆشناو  كەمال  و  فەتحوڵڵا  سمكۆ 
دانرابوون،  كەسە  چوار  ئەم  وابزانم  قەرەداخی،  فوئاد 
ناوچەشدا من  لیژنەی  لە  پارتی شۆڕشگێڕبوون.  ئەوانە 
سەعید،  حاجی  عەبدوڵڵای  و  تاهیر  جەمال  شەهید  و 
كە  تریشدا  لیژنەكانی  لە  دی��ارە  بووین.  كەسە  ئەم سێ  
دەكەوێتە دوای لیژنەی ناوچە و  رێكخراوەكان هەر بەو 

شێوەیە تێكەڵاوبوونەوە. 

ئەم دۆخە تا ساڵی 1974 بەردەوامبوو؟
تا  ب��ەردەوام��ب��وو  تا ساڵی 1974  دۆخ��ە  ئ��ەم  بەڵێ ، 
بووینەوە  ئیتر  هەڵگیرسایەوە،  شەڕ  و  دەرەوە  چووینە 
بە یەك حیزب و پارتی شۆڕشگێڕ نەما، هەرچەند شێخ 
و  خۆیانەوە  بەناوی  هێشتەوە  شتێكیان  ئەوان  و  ستار 
نەبوو.  شتێك  بەڵام  رێككەون،  بەغدا  لەگەڵ  ئ��ەوەی  بۆ 
باڵی مەكتەبی سیاسیی خۆی هەڵوەشاندەوە و چووەوە 
ناو پارتی دیموكراتی كوردستان. لەو كاتانەدا من خۆم 
لە لیژنەی ناوچەدا بووم، لە هەمان كاتدا كە لە 1970وە 
ئەوەی كە  پێش كۆنگرەی 1970  كۆمەڵە دروستبووبوو 
)1970/7/10(دا دروستبوو  لە  پێموایە  باسمكرد، كۆمەڵە 
و ئێمە رێكخستنی كۆمەڵەمان هەبوو، رێكخستنی نهێنیی 

بوو.

لەپاڵ كاری پارتایەتیدا ئەوەشتان دەكرد؟
كە  دەشمانزانی  ب��ەڵام  دەك���رد،  ئ��ەوەش��م��ان  ب��ەڵ��ێ ، 
پەیوەندیمان  ئێمە  كە  ل��ەوان��ەی  ك��ەس  هەندێ   پاراستن 

پێوە كردوون بەتایبەتی لە بەغدا، لە سلێمانی نا، ئەوانە 
هەبوو  كۆمەڵەوە  بە  پەیوەندییان  هەم  بوون،  دووسەرە 
هەمیش بە پاراستنەوە، لەبەرئەوەی لە رێگەی ئەوانەوە 
بۆ  دەرەوە  دەچووە  بەشێكی  كۆمەڵە  ناو  زانیارییەكانی 

لای پارتی و پاراستن.

هیچ كاردانەوەیەكیان هەبوو؟
بە  ك��ە  ئ��ەوان��ەی  سلێمانی  ل��ە  ئێمە  ب���ەڵام  نەخێر، 
جەلالیی بەناوبانگبووین، چاودێریی دەكراین. ئەوەبوو لە 
لێپرسراوی  ئەوسا  كە   1974 شوباتی  مانگی  سەرەتای 
رێكخستنەكانی  هەموو  وات��ا  ب��ووم،  سلێمانی  هەرێمی 
كۆمەڵە لە سلێمانی، ئەوانەی تر كە لەگەڵمان بوون وەك 
بوو  عەلی  سەید  عومەری  كاك  تر،  شوێنەكانی  لیژنەی 
دەبابە  عومەر  ب��رازای  دلێری  بوو،  عەبدولغەفور  ئاوات 
موختەفی  شەهاب  خاڵە  دێتەوە(.  بیر  ناوانەم  )ئەو  بوو 
بوو، وا بڵاوكرابۆوە كە چووە بۆ زەفار لە عومان كە دیار 
بوو ئەوە بۆ چاوبەست بوو. خاڵە شەهاب هاتبۆوە ئێرە، 
لە سەرەتاوە كە هاتەوە بۆ سلێمانی لە ماڵی كاك عومەر 
فەتاح خۆی حەشار دابوو بەناوی خاڵە عوسمانەوە. ماڵیان 

ئێمە شەوانە  بوو،  كچان  سلێمانی  ئامادەیی  لای  ئەوسا 
ل��ەدوای  هەبوو،  كۆبوونەوەمان  ل��ەوێ   هەفتەیەك  هەتا 
كۆبوونەوەمان  بەرەبەیان  نزیكەی  هەتا  ئێوارەوە  بانگی 
دەكرد،  قسەمان  بابەتەكان  هەموو  لەسەر  ئیتر  هەبوو، 
باسی ب��ارودۆخ��ی ئ��ەوس��ای ك��وردس��ت��ان و ش��ۆڕش و 
لەو  رۆڵی كۆمەڵەمان دەكرد و دەبێت دەوری چی بێت 
شۆڕشەدا. هەروەها كۆمەڵە و رێكخستنەكانی و چۆنێتیی 
پەیوەندییەكانمان  فراوانكردنی  و  زیاتری  گەشەپێدانی 
و  كوردستان  زەحمەتكێشەكانی  توێژە  و  چین  لەگەڵ 
چۆنێتی رەگداكوتان لەناویاندا باسدەكرد، بێگومان ئەوسا 
لەگەڵ  )ئاڵای سوور(.  بەناوی  هەبوو  گۆڤارێكی  كۆمەڵە 
تێزی  و  لەجیهاندا  كۆمۆنیستیی  بزووتنەوەی  باسكردنی 
سێ  جیهان و ناكۆكییەكانی نێوان چین و سۆڤیەت, هەروەها 
شوێنی كۆمەڵە لەنێوان ئەم دووبەرەیەی سۆشیالیستیدا 
كە ئەوكاتە هێڵی گشتیی كۆمەڵە، واتا كۆمەڵەی ماركسی 
لینینی كوردستان، خۆمان بە لای ماوتسی تۆنگ و بەرەی 
چیندا ساغكردبۆوە و ئەو بەرەیەمان بە راست دەزانی. 
بەرنامەی  ب��ە  گەشەبدەین  چ��ۆن  ك��ە  ج��گ��ەل��ەوەی  ئەمە 
بیروباوەڕی  بە  زیاتر  و خۆپەروەردەكردنی  رۆشنبیری 

ماركسیزم و لینیزم و بیری ماوتسی تۆنگ. 
و  دان���ا  ئیشكردنمان  ب��ەرن��ام��ەی  ك��ە  ئ���ەوەی  پ��اش 
بەرپرسیارێتیی هەر كەسە دیاریكرا كە لەماوەی داهاتوودا 
دەبێت چی بكات و چ كارێك ئەنجام بدات. بڕیارمان دا، 
پشوویەك بدەین بە خاڵە شەهاب بۆ ماوەی هەفتەیەك، 
بۆ ئەوەی ماڵ و منداڵی ببینێت، بۆیە لە ماڵی كاك عومەر 
فەتاحەوە گواستمانەوە بۆ شوێنێكی تر و بڕیارماندا هەر 
كەسەمان بچێت بە لای ئەو ئیشوكارانەوە كە بۆی دیاری 

كرابوو. 
واباوبوو،  كۆبوونەوانە،  ئەو  دوای  رۆژ  دوو  یەك 
ئ��ێ��واران ل��ە شەقامی م��ەول��ەوی ت��ا ب��ەر دەرك���ی س��ەرا، 
گەنجەكان و خوێندەواران و رۆشنبیران و قوتابیانی زانكۆ 
مەولەوی  شەقامی  لە  ئێوارەیەكیان  دەك��رد.  پیاسەمان 
باتە  كۆگای  ئەمبەری  لەبەری  ق��ەزاز  تۆفیق  بینای  لای 
دەڕۆیشتم, لەوبەریشەوە ئاسۆی شێخ نوری كە ئەویش 
ئەندامی كۆمەڵە بوو، من بەرپرسی بووم، لەو كاتانەشدا 
بڕیاری كۆمەڵە ئەوەبوو كە نابێت لە سەرشەقام و شوێنە 
گشتییەكان ئەندامانی كۆمەڵە و ئەوانەی یەكتری دەناسن، 
بەیەكەوە پیاسە بكەن و قسەوباس بكەن. كە كاك ئاسۆ 



باڵیۆز... لە سلێمانییەوە بۆ جنێف

83

منی بینی، یەكسەر هاتە ئەمبەری شەقامەكە بۆ لای من. 
منیش وتم: »كاك ئاسۆ خێرە«. وتی: »بۆ نەتزانیوە؟«. 
وت��م: »چ��ی؟ ن��ەوەڵ��ڵا«. وت��ی: »ئ��ەم��ڕۆ پ��اراس��ت��ن كاك 
عومەری سەید عەلییان رفاندووە, نازانین بۆ كوێ ». كاك 
لە گوندی هەیاسی  عومەری سەید عەلی، مامۆستا بوو 
نزیك تەیناڵا, كە لە قوتابخانە تەواو دەبێت و لە رێگایدا بۆ 
سەر شەقامی تەیناڵ تا بگەڕێتەوە بۆ سلێمانی. پاراستن، 
بە فەرمانی محەمەد رەحیم )هەڤاڵ جوجەڵە( كە ئەوسا 
كاك عومەری سەید  بوو،  پاراستنی سلێمانی  بەرپرسی 
منیش  چوارتا.  گرتووخانەی  دەیبەنە  و  دەفڕێنن  عەلی 
لەلایەن  رفێنراوە  كە  دڵنیایت  »تۆ  وت:  ئاسۆم  كاك  بە 
»سوپاس،  وتم:  منیش  »دڵنیام«.  وتی:  پاراستنەوە؟«. 
ئاگادارم  بەزوویی  لابوو،  دیكەت  هەواڵێكی  هەر  ئەگەر 
بكە«. دوای ئەوە، یەكسەر چووم بۆ ئەو پەناگەیەی كە 
»دەبێت  وت��م:  و  داب��وو  لێ حەشار  خاڵە شەهاب خۆی 
تر.  شوێنێكی  بۆ  گواستمانەوە  بەزوویی  بگوێزیتەوە«. 
هەموومان، واتا ئەو برادەرانەی كۆمەڵە كە لەگەڵ خاڵە 
عومەری  كاك  لە  جگە  كۆدەبووینەوە  شەوانە  شەهاب 
لەو  یەكێك  دەرك����رد.  ب��ڕی��ام��ان  كۆمەڵێ   ع��ەل��ی,  س��ەی��د 

بشارینەوە  خۆمان  هەموومان  هەر  ئەوەبوو,  بڕیارانە 
لە ماڵی خۆمان  لە سلێمانی و كەسمان  )ئیختیفا( بكەین 
بكەین  چ���اوەڕوان  هەفتەیەك  تا  نەبینرێین،  و  نەنووین 
بەرنەبوو،  هەفتەیەك  پاش  ئەگەر  دەبێت،  چی  بزانین  و 
تری  شارەكانی  بەسەر  دابەشبكرێین  هەموومان  ئێمە 
كوردستاندا و لەو شارانە، بە نهێنیی ئیشوكاری كۆمەڵە 
بكەین و بیبەین بەڕێوە. بڕیاری دووەممان ئەوەبوو كە 
لە  سلێمانی  پارێزگای  سەرپەرشتیاری  تری  لیژنەیەكی 
لێهاتووانەی  ب��رادەرە  لەو  ئێمە،  لە  هەریەك  شوێنەكانی 
دابنێین،  نەناسراون  و  نەبوون  دەركەوتوو  كە  كۆمەڵە 
برادەكانمان. من  پاراستنی رێكخستنەكانی كۆمەڵە و  بۆ 
دایە  سلێمانی،  لە  كۆمەڵەم  بەرپرسیارێتیی  كاتەوە,  لەو 
خۆیشم  كۆمەڵە.  دەرن��ەك��ەوت��ووی  ب��رادەرێ��ك��ی  دەس��ت 
ئەوكاتە  چونكە  باوكی،  ماڵی  وات��ا  خ��ان،  كافیە  ماڵی  لە 
و  بەڵگە  هەموو  و  ش��اردەوە  نەكردبوو،  هاوسەرگیریی 
دیۆكۆمێنت و كەلوپەلەكانی كۆمەڵە كە لای من بوون و لە 
ماڵی ئێمە شاردرابوونەوە, بردمە لای كافیە خان، چونكە 
زۆر جێگەی بڕوام بوو و تەنها كافیە خان خۆی ئاگای 
لەم مەسەلەیە بوو. پێمووتبوو كە من كۆمەڵەم و بۆچی 

دەمەوێت لە ماڵی ئەوان خۆم بشارمەوە، چونكە جێگای 
ئەوان،  ماڵی  بردبوومە  كە  شتانەش  ئەو  نەبوو.  گومان 
و  ئازایانە  ئەویش  بەڵگەنامەكان,  و  كۆمەڵە  دیۆكۆمێنتی 
بێ  هیچ سڵكردنەوەیەك و پرسیارێك و بێ  هیچ گوێدانە 
مەترسییەك كە لێی بكەوێتەوە، هەموو شتەكانی شاردەوە 
زۆر بەباشی و هەتا دوای ئاشبەتاڵ و چوونە دەرەوەشم 

بۆ ئەوروپا، لە ماڵی ئەواندا شاردرابوونەوە. 
عومەر،  ك��اك  رفاندنی  پ��اش  دەردەك��ەوێ��ت،  وەك��و 
دەكەن.  زیندانیی  لەوێ   و  چوارتا  بەندینخانەی  دەیبەنە 
كاك مستەفا چاوڕەش كە ئێستا ئەندامی سەركردایەتییە، 
بە كاك عومەر دەڵێت،  پاسەوانی دەبێت.  لەوێ   ئەوكاتە 
ئەوە لەسەر چی گیراویت؟ ئەویش دەڵێت، لەسەر ئەوەی 
زۆری  رێ���زی  ئ��ەوی��ش  دەخ��وێ��ن��م��ەوە،  ماركسیی  شتی 
گیراوە،  ماركسیەت  خوێندنەوەی  لەسەر  كە  لێدەگرێت 
چونكە خۆیشی كۆن لە قیادەی مەركەزیی حیزبی شیوعی 
عیراقی بووە. وەكو بیرم بێت، كتێبی تۆڵستۆی )سبعە ایام 
العالم(ی بۆ دێنێت كە بیخوێنێتەوە لە زیندانەكەیدا.  عزە 
ژنێكی  كە  م��ەع��روف  بەهیە  مامۆستا  كە  ئ��ەوەی  پ��اش 
شۆڕشگێڕبوو، خزمایەتیشی هەبوو لەگەڵ كاك عومەر،  



باڵیۆز... لە سلێمانییەوە بۆ جنێف

86

و چەند كەسێكی تر هەوڵیان بۆ بەربوونی كاك عومەر 
دا، پاش هەفتەیەك ئازادیان كرد و هێنایانەوە سلێمانی. 
ئێمەش بەنهێنیی پەیوەندیمان پێوەكرد، بێگومان ئەو كاتە 
وەكو ئێستا مۆبایل نەبوو، لەبەرئەوە كچانی رێكخستنمان 
گومانیان  چونكە  گواستنەوە،  زانیاریی  بۆ  بەكاردەهێنا 
كە  كردینەوە  دڵنیای  رێگەیەوە  لەو  لەسەربوو،  كەمتر 
برادەرانەی  ئەو  واتا  ئێمەش،  بۆیە  نەدركاندووە.  هیچی 
بەرپرسیاری  و  كۆدەبووینەوە  شەهابدا  كاك  لەگەڵ  كە 
پارێزگای سلێمانیی كۆمەڵە بووین, خۆمان ئاشكراكردەوە 
وات��ا  خ��ۆم��ان،  پیشەی  و  ئیشوكار  س��ەر  چ��ووی��ن��ەوە  و 
هیچمان نەچووین بۆ شارەكانی تری كوردستان و بەغدا, 
بەڵكو هەر لە سلێمانی ماینەوە، بەڵام ئەو گۆڕانكاریانەی 
رێكخستنەكانی  و  بەش  لێپرسراوی  لە  كردبوومان  كە 
كۆمەڵەدا, وەكو خۆی هێشتمانەوە, ئەو برادەرە تازانەی 
ئیشوكارەكانی  دەستنیشانمانكردبوون،  ك��ە  كۆمەڵە 
كۆمەڵەیان لە سنووری پارێزگاری سلێمانی بەڕێوەدەبرد.

بەردەوامبوون،  شێوەیە  بەو  ماوەیە  ئەو  بڵێین 
بەڵام ئیتر بێگومان كاتەكە دەڕوا، لە رێككەوتنەكەی 

كۆنگرە بۆ ئاشبەتاڵەكە چوار پێنج ساڵی نێوان بوو؟
بەڵێ ، پاش ئەوە ماوەیەكی زۆری نەبرد ئیتر شەڕ 
دەستیپێكردەوە و ئێمە چووینە دەرەوە، من خۆم ئەوسا 
هەبوو،  زەمالەمان  سلێمانی،  زانكۆی  لە  ب��ووم  موعید 
دەرەوە.  بڕۆمە  كە  ت��ەواوك��ردب��وو  مامەڵەیەكم  هەموو 
ئەگەر شەڕ یەك هەفتە دوابكەوتایە، ئەوا من رۆیشتبووم 
و لە دەرەوەی عیراق بووم، چونكە پاسپۆرت و هەموو 
ناچاربووین  بوو  ئەوە  كە  بەڵام  بووبوو،  تەواو  شتێكم 
بچینە دەرەوە، چونكە ئێمە خۆمان جێگەی گومان بووین 
و نەدەبوو نەچین لەگەڵ هاوڕێكانمان. من خۆم ئەندامی 
نەچوومایەتە  و  بمایەتەوە  ئەگەر  ب��ووم  ناوچە  لیژنەی 
دەرەوە ئەوا نیشانەی پرسیارم لەسەر دادەنرا. هەروەها 
شتێكەوە  هەموو  لەسەروو  نیشتمانپەروەرییش  بابەتی 
بوو لامان، بۆیە من رۆیشتم و زەمالەكەیان دا بە كەسێكی 
تر لە بەشەكەمان. بە هەرحاڵ كە ئێمە چووینە دەرەوە، 
ئیتر دیسان لە دەریشەوە كۆمەڵێ  ئیجرائات كرا بەرامبەر 
بەو خەڵكانەی كە لە كۆمەڵە بوون. ئێمە بەداخەوە كچێكی 
سووریمان هەبوو ناوی )سەكینە( بوو، جاسووس بوو، 
لەگەڵ پاراستنی پارتیشدا ئیشی دەركرد و لە شانەیەكی 

خوارەوەی كۆمەڵەشدا بوو. 

لە  زۆر  درا،  ئاشبەتاڵ  بڕیاری  ئ��ەوەی  دوای 
دەرەوە مایتەوە؟

بەڵێ ، ئێمە لە مانگی ئازاری 1974دا چووینە دەرەوە و 
ساڵی دواتر واتا لە 6ی ئازاری 1975دا بەیانەكە دەرچوو، 
واتا نزیكەی ساڵێك. یەكەمجار من كە چوومە دەرەوە لە 
لیژنەی ناوچەی سلێمانی بووین و لە چوارتا بووین، من 
زانیم كە چاودێریم لەسەرە، بۆ ئەوەی دووربكەومەوە، 
دا  سلێمانیان  زانكۆی  دروستكردنەوەی  بڕیاری  ئەوسا 
لە قەڵادزێ ، من چووم بۆ قەڵادزێ  وەكو ستافی زانكۆ، 
لیژنەی  بۆ  گواستراشمەوە  و  دەڵێمەوە  وانە  هەم  لەوێ  
ئەوەبوو  ئیتر  خ��ۆم.  داوای  لەسەر  ق���ەڵادزێ   ن��اوچ��ەی 
ب��ۆردوم��ان��ەك��ەی ق��ەڵادزێ��ی ب��ەس��ەرداه��ات، ئ��ەو رۆژەی 
بۆردوومانەكەی قەڵادزێ  كاژێر نۆی بەیانی من و كاك 
عومەر لەگەڵ چەند دكتۆرێكدا گەیشتینەوە قەڵادزێ ، واتا 
ئێمە لە بۆردوومانەكەدا گەیشینە قەڵادزێ ، ئیتر برادەرانی 
بۆ  دەرەوە  هەموویان چوونە  قەڵازدێ   ناوچەی  لیژنەی 
شاخ، بەڵام من مامەوە وەك ئەندامی لیژنەی ناوچە، چەند 

هاوڕێیەكم هەبوو وەكو، براكەی شەهید جەباری حاجی 
بورهانی  ب��وو،  لەگەڵما  فیزیاش  بەشی  لە  هەم  رەشید، 
ئازادێك هەیە  حاجی رەفیق برازای حەمە تۆفیق، حەمە 
لە كشتوكاڵە كوڕی مامۆستا عەبدوڵڵا بوو، ئەوان لەبەر 
بووم. حەسەنی سەید  تەنها  بە  لەبەرئەوەی  مانەوە  من 
ئەحمەد قائیمقامی قەڵادزێ  بوو ئەویش بۆخۆی رۆیشت 

و نەهاتەوە. 

زۆر  دەیزانین،  هەموومان  ئاشبەتاڵ،  چیرۆكی 
گێڕدراوەتەوە كە چۆن پیلانە كرا و كێ  بوو، من دەمەوێ  
بە كورتی لەسەر ئەوە قسەم بۆ بكەی، پێتوایە وەكو 
وەكو  بابڵێین  بووی،  رووداوەكاندا  لە  كە  ئاگادارێك 
ئەوانەوە  و  جەلال  مام  جەنابی  لە  كە  جەلالی  باڵی 
نزیكبووی، پێتوایە كورد دەیتوانی ئاشبەتاڵ نەكات؟

بە بۆچوونی من، بەڵێ ، چونكە دەزانی بۆچی، یەكێ  
لە هەڵە گەورەكانی شۆڕشی ئەوسا ئەوەبوو كە داوامان 
لەم  سەیرتدەكرد  دەرەوە.  بێتە  ك��رد  خەڵك  هەموو  لە 
شاری سلێمانییەدا كەم مامۆستا هەبوو نەهاتبێتە دەرەوە، 
لەسەر ئاستی زانكۆ و هەموو ئاستەكان، لە هەموو چین 

و توێژەكان داوا كرا بێنە دەرەوە و ئەوەبوو قەبارەیەكی 
زۆر گەورە دروستبوو لەسەر شۆڕش، ئەمە لە لایەكەوە. 
پێشمەرگە  ه��ەزار   100 دەوروب���ەری  ت��رەوە  لایەكی  لە 
كە  پارانەی  ئەو  چونكە  هەبوو،  باش  پارەیەكی  هەبوو، 
دەهات ئەمریكا و ئەملاولا دەیدا، بەڵام لە رێگەی ئێرانەوە 
لە  ب��وو  پاشەكەوت  دۆلار  ملیۆن   )49( ئەوسا  دەدرا، 

حەزێنەی پارتیدا، لای ماڵی مەلا مستەفا بوو.

لە نسكۆدا لەناونەچوو؟
و  ئێران  برایە  هەمووی  نەچوو،  لەناو  هیچ  نەخێر، 
پارەت  تۆ  جارێ   ئەوە  بەهەرحاڵا،  دابەشیانكرد.  خۆیان 
مەعنەویاتی  هەبوو،  پێشمەرگەت  هەزار   )100( هەبوو، 
نەبوون،  نائومێد  ئێستا  بوو، وەك  لەسەدا سەد  خەڵك  
هەموو كەس ئامادەبوو خۆی بدا بە كوشت، لەبەرئەوە 
دەتوانرا بەرگریی بكرێت. با )100( هەزار نەبوایە و پوختە 
بكرایە بۆ دە هەزار پێشمەرگە، هەم دەتتوانی ئەو چەكەی 
لەجیاتی  دەتتوانی  ه��ەم  بەكاریبهێنی،  باشتر  هەتبوو 
شەڕی جەبهەیی، شەڕی پارتیزانی بكەی، چونكە یەكێك 
لە هەڵە گەورەكان ئەوەبوو لەو ماوەیەدا كەوتینە شەڕی 

و  ئۆمەران  حاجی  ناوچەی  لە  بەتایبەتی  جەبهەییەوە، 
شوێنە سەختەكان، تۆپەكانی ئێران بۆردوومانیان دەكرد 
و بەرگرییان دەكرد، باشە كە رێككەوتنی 6ی ئازار بوو 
ئەوان تۆپەكانیان كێشایەوە، بەڵام خۆ شاخەكان لە شوێنی 
گەورەیە،  هێزە  ئەو  لەجیاتی  دەتوانرا  مابوون،  خۆیان 
شەڕی پارتیزانی بكرێت. لەبەرئەوە بەڵێ ، دەتوانرا و زۆر 
هێزت  هەم  چونكە  بكرێت،  بەرگریی  دەتوانرا  باشی  بە 
هەبوو، هەم پارەت هەبوو و میللەتەكەشی هەموو لەگەڵدا 
بوو، ئەوە نەبوو بڵێی میللەتی لەگەڵدا نەبێ ، لەبەرئەوە تۆ 
ناتوانی  بۆ  پارە و هێزت هەبێ ،  و  بێت  لەگەڵدا  میللەتت 
كە  نیشتمانیی  یەكێتیی  خ��ۆی  كاتی  بكەیت!  بەرگریی 
و  دەستمانپێكردەوە  مەفرەزەیەكەوە  لە  ب��وو،  دروس��ت 
من  بۆچوونی  بە  بۆیە  بوو،  بەعسە  ئەو  هەر  بەعسیش 

بەڵێ ، دەتوانرا.

كە ئاشبەتاڵ كرا، جەتابت چیت كرد؟
لیژنەی  بەرپرسی  یاخسەمەر بووم،  لە  ئەوكاتە من 
قەزا بووم، بارەگاكەمان لە یاخسەمەر بوو، بروسكە هات و 
تێیدا هاتبوو كە هەرچی بەڵگەنامەی نهێنیی هەیە هەمووی 

كۆبوونەوەمان  ب���ڕۆن،  پێنجوێن  ب���ەرەو  و  بسووتێنن 
ئەو  بەگوێرەی  ئێمەش  لەبەرئەوە  دەبێت.  پێنجوێن  لە 
رێنوێنییەی كە لە بروسكەكەدا هاتبوو كارەكانمان كرد، 
جا لەوێدا نازانم بۆچی بوو، نامەیەكم بۆ كاك مستەفای 
برای كافیەی خان نووسی كە ئەوسا بەڕێوەبەری كارگەی 
نووسیبوو:  بۆ  ئەوەندەم  هەر  نامەیەدا  لەو  بوو.  شەكر 
ئاشبەتاڵە،  وشەی  مەبەستم  ك��رد«،  ئاشبەتاڵمان  »ئ��ەوا 
نازانم چۆن بە خەیاڵمدا هات. بێگومان بارودۆخێكی زۆر 
ناخۆشبوو، بارانیش بوو، رۆیشتین بە دوو رۆژ گەیشتینە 
دووب��ارە  و  هەبێت  بەرگریی  كە  هیوایەی  بەو  پێنجوێن 
وتیان  پێنجوێن  چووینە  كە  بەڵام  رێكبخەینەوە.  خۆمان 
دوو هەڵبژاردنتان لەبەردەمدایە، یان ئەوەتا بچنە ئێران و 
لەوێ بمێننەوە یان بڕۆنە دەرەوە بۆ ئەوروپا. یان ئەوەتا 
بگەڕێنەوە ناو شار و خۆتان تەسلیمبكەنەوە و سوود لەو 
دابوو  لێبووردنی  حكومەت  چونكە  وەرگ��رن،  لێبووردنە 
لە 19ی ئازار تاوەكو 29ی ئازار بۆ ئەوانەی دەیانەوێت 
ئەوەی  بڕیاری  كۆمەڵە  پێشتر  لەوەش  جگە  بگەڕێنەوە. 
دابوو كە بەرگریی بكات و شەڕی پارتیزانی بكات، بەڵام 
ئەو سەركردانەی  پێنجوێن، كاك شەهاب و  كە چووینە 

ناكرێ   كە  دابوو  ئەوەیان  بڕیاری  گەیشتم  من  تا  ئەوێ  
و  ناوشارەكان  بگەڕێینەوە  دەبێت  و  بكەین  بەرگریی 
پێنجوێن  چوومە  من  كە  جا  بكەین.  رێكخستن  ك��اری 
هاتینەوە  ل��ەب��ەرئ��ەوە  دراب���وو.  شتێك  ه��ەم��وو  ب��ڕی��اری 
بە  بووین  ئیتر  تەسلیمكردەوە،  خۆمان  سلێمانی  لە  و 
مامەوە،  ماوەیەك  و  زانكۆ  چوومەوە  من  گ��ەڕاوەك��ان، 
لەدوای ئەوە دوورخرامەوە بۆ كوت، سێ  مانگ لە كوت 
مامەوە و جارێكی تر نەفییانكردمەوە بۆ ناسریە. لەدوای 

ناسریەشەوە چوومە دەرەوە. 

ساڵی چەند چوویتە دەرەوە؟
ساڵی 1976.

درا،  یەكێتی  دامەزراندنی  بڕیاری  كاتەی  ئەو 
جەنابت چۆن ئاگاداربوویتەوە؟

تازە یەكێتی دامەزرابوو كە لە رێگەی كاك شازادەوە 
زانیم، كاك شازاد لە دەرەوە بوو، چونكە پارێزەر بوو، 
هاتوچۆی دەرەوەی دەكرد، مام جەلالی بینیبوو، بەیانی 
دامەزراندنی یەكێتیی نیشتمانیی كوردستان، كاك شازاد 

هێنایەوە بۆ كوردستانی عیراق.

لە سوید بووی ئەو كاتە؟
بووم  ناسریە  لە  ئەوكاتە  نەبووم.  لە سوید  نەخێر، 
لە  بوو  لە عەممارە  هاتەوە. كاك عەلی عەسكەریش  كە 
ب��وو. ئیتر من  ق��ەزاك��ان س��ەرۆك ش��ارەوان��ی  یەكێك لە 
فرسەتەم بۆ  رێكەوت و هاتمەوە، لێرە ئەوسا ئەوەبوو 
و  ئێران  بۆ  دەرەوە  چووبوونە  ئ��ەوان  و  شەهاب  خاڵە 
بووبوون.  پشێوویی  تووشی  یەكێتیش  رێكخستنەكانی 
كادێرە  لە  یەكێ   ئ��ارام  شەهید  )بێگومان  ئ��ارام،  شەهید 
هەرە پێشكەوتووەكانی كۆمەڵە نەبوو لەڕاستیدا، بڵێین لە 
پێشڕەوەكان بوو، بەڵام ئەندامێكی كۆمەڵە بوو( ئەوسا لە 
ئاوەدانكردنەوەی سلێمانی ئیشیدەكرد، چووبوون بیگرن، 
بەڵام خەڵكی سلێمانی خەڵێكی نیشتمانپەروەر و هەتا بڵێی 
ئەمن  نەیانهێشبوو  و  شاردبوویانەوە  شۆڕشگێڕبوون، 
بیگرێت و دەربازبووبوو. كە دەربازبوو ئیتر بە موختەفی 
لە  بەشێكی  و  كاك شازاد  ماڵی  لە  بەشێكی  لەسلێمانیدا 
ماڵی شەهید جەمالە رەش و كۆمەڵێ  ماڵی تردا بوو. كاك 
هاتبووە  خانەقینەوە  لە  ماوەیەدا  لەو  بەختیاریش  مەلا 

ئێرە، نازانم لە چ ئاستێكدا بوو، بەڵام لەگەڵ كاك ئارامدا 
بوو، ئیتر من لەوەدابوو بڕۆمە دەرەوە، كاك مەلا بەختیار 
نامەیەكی برادەرانی كۆمەڵە و كاك ئارامی بۆ هێنام. وتی: 
»كە چوویتە دەرەوە دەبێت ئەمە بەریت بۆ مام جەلال«. 
مام جەلال ئەوكاتە لە شام بوو. وتم: »باشە بەسەرچاو«. 
ئیتر نامەكە بەگوێرەی بارودۆخی ئەوسا دەمانخستە ناو 
چوومە  كە  بەهەرحاڵ  دەمانشاردەوە،  و  ددان  هەویری 
دەرەوە تەلەفۆنم بۆ مام جەلال كرد لە پاریسەوە، وتم: 
»ئەوە من هاتوومەتە دەرەوە و لە پاریسم و نامەیەكم 

پێیە«. ئیتر رێوشوێنی بۆ دانام و نامەكەم بۆ نارد.

بە فەرمیی چوویتە دەرەوە؟
ئ���ەوك���ات���ەی دوورخ�����راب�����ووم�����ەوە ب���ۆ ن��اس��ری��ە، 
بەگوێرەی  دان��ا،  ئەلەمنیۆمیان  كارگەی  فەڕەنسییەكان 
گرێبەستەكە، فەڕەنسییەكان ئەوانەی ئەندازیار و كادێری 
لە  دانابوون  بۆ  مەشقیان  مانگ  شەش  ب��وون،  هونەری 
ف��ەڕەن��س��ا، م��ن ب��ەر ئ��ەو ش��ەش مانگە ك��ەوت��م ب��ەن��اوی 
رێككەوتنمان  ب��وو،  كەفیلم  ش��ازادی��ش  ك��اك  مەشقەوە، 
و  پیاو  شازاد  كاك  هێندەی  هەبوو  كەس  كەم  كردبوو، 



باڵیۆز... لە سلێمانییەوە بۆ جنێف

96

مەرد بێت لەوكاتەدا. بەهەرحاڵ كە چوومە ئەوێ  تەلەفۆنم 
بۆ مام جەلال كرد و باسی نامەكەم بۆ كرد. وتی: »باشە، 
بنێرە«. دوای��ی م��ام ج��ەلال ه��ات بۆ  ب��ۆم  ب��ەو شێوەیە 
دەرەوە  لە  ئیشكردنی  چۆنێتیی  باسی  و  لام  بۆ  پاریس 
كرد، بێگومان ئەوسا تازە یەكێتیی نیشتمانیی كوردستان 
دامەزرابوو، داوای لێكردم بۆ رێكخراوی كۆمەڵە، چونكە 
ماركس  كۆمەڵەی  سكرتێری  ج��ەلال  مام  ئەوكاتەش  تا 
ئیتر  بوو.  دواتر  رەنجدەرانی  كۆمەڵەی  و  ئەوسا  لینینی 
ئێمە كۆبوونەوەیەكمان كرد لە پاریس، من سەرپەرشتیم 
كرد، ئەو كەسانەی كە تێیدا بەشداربوون، جگە لە خۆم 
ئەحمەد بامەڕنی بوو، ئەوانەی هۆڵەندا ئازاد خۆشناو و 
كاك مستەفا چاوڕەش بوو، هەروەها فوئاد حسێن بوو 
ئەوەی ئێستا سەرۆكی دیوانە، زاهیر حەمەد بوو، )ئەوەبوو 
ئەنفال كرا خۆی و خێزانەكەی دوای ئەوەی كە هاتەوە(، 
بێت(،  )بەڕەحمەت  بوو  مەحمود  مەلا  فوئادی  نەمسا  لە 
ئیتر ئێمە رێوشوێنمان دانا و من نامەیەكم نووسی بۆ مام 
جەلال كە كۆبوونەوەكە چۆن بووە و چیمانكردووە. پاش 
داومەتەوە  وەڵام��ی   1977 حوزەیرانی  30ی  لە  رۆژ  دە 
كۆمەڵەمان  رێكخراوی  ئێمەش  ئیتر  م��اوە.  نامەكەیم  و 

لە  من  ئەوە  دوای  ئیتر  یەكێتی،  ل��ەوەی  جگە  دامەزراند 
پاریسەوە چوومە شام، لە شام نزیكەی مانگێك مامەوە و 
چوومە سوید و لەوێ  جێگیربووم. دووەم كۆنفرانسمان 
بەرلین  ئ��ەوەی  كۆنفرانس  یەكەم  فرانكفۆرت،  لە  گرت 
بوو پێش ئەوەی من بێمە دەرەوە لە كاتی دامەزراندنی 
یەكێتیدا كە كاك كەمال فوئاد )بەڕەحمەت بێت( ئەو كاتە 
كۆمەڵەی  كۆنفرانس  دووەم  هەروەها  ب��ووە.  لێپرسراو 
هەموو  خوێندكاراندا  لە  بەشداربوون،  خوێندكارانیش 
هەموو  و  سوریا  و  ئێران  بەشداربوون،  كوردستانییان 
قاسملۆش  بێت شەهید  بەڕەحمەت  بوو،  تێدا  پارچەكانی 
لەوێ  بوو، وتووێژی توندوتیژ كرا و هەر لەوێشەوە من 
بووم بە لێپرسراوی لقی دەرەوەی یەكێتی كە لە سوید 

بوو.

تا كەی ئەو لێپرسراوێتییەت هەبوو؟
تا ساڵی 1992.

لەو ماوەیەدا چالاكییەكانی ئێوە چی بوو؟
چالاكیمان زۆربوو، خۆپیشاندان بوو، مانگرتن بوو 

لە خواردن، یارمەتیی كۆكردنەوە بوو.

هیچ بڵاوكراوەیەكتان هەبوو؟
ه��ەم��وو  ب��ەش��ی زۆری  ب���ڵاوك���راوەم���ان زۆرب�����وو، 
ئەرشیفەكانم داوە بە بنكەی ژین كە نزیكەی 18 سندوقی 
گەورە بوو. ئەوسا كە رێكخراوەكە دروستبوو، یەكەمجار 
بەناوی  دەربكەم  مانگانە  گۆڤارێكی  ب��ەوەی  دەستمكرد 
)راپ��ەڕی��ن(، دوو ژم��ارەم��ان لێ دەك���رد، ئ��ەوەب��وو كاك 
دەریدەكەین«،  خۆمان  »بیوەستێنن  وت��ی:  نەوشیروان 
)دەنگی  ئ��ەوە  دوای  م��اوە.  وابزانم  ژمارەكەی  ه��ەردوو 
یەكێتی(مان هەبوو و دوای ئەوە رۆژنامەكەمان كرد بە 
بەو زمانەی  ئینگلیزی و هەر وڵاتەو  بە  ئینجا  )الاتحاد(، 

خۆی پەیام و گۆڤارمان دەردەكرد. 

مەترسیی  هیچ  دەرەوە  لە  عیراق  هەواڵگریی 
لەسەرتان دروستكردبوو؟

ب���ەڵ���ێ ، چ���اودێ���ری���ی���ان دەك����ردی����ن و ل���ە ه��ەم��وو 
بنێرنە  خۆیان  كەسی  كە  دەدا  هەوڵیان  كۆبوونەوەكاندا 
تۆڕێكیان  هەروەها  ئەندامەكانمان.  ناسینی  بۆ  ناومان 

دروستكرد لە سوید، تۆڕی جاسوسی، بۆ چاودێریكردن 
بە  پەیوەندییان  هەندێكیان  زانیاریی،  كۆكردنەوەی  و 
هەیانبوو  وڵات��ەك��ان��دا  ه��ەم��وو  ل��ە  ه��ەب��وو،  یەكێتیشەوە 

بەتایبەتی ئەو وڵاتانەی كە بنكەی رێكخراوەكانی لێبوو.

واتا كوردێك هەبوو ئەندامیش بێت و جاسوسی 
عیراقیش بێت؟

بەڵێ ، هەبوو.

دوایی هەستتانپێكرد؟
ئەوە  بەرهەحاڵ  دەرمانكرد،  و  دۆزیمانەوە  بەڵێ ، 

چیرۆكێكی درێژە و هەموو بەڵگەكانم هەیە.

لەو ماوەیەی جەنابت لە دەرەوە بووی لە 1976 و 
1977 كە بەرپرسیارێتیی وەردەگریت تا ساڵی 1991 و 
راپەڕینەكەی خەڵكی كوردستان، هیچ هاتیتەوە شاخ؟

بڕیار  ش��اخ.  نەهاتوومەتەوە  م��اوەی��ەدا  لەو  نەخێر، 
وابوو ساڵی 1981 بێمەوە و لە یەكەم كۆنفرانسی كۆمەڵە 
كاك  ش��ام،  هاتمە  بەشداریبكەم.  ب��وو  مالیمۆس  لە  كە 

ڤیزەم  هەوڵیدا  زۆر  لەوێ ،  بوو  یەكێتی  نوێنەری  شازاد 
بەیروتیش  چووە  وەرنەگیرا.  بۆی  بەڵام  وەربگرێ ،  بۆ 
مام  وەرنەگیرا.  بۆی  هەر  وەرب��گ��رێ ،  ئێران  ڤیزەی  كە 
دەچین  بەیەكەوە  وەرە  وتی: »حەمە  بوو،  لەوێ   جەلال 
بۆ نەمسا«. وتم: »كێ  ڤیزەمان بۆ وەردەگ��رێ ؟«. وتی: 
فازیل  لەگەڵ  نەبوو  نێوانم  من  مەحمود«.  مەلا  »فازیلی 
نەدەزانی،  بە ماركسییەكی عەیارە بیست و چوارمان  و 
چونكە خۆدەرخەر بوو، سەری بە هەموو شوێنێكدا دەكرد. 
مام  نامەوێت«.  من  وەریدەگرێت،  فازیل  »م��ادام  وت��م: 
جەلال وتی: »دە باشە تۆ شۆڕشگێڕی بەپێ  بڕۆرەوە«. 
بەهەرحاڵا، بەداخەوە ئەوە سەركەوتوو نەبوو، ئیتر من 

گەڕامەوە سوید. 
مام جەلال چووە نەمسا و لەگەڵ فازیلی مەلا مەحمود 
بەنی  لەگەڵ  هەبوو  پەیوەندیی  فازیل  ئەوسا  گەڕایەوە، 
سەدردا، ئاخر بەنی سەدریش ماوی بوو، هەروەكو عادل 
بەنی سەدر چووبووە  لەگەڵ  عەبدولمەهدی. مام جەلال 
تاران و وابزانم بە گەیشتنی بۆ ناوزەنگ، بەنی سەدریان 
پەنابەریی  پ��اری��س  ل��ە  و  دەرەوە  هاتنە  ب��ە  ن��اچ��ارك��رد 

وەرگرت.

كە كورد جینۆساید دەكرێ  لە ئەنفال و هەڵەبجەدا 
كە ئەوە یەكێكە لەو رووداوە گەورانەی مێژووی كورد 
و مرۆڤایەتی، جەنابت وەكو لێپرسراوی لقی دەرەوەی 
یەكێتی، چیتان كرد وەكو رەوەندی كوردی لە دەرەوە؟
وەڵڵا، هەرچی توانیمان كردمان لە خۆپیشاندان، لە 

مانگرتن و بەیاننامە بڵاوكردنەوە.

لە دەرگای هەموو باڵیۆزخانەكانتان دا؟
ل��ە س��وی��د هاتین  ب��ۆ نموونە  ه��ەم��ووی،  ل��ە  ب��ەڵ��ێ ، 
هەرچی رۆژنامەكان لەسەر هەڵەبجە و كورد نووسیویانە 
لەندەن  لە  ترمان  ئەجێندایەكی  كۆكردەوە،  هەموویمان 

دەركرد.

ئەمە وەكو یەكێتیی یان كوردەكانی دەرەوە؟
وەكو یەكێتی، هەرچی شتێك لەو ماوەیەدا دەرچووە 
هەموویمان كۆكردەوە، بەڵام ئەوەی سەیر بوو وڵاتانی 
سۆشیالیست هیچیان نەنووسی و  بڵاونەكردەوە كە ئێمە 

خۆمان بە پێشكەوتنخواز و كۆمۆنیست و ئەوانە دادەنا.

ئەوە نیگەرانی نەكردن؟
زۆر زۆر نیگەرانبووین، جا ئێمە لەو ئەجێندایەدا، لەو 
لاپەڕانەی كە تایبەت بوو بە رۆژنامەكانی یەكێتی سۆڤیەت 
وەك��و )ت���اس( و ڕۆژن��ام��ەك��ان��ی ئ��ەوروپ��ای رۆژه���ەڵات، 
لاپەڕەكەمان بە سپێتیی دادەنا و مانشتێكی گەورەمان لێ 
دەنووسی لە بەرامبەر ئەو هەڵوێستەیان، چونكە وڵاتانی 
ئەوان  كەچی  دەنووسی  بابەتەیان  هەموو  ئەو  خۆرئاوا 
بە  تریشمان  ئەنجێندایەكی  هەروەها  نەنووسی.  هیچیان 
جگەلەوەی  ئەمە  چاپكرد.  دونیا(  )بێدەنگییەكانی  ن��اوی 
خۆپیشاندانی گەورە و مانگرتن لە خواردنیشمان ئەنجامدا.

هیچ  ئێوە  چالاكییانەی  ئەو  دەك��رد  هەستتان 
یان  سیاسیی  راوبۆچوونی  لەسەر  كاریگەرییەكی 

مەدەنی هەبێ ؟
هەروەها  هەیبوو،  گشتیی  رای  لەسەر  بەدڵنیاییەوە 
لەبیرمە  م��ن  خ��ەت،  س��ەر  هێنایە  پەرلەمانەكانیشمان 
شوێنێك هەیە لە ناوجەرگەی ستۆكهۆڵم بەناوی )سێڵفس 
بەشدارییان  هاتن  پەرلەمانەكان  ئەندام  هەموو  ستۆری( 

لەگەڵ كردین، هەم بە وتار هەم بە ئامادەبوون، لە هەموو 
پێویستە سوپاسی  لێرەدا  من  جا  نزیكەیی.  بە  وڵاتەكان 
لە  مام جەلال  هەڵەبجە رووی��دا،  كە  بكەم، چونكە  ئێران 
لەندەن بوو، لەوێ  وتارێكی دا و رایگەیاند كە هەڵەبجە 
بووە.  شەهید  كەس  ه��ەزار  دوو  و  ك��راوە  كیمیاییباران 
كاتدا  هەمان  لە  ب��ەڵام  بڵاویكردەوە،  رۆیتەرز  ئاژانسی 
و  دەكات  زیادەڕۆیی  جەلال  مام  كە  دا  بەوە  ئاماژەیان 
بەرژەوەندیی  ئێران خۆشی  نەبووە. هەرچەندە  وا  شتی 
دا  رێگەی  ئەوەبوو  خۆشبەختانە،  بەڵام  هەبوو،  ل��ەوەدا 
ئەو  رووماڵی  و  هەڵەبجە  بچنە  كە  رۆژنامەنووسان  بە 
دنیاوە  وڵاتانی  هەموو  لە  دا،  رێگەی  كە  بكەن,  تاوانە 
چوونە  لەوێوە  و  ئێران  روویانكردە  رۆژنامەنووسەكان 
بڵاونەدەبووەوە،  ئاوا  نەبوونایە  ئەوان  ئەگەر  هەڵەبجە، 
چونكە ئێمە ساڵێك لەوەوپێش و 1978دا زۆر هەوڵماندا 
لەناوچەی  كیمیایی  بە چەكی  بۆردوومان  تاوانەكانی  بۆ 
هەموویان  كە  وەسانان  دێی شێخ  بەتایبەتی  و  بالیسان 
بێدەنگیی  بەڵام  دەرنەچوو،  لێ  و كەسی  كۆمەڵكوژكران 
دەرك��رد،  بەیاننامەمان  و  هاوارمانكرد  هەرچەند  لێكرا، 
هەمووی  دێ   یەك  پێنەدەكردین  باوەڕیان  ئ��ەوان  بەڵام 

لەناوبرابێ  و ئەوەش نەبوو رۆژنامەنووس رێی پێبدرێت 
لەسەرمان  هەیە  فەزڵەی  ئەو  ئێران  بۆیە  ناوچەكە،  بێتە 
كە رێگەی دا بە رۆژنامەنووسەكانی دونیا بێنە ناوچەكە، 
و  وەس��ان��ان  شێخ  وەك��و  هەڵەبجەش  وان��ەب��وای��ە  ئەگەر 
كە  تر  شوێنی  دەی��ان  و  سێوسێنان  و  بالیسان  دۆڵ��ی 
وادەبوو.  ئەویش  نەكران،  باسیش  و  كران  كیمیاییباران 
هەروەها ئەلبومێكیشیان دەركرد كە من وێنەیەكیم هەیە، 
و  بڵاویانكردەوە  دونیادا  هەموو  لە  زۆر  ژمارەیەك  بە 
جینۆسایدی  ناساندنی  لە  هەبوو  گ��ەورەی  كاریگەریی 

هەڵەبجە.

دەمەوێت بە كورتی و لەماوەی چەند خولەكێكدا 
راپەڕین  ئاگاداری  چۆن  ئێوە  بكەین،  راپەڕین  باسی 

بوون و بەشداریتان چی بوو تیایدا؟
جەلال  م��ام  راپ��ەڕی��ن  پێش  لە  ئاگاداربووین،  بەڵێ  
س��ەدام  كە  دەك��رد  پێشبینی  كەسانەی  ل��ەو  ب��وو  یەكێك 
ح��وزەی��ران،  ی��ان  ب��وو  ئایار  مانگی  لە  دەگ��رێ��ت.  كوێت 
ه��اوس  چەتن  ل��ە  بگرێت،  كوێت  س���ەدام  ئ���ەوەی  پێش 
رۆژنامەنووسە  و  سیاسەتمەدارەكان  هەیە،  شوێنێك 

بەناوبانگەكان و پەرلەمانتارەكان كۆڕ دەگرن بۆ یەكێك 
جەلال  مام  بۆ  كۆڕێكیان  دونیا.  سیاسەتمەدارەكانی  لە 
سازكرد، لەو كۆڕەدا مام جەلال وتی: »بەپێی تێگەیشتنی 
ئەوەبوو  دەك��ات«.  داگیر  كوێت  س��ەدام  بەمنزیكانە  من، 
وتبوو:  پێی  یەكێكیان  ب���وون.  ش��ۆك  ت��ووش��ی  ه��ەم��وو 
من  »بەڵێ   وتبووی:  بەڕاستە؟«.  تۆ  تاڵەبانی  »مستەر 
بنەمای  لەسەر  هەم  نایڵێم،  لەخۆمەوە  خۆ  بەڕاستمە، 
ئەو  سروشتی  ناسینی  بنەمای  لەسەر  هەم  و  زانیاری 
پاریس من خۆم  پێدەهات. هاتە  رژێمە«. بەڵام گاڵتەیان 
لەگەڵیابووم، لەگەڵ فەڕەنسییەكاندا قسەی كرد و هەمان 
نەبرد  زۆری  بێگومان  ن��ەك��رد.  پێ  ب��ڕوای��ان  وت،  شتی 
سەدام كوێتی گرت. كە كوێتی گرت، پەیوەندیی گەورەی 
هات  پێشبینییەوە  لەو  كوردستان  نیشتمانیی  یەكێتیی 
لێدوانەوە،  لەو  ئیعتیبارێكی گەورەیان بۆ دادەنا  ئیتر  كە 
هەروەها لەوەشەوە كە وتی دوو هەزار كەس و دوایی 
بوو بە پێنج هەزار شەهید و دە هەزار بریندار كە دونیا 
كەس  ه��ەزار  دوو  بە  ئەوسا  ب��ەڵام  ئەیسەلمێنێ ،  ئێستا 
رازیی نەبوون، جا مەبەستم ئەوەیە مام جەلال دەورێكی 
گەورەی بینی لە پێشبینیكردنی ئەوەی كە سەدام كوێت 

سەدام  ئ��ەوەی  پاش  پێنەدا.  گوێیان  بەڵام  داگیردەكات، 
خەریكبووین،  هەر  ئێمەوە  بەنیسبەت  داگیركرد،  كوێتی 
و  خەت  سەر  هاتە  ئەمریكا  ئەوەبوو  دەمانزانی،  چونكە 
هەموو دونیا هاتنە سەر خەت. لەناو سەركردایەتیدا مام 
جەلال بۆچوونی وابوو كە ئەمریكا لە سەدام دەدات و بە 
هێز دەریدەكات، بەڵام سەركردایەتی بۆچوونیان وانەبوو 
لەناویاندا كاك نەوشیروانیش، نامە بەناوبانگەكانی هەیە، 
وابزانم لە ئەرشیفەكەمدا هەیە. مام جەلال نووسیویەتی 
شەڕ  بە  ئەمریكا  وای��ە  بۆچوونم  »م��ن  دەڵ��ێ :  و  بۆیان 
سەدام دەردەكات لە كوێت و دەبێت ئێمە خۆمان بۆ ئەوە 
نەوشیروان  كاك  ئ��ەوەی  لەگەڵ  راستە  ئامادەبكەین«. 
خۆی )ئەوسا بێگومان مام جەلال لە دەرەوە بوو(، پێی 
ئەمریكادا،  و  عیراق  لەنێوان  رووب���دات  ش��ەڕ  وان��ەب��وو 
بەڵام لە هەمان كاتیشدا یەكێتیی ئامادەكاریی كردبوو بۆ 
راپەڕین و بۆ هەر پێشهاتێك كە رووبدات، ئەوەبوو شانە 
بۆ  پلانی  ئەمە  دروستكردبوو,  ناوشاری  چەكدارەكانی 

داڕێژرابوو.

لە دەرەوەش ئێوە ئامادەكاریتان بۆ كردبوو؟

ئاگاداربووین  ئێمە  داڕێژرابوو،  پلانە  ئەم  كە  بەڵێ ، 
بكەین  هەیە چی  پلان  و  نەخشە  و  دەبێت  بەو شێوەیە 
و چی نەكەین، ئەو پلانە وابوو كە ئێمە ئیشمان لەسەر 
دەكرد. ئەوەبوو پرۆسەی گەردەلووی بیان دەستیپێكرد و 
لە ترسی ئێران نەبووایە پاش چەند رۆژێك دەهاتنە بەغدا 
رێككەوتننامەی  ئەوەبوو  بەڵام  لەناودەبرد،  و سەدامیان 

سەفوان كرا و لای خۆشمان راپەڕین هەبوو.

جەنابت دوای راپەڕین هاتیتەوە؟
بەڵێ ، دوای راپەڕین هاتمەوە، لە ئێرانەوە هاتمەوە، 
كە هاتمەوە بینیم یەك ئاوەدانی و یەك دێ  نەماوە، خەم 
دایگرتم و هەرگیز وێنای ئەوەم نەدەكرد كە كوردستان 

وایلێهاتبێت.

پاش گەڕانەوەت، زۆر مایتەوە لە كوردستان؟
بەنیازی  ه��ات��م��ەوە   1992 ساڵی  ل��ە  ك��ە  م��ن  ب��ەڵ��ێ ، 
چوومە  دوایی  و  بووم  چوارتا  لە  لەپێشدا  مانەوەبووم، 
شەقڵاوە، بارەگامان لە شەقڵاوە بوو، چوار پێنج مانگێك 

مامەوە و دوایی چوومەوە دەرەوە.

جەنابت دوای پرۆسەی ئازادیی بووی بە باڵیۆز، 
ئەمە چۆن دەستیپێكرد؟

وەك��و  ب��ووم  ئەمریكا  ل��ە  2001ەوە  ساڵی  ل��ە  م��ن 
یەكێتیی  و  ك��وردس��ت��ان  هەرێمی  حكومەتی  ن��وێ��ن��ەری 
ئەمریكا،  لە  دەستبەكاربووم  كە  كوردستان،  نیشتمانیی 
چەند مانگێگ بەسەر هەڵبژاردنی ئەمریكادا تێپەڕبووبوو. 
جۆرج وۆكەر بوش، واتا بوشی كوڕ، بووبوو بە سەرۆك 
دەستبەكاربوونی  سەرەتای  لە  هەر  ئەمریكا.  كۆماری 
و  پ��رۆگ��رام  لە  گرنگی  مەسەلەی  سێ   ك���وڕەوە،  بوشی 
یەكەم  بێت،  لەبیرم  ئ��ەوەی  دان��اب��وو.  خۆیدا  كارنامەی 
مەسەلەیان بریتیبوو لە مەسەلەی ئەفغانستان. دووەمیان، 
و  س��ەدام  مەسەلەی  سێیەمیشیان  بوو،  چین  مەسەلەی 

رژێمەكەی بوو.
یەكێك لە راوێژكارەكانی ئاسایشی نەتەوەیی كۆشكی 
سپی، واتا راوێژكاری سەرۆك بوش. بروس رایدل بوو 
كە پێشتر لە )CIA( كاریكردبوو. كابرایەكی زۆر شارەزا 
بوو لەبواری ئاسایش و ئاسایشی نەتەوەیی ئەمریكا و 

كۆبوونەوەم  عیراق.  و  س��ەدام  مەسەلەی  لە  بەئاگابوو 
ل��ە نووسینگەی  ك��ۆش��ك��ی س��پ��ی،  ل��ە  ل��ەگ��ەڵ��ی��دا  ه��ەب��وو 
ئاسایشی نەتەوەیی ئەمریكا كە بەشێكە لە باڵەخانەكانی 
كۆشكی سپی. لەكۆبوونەوەكەمدا لەگەڵ بروس رایدل و 
یاوەرانی، باسی عیراق و تاوانەكانی سەدام و بارودۆخی 
عیراق و ناوچەكەمان كرد و پرسیاری ئەوەم لێكرد كە 
چی  بوش  بەڕێز  و  ئەمریكا  تازەی  ئیدارەی  هەڵوێستی 
و  قسەكاندا  لەچوارچێوەی  س���ەدام؟  بەرامبەر  دەبێت 
ئاڵوگۆڕی راوبۆچوونەكانمان لەسەر چارەنووسی سەدام 
من،  بۆچوونی  »ب��ە  وت��ی:  رای��دل  ب��روس  رژێمەكەی.  و 
ئەمریكا و بوش، سەدام لادەبات و دەیڕووخێنێت، چونكە 
ئەنجومەنی  كۆبوونەوەی  وات��ا  كۆبوونەوەیەكماندا،  لە 
ئاسایش، بەڕێز بوش وتی، چۆن من لە سەدام خۆشدەبم 
لەكاتێكدا ئەم كابرایە نەخشەی داناوە كە باوكم بكوژێت 
وابوو،  جا   .»)He tried to kill my Dad( كوێت  لە 
كە  ب��اوك  بوشی  لەكاتێكدا  دان��اب��وو  نەخشەی  س���ەدام 
سەردانی كوێت دەكات، هەوڵی كوشتنی بدات. وتی: »بە 
راوبۆچوونی من، سەدام نامێنێت و سەرۆك كۆمارەكەی 
من، بەڕێز بوش، هەوڵی جیددی دەدات كە لەناویبەرێت و 

رژێمەكەی بڕووخێنێت«.

ئەمەی لە كۆبوونەوەیەكی فەرمیدا بە جەنابتان 
وت؟

بەڵێ ، لە كۆبوونەوەیەكی فەرمیدا وایووت و مەبەستم 
ئەوەبوو لە گێڕانەوەی گفتوگۆكانی ئەو كۆبوونەوەیە. كە 
نەبرد  زۆری  ماوەیەكی   ،2001 لە  ئەمریكا  چوومە  من 
و  س��ەدام  لابردنی  بۆ  دادەن��ا  نەخشەوپلانی  ئەمریكا  كە 

رژێمەكەی. 
بەگەرمیی   2003 ت��ا  2001ەوە  ل��ە  ئەمریكییەكان 
مام  جەنابی  لەگەڵ  و  دەك��رد  كوردستانیان  س��ەردان��ی 
جەلال كۆدەبوونەوە. هەروەها بە بەردەوامیی بانگهێشتی 
بە  چ  و  ئاشكرا  بە  چ  ئەمریكا  بۆ  دەك��رد  جەلالیان  مام 
دانانی  باسكردنی چۆنێتیی لابردنی سەدام و  بۆ  نهێنیی 
عیراق  ئۆپۆزسیۆنی  هێزەكانی  لە  دیموكراتیی  رژێمێكی 
ئەو  عیراق.  نیشتمانپەروەرەكانی  دی��ارە  كەسایەتییە  و 
كۆبوونەوە و سەردانانەی جەنابی مام جەلال و هێزەكانی 
ئ��ازادی��ی  پ��رۆس��ەی  ب��وو ك��ە  ت��ری ئۆپۆزسیۆنی ع��ی��راق 

لێكەوتەوە. 

بڵێم،  ئ��ەو راستییە  م��ێ��ژوو  ب��ۆ  ل��ێ��رەدا  ح��ەزدەك��ەم 
نیشتمانیی  كۆنگرەی  رێكخراوی  كە  چەلەبی  ئەحمەد 
)INC( دامەزراندبوو، رۆڵی یەكجار گەورە و كاریگەریی 
رووخاندنی  بۆ  رازیكردنیان  بە  ئەمریكییەكان  لای  بینی 

سەدام و رژێمەكەی.
دی����دار و  ه��ەم��وو  ل��ە  ت��ا 2003  ل���ەم���اوەی 2001   
كۆبوونەوەكانی مام جەلال كە هەیبووە لەگەڵ بەرپرسانی 
بەشداریم  و  لەگەڵبووە  بەندەشی  ئەمریكادا،  ئەوسای 
تیاكردوون و ئاگاداری هەموو گفتوگۆ و قسەوباسەكانی 
ئەمریكییەكان  ب���ووم.  ع��ی��راق  ئ��ازادی��ی  پ��رۆس��ەی  پێش 
و  بەهێزن  زۆر  رژێمەكەی  و  س��ەدام  كە  وای��ان��دەزان��ی 
لەڕووی سەربازییەوە بە پێنجەم هێزی سەربازییان دادەنا 
لە جیهاندا، بۆیەپێش پرۆسەی ئازادی، ئەمریكییەكان 40 
لەو  كوژراوەكانیان  بۆ  ئامادەكردبوو  تابووتیان  هەزار 
شەڕەی كە لەگەڵ عیراق رووبەڕوویدەبنەوە لەئەنجامی 
پرۆسەی ئازادیدا. لێرەدا بەپێویستی دەزانم ئاماژە بەوە 
تێشكاندنی  كە  وانەبوو  پێی  ج��ەلال،  مام  جەنابی  بكەم، 
سوپاكەی سەدام و رژێمەكەی كارێكی زۆر گران بێت و 

قوربانیی زۆری بووێت.

جەنابی مام جەلال چی بەئەمەریكاییەكان وت لەو 
بارەیەوە؟

 مام جەلال بە ئەمریكییەكانی وت: »ئەگەر ئەمریكا 
هێزی سەربازیی بەكاربهێنێت بۆ لابردنی سەدام، ئەوا بە 
ماوەیەكی زۆر كورت، عیراق و هێزەكەی تێكدەشكێت و 
قوربانییەكی  و  رادەكات  یان  دەكوژرێت  یان  سەدامیش 
زۆر ك��ەم��ی دەوێ���ت ل���ەڕووی س��ەرب��ازی��ی��ەوە.«، ب��ەڵام 
دەیووت: »رۆژی دوای رووخاندنی رژێمی سەدام، چی 
دەبێت و چۆن ئیدارەی عیراق دەدرێت و بە چ شێوازێك 
پێویستە  و  گرنگن  زۆر  ئەمانە  بەڕێوەدەبرێت،  عیراق 
بۆ  گونجاوی  نەخشەوپلانی  و  لێبكرێتەوە  بیری  ب��اش 
داب��ڕێ��ژرێ��ت«. م��ام ج���ەلال، ق��ۆن��اغ��ی دوای رووخ��ان��ی 
رووخاندنەكەی  لە  گرنگتربوو  ب��ەلاوە  سەدامی  رژێمی 
و  بیناكردنەوە  چۆنێتیی  ب��ەڵام  دەزان���ی،  ئاسانی  بە  كە 
قورستر  پێ   زۆر  سەدامی  دوای  عیراقی  بەڕێوەبردنی 
وڵاتێكی  عیراق  رووخاندنەكەی،چونكە  لە  گرنگتربوو  و 
عیراق  پێكهاتەكانی  كێشەی  فرەنەتەوەیە،  و  مۆزاییكی 
و  كەركوك  و  توركمان  و  ك��ورد  و  سوننە  و  شیعە  لە 

چارەسەركردنیانی زۆر بەزەحمەتر دەزانی لە رووخاندنی 
لە دانیشتنەكانی پێش رووخاندنی رژێم،  رژێم. هەمیشە 
پێی  و  ئەمریكییەكان  بەرچاوی  دەخستە  كێشانەی  ئەو 
رادەگەیاندن كە گەلانی عیراق، مومارەسەی دیموكراتییان 
نەكردووە و زۆر قورسە بەو شێوەیەی كە ئەمریكییەكان 
باسیدەكەن بتوانرێت عیراق بەڕێوەببرێت، چونكە ئەوەی 
 Nation( كە ئەمریكییەكان باسیان لێوەدەكرد بەوەی كە
لە  واتا هەموو كەس  پێكدەهێنن،  عیراقدا  لە   )Building
سەرەكیی  ئینتیمای  و  بزانێت  عیراقی  بە  خۆی  عیراقدا 
بۆ عیراق بێت. جەنابی مام جەلال ئەمەی زۆر زۆر پێ  
رژێم  رووخاندنی  دوای  ئەمریكییەكان  كە  بوو  ئەستەم 
بتوانن ئەمە بەدەستبهێنن. هەروەكو ئێستا پاش 15 ساڵ 
رژێمی  رووخاندنی  و  ئ��ازادی  پرۆسەی  تێپەڕبوونی  لە 
سەدام دەیبینین. ئەو مەسەلەیەی كە هەموو كەس خۆی 
بە عیراقی بزانێت و ئینتیمای هەبێت بۆی، نەك هەنگاوێك 
نەچووەتە پێش، بەڵكو زۆر خراپتریش بووە لە 2003 و 
بە  خۆی  كاتی  جەلال  مام  جەنابی  قسانەی  ئەو  هەموو 

ئەمریكییەكانی وتبوو، بەداخەوە ئێستا هاتوونەتەدی.
پ��رۆس��ەی  پێش  ئ��ەم��ری��ك��ا،  دەرەوەی  وەزارەت�����ی   

كۆمەڵێ   2002ەوە  لە  وات��ا  ساڵێك،  بە  عیراق  ئ��ازادی��ی 
و  فیدڕاڵی  )سیستمی  جیاجیاكاندا  ل��ەب��وارە  گروپیان 
بواری یاسایی و دەستوور و بواری پ��ەروەردە، بواری 
و.... دیموكراسی  و  و كشتوكاڵ  ئاو  بواری  و  ئابووری 
گروپی   )Working Group( ب��ەن��اوی  پێكهێنا  ه��ت��د( 
بوارانەدا  لەو  عیراقییەكان  و  ئەمریكی  ش��ارەزا  لە  كار، 
بابەتە  ئ��ەو  هەموو  لەسەر  پ��ڕۆژە  گەڵاڵەكردنی  بۆ  و 
هەنووكەییانە. مەبەستیان ئەوەبوو عیراقی دوای سەدام، 
ئامادەكراوانە  بۆچوونە  و  دید  و  پڕۆژە  ئەو  بەگوێرەی 
بەڕێوەبەرن. لەلایەكی ترەوە، وەزارەتی بەرگریی ئەمریكا، 
راوێژكار  كۆمەڵێ   كۆكردنەوەی  بە  هەستان  ئەوانیش 
بەڕێوەبردنی  سیستمی  جیاجیاكانی  لەبوارە  ش��ارەزا  و 
ع��ی��راق،  وەزارەت��ێ��ك��ی  ه��ەر  ب��ۆ  س���ەدام.  دوای  عیراقی 
كاتی،  ماوەیەكی  بۆ  دامەزراند  شارەزایان  راوێژكارێكی 
واتا بۆ هەموو وەزارەتەكانی عیراق، وەكو وەزارەتەكانی 
دەرەوە، بەرگری، نەوت، ناوخۆ، پەروەردە،خۆێندنی باڵا، 
و  رۆشنبیری  و  داد  وەزارەت��ی  و  ئاوییەكان  سەرچاوە 
دارایی و....هتد. وەكو وتم، بۆ هەریەكێك لە وەزارەتەكانی 
دامەزراند،  كاتیی  بە  دووانیان  یان  راوێژكارێك  عیراق، 

ئەمریكییەكان  بێگومان  ئەمریكییەكان.  و  عیراقییەكان  لە 
راهێنانیان  و  دەكرد  هەموویانیان  سەرپەرشتیی  خۆیان 
ئەمریكا.  لە  كردنەوە  بۆ  خولیان  چەندین  و  پێدەكردن 
بەندەش، وەكو نوێنەری حكومەتی هەرێم و یەكێتی، وەك 
راوێژكارێكی خۆبەخش، لە پشت پەردەوە، بەشداربووم 
و  كورد  بە  عیراقییەكان  راوێژكارە  زۆرب��ەی  دانانی  لە 
خۆبەخش  وەك  بەشداربووم  ه��ەروەه��ا  عەرەبیشەوە. 
لەبواری  دەرەوە،  وەزارەت��ی  گروپانەی  لەو  بەشێك  لە 
پ���ەروەردە لە عیراق  پ���ەروەردە و سیستمی داه��ات��ووی 
دیپلۆماسی  پەیوەندیی  و  رۆشنبیری  و  زمان  بواری  و 
سیستمی  و  دەستوور  نووسینەوەی  و  ئامادەكردن  و 
فیدڕاڵی و ...هتد. بە لای منەوە، ئەگەر ئەو پرۆژانە وەكو 
سوودی  سەدام،  رووخاندنی  دوای  جێبەجێبكرایە  خۆی 

زۆری بە عیراقی نوێ  دەگەیاند.
ه��ەروەك��و دەزان���ن، پ��رۆس��ەی ئ��ازادی��ی ع��ی��راق، لە 
بەباشی  زۆر  رژێ��م��ەك��ەی  و  س���ەدام  ب��ە  كۆتاییهێنان 
بەڕێوەچوو. سوپای عیراق، لەماوەیەكی كورتدا تێشكێنرا 
لە  س���ەدام  نیسان،پەیكەری  9ی  ل��ە  پێهات.  كۆتایی  و 
بەمەش  خ��وارەوە،  هێنرایە  شكێنراو  فیردەوس،  مەیدانی 

بەغدا  فاشستی  دیكتاتۆری  رژێ��م��ی  ب��ە  هێنرا  كۆتایی 
ل��ەو س��ەروب��ەن��دەدا،  ع��ی��راق.  ب��ە حاكمی  ك��را  بریمەر  و 
وەزارەتی دەرەوەی عیراق و باڵیۆزەكانی پێویستیان بە 
نوێكردنەوە بوو، بۆیە عیراق پێویستی بە وەزیرێكی نوێی 
بە عیراقی نوێ  هەبێت.  دەرەوە بوو كە بڕوای تەواوی 
هەروەها پێویستی بە دامەزراندنی كۆمەڵێك باڵیۆزی تازە 
هەبوو كە بڕوایان بە عیراقی نوێ  و دیموكراتیی هەبێت 
س��ەدام  خزمەتی  كە  بن  باڵیۆزانە  ئ��ەو  دەرەوەی  لە  و 
باڵیۆزخانەكانی  لەبەرئەوەی  ك��ردووە.  رژێمەكەیان  و 
وەزی��ری  بە  بووبوون  س��ەدام��دا،  رژێمی  لەكاتی  عیراق 
هەواڵگری و لانەی جاسوسیی دژی هاوڵاتی بە شەرەف 
و ئۆپۆزسیۆنی عیراق و كورد لەو وڵاتانەی كە ئیشیان 
تیادا دەكرد و پێویستی بە نوێكردنەوە و پاككردنەوەیان 
بۆیە  بەعسییەكان،  و  ه��ەواڵ��گ��ری  و  ج��اس��وس  ل��ە  ب��وو 
دامەزراندنی  بڕیاری  نوێ ،  عیراقی  دەرەوەی  وەزارەت��ی 
كۆمەڵێ  باڵیۆزی تازە و راوێژكار و دیپلۆمات و ئیداریی 
دا كە بڕوایان بە عیراقی نوێ  و دیموكراسی و ئازادی و 
بەیەكەوەژیانی پێكهاتەكانی عیراق بە ئارامی و یەكسانی 
ئەوپێكهاتانەی  مافێكی  هەموو  بەدەستهێنانی  بۆ  هەبێت 

عیراق و بە هارمۆنی بەیەكەوەژیانیان.
نوێی  وەزی���ری  زێ��ب��اری،  ك��اك هۆشیار  ئ��ەوەب��وو 
س��ەرۆك  ع��ەلاوی  ئەیاد  ئەوكاتە  كە  عیراق  دەرەوەی 
وەزی��ران بوو و غ��ازی ی��اوەر س��ەرۆك كۆمار ب��وو. لە 
تازەی  باڵیۆزی  كۆمەڵێ   دامەزراندنی  بڕیاری  2004دا 
عیراقیان دا، كە كۆی هەموویان 43 باڵیۆز بوو. لەم 43 
كە  بەركەوتبوو  باڵیۆزی   4 نیشتمانی،  یەكێتیی  باڵیۆزە، 
ئەحمەد  كاك  لە  هەریەكە  لەگەڵ  ب��وو،  بەندە  یەكێكیان 
بامەڕنی و كاك هاواری كاكە زیاد و كاك عادل موراد. 
پارتیش، كاك غازی زێباری، كاك سیامەند، كاك تاریق 
ئیسلامیش،  یەكگرتووی  نیرۆیی.  فائق  كاك  و  عەقراوی 
كۆی  وات��ا  ك��ردب��وو.  كاندید  بەرزنجییان  ع��وم��ەر  ك��اك 
گشتیی دەستەی یەكەمی باڵیۆزە كوردەكان كە لە ساڵی 
2004دا دامەزران، نۆ باڵیۆز بوون لە 43 باڵیۆزەكە، كە 
باڵیۆزە  كورد رێژەی 21%ی پێكدەهێنێت لەكۆی گشتیی 

تازەكانی عیراق.
كە  ب��ووم،  واشنتۆن  لە  ئەوسا  من  وت��م،  هەروەكو 
عیراق  باڵیۆزەكانی  لە  یەكێك  بۆ  كاندیدكراوم  زانیم 
لە  منیش  دان��راوم،  ئیسپانیا  بۆ  من  كە  پێیانڕاگەیاندم  و 

باڵیۆزخانەی  لەگەڵ  هەبوو  پتەوم  پەیوەندیی  واشنتۆن 
ئیسپانیا و باڵیۆزەكەیان لە واشنتۆن. چووم باڵیۆزەكەیانم 
بینی و پێمووت، من بۆ باڵیۆزی عیراق لە وڵاتەكەی ئێوە 
سیستمی  لەسەر  زانیارییە  بە  پێویستم  و  كاندیدكراوم 
خوێندنتان، چونكە كچەكەم لێرە لە پۆلی 12ی ئامادەییە 
و بە ئینگلیزیی دەخوێنێت و ئیسپانیی نازانێت. باڵیۆزەكە 
زۆری پێخۆش بوو كە من بۆ وڵاتەكەی ئەوان كاندیدكراوم 
و باسی سیستمی خوێندنی وڵاتەكەیانی بە باش بۆ كردم 
بە  لەوێ   دەتوانێت  كچەكەت  نییە،  كێشە  »هیچ  وتی:  و 
یارمەتییەكت دەدەین  ئێمە هەموو  ئینگلیزیی بخوێنێت و 
شەشی  مانگی  لە  ئەمە  نەبێت«.  شتێكت  هیچ  خەمی  و 

2004دا بوو.
پاشان لە بەغداوە وەڵامیان بۆ ناردم كە لە ئەمریكاوە 
بگەڕێمەوە بۆ بەغدا، بۆ تەواوكردنی مامەڵەی بوون بە 
باڵیۆزییەكەم و خۆئامادەكردن و رۆیشتنم بۆ ئەو وڵاتەی 

كە بۆی دانراوم.
لە واشنتۆنەوە گەڕامەوە سلێمانی و عیراق،  منیش 
هەموو  پێش  باڵیۆز.  بە  بوونم  مامەڵەی  تەواوكردنی  بۆ 
وتی:  بینیم،  كە  بینی،  جەلالم  مام  جەنابی  چووم  شتێك 

»ك���ەی دەڕۆی���ت ب��ۆ ب��ەغ��دا ب��ۆ ت��ەواوك��ردن��ی مامەڵەی 
باڵیۆزییەكەت؟«. وتم: »یەك دوو رۆژی تر دەڕۆم، مامە 
گیان«. وتی: »بۆ كوێ  دانراوی؟«. وتم: »ئەوەندەی من 
بزانم، بۆ ئیسپانیا«. وتی: »بەڵام من پێشنیاز دەكەم كە تۆ 
بچیت یان بۆ چین یان بۆ روسیا«. لەوەڵامدا وتم: »مامە 
گیان، جەنابت چیت پێ  باش بێت، من ئەوە دەكەم«. وتی: 
»چونكە ئێستا چین وڵاتێكی زۆر گرنگە و پاشەڕۆژێكی 
لە  یەكێكە  و  روویەكەوە  هەموو  لە  هەیە  درەوش��اوەی 
پێنج ئەندامە هەمیشەییەكەی ئەنجومەنی ئاسایشی نەتەوە 
یەكگرتووەكان، خاوەن ڤیتۆیە لە وەرگرتنی هەر بڕیارێكی 
ئەنجومەنی ئاسایشدا«. منیش وتم: »مامە گیان، تۆ چی 
كاندیدكردووە،  ئیسپانیا  بۆ  منیان  بەڵام  وادەك��ەم،  بڵێیت 
ئاسانە  »ئ��ەوە  وت��ی:  ج��ەلال،  مام  بگۆڕین«.  ئەمە  چۆن 
گۆڕینی و نامەیەك بۆ كاك هۆشیار زێباری دەنووسم كە 
بتگۆڕێ  بۆ چین یان روسیا، چونكە ئەو دوو وڵاتە گرنگن 
بۆ ئیمە«. منیش وتم: »زۆرباشە«. مام جەلال نامەكەی 
نووسی بۆ كاك هۆشیار، ئێستاش كۆپییەكیم لایە كە منی 
بۆ چین كاندید كردبوو. داواشی كردبوو كە كاك عادل 
مورادیش بكرێت بە باڵیۆز لەگەڵ حازم یوسفیدا، چونكە 

باڵیۆزیی،  لەوەوپێش كاندیدكرابوون بۆ  ناوانەی كە  لەو 
ناوی كاك عادل موراد و كاك حازمی تێدا نەبوو، چونكە 
حوكم  مەجلیسی  لە  ب��وو،  بەغدا  لە  ع��ادل  كاك  ئەوكاتە 
دەوامی دەكرد. ئەگەر مام جەلال یان كاك نەوشیروانی 
ئەوا كاك عادل موراد جێگەیانی دەگرتەوە.  نەبوایە،  لێ 
ناوی  كە  بكەم  بەوە  ئاماژە  مێژوو  بۆ  دەمەوێت  لێرەدا 
باڵیۆزیی  بۆ  یەكێتیدا  كاندیدەكانی  لیستی  لە  عادل  كاك 
هۆشیار،  كاك  بۆ  جەلال  مام  نامەیەی  ئەو  پێش  نەبوو 
بەڵكو ناوی كاك تەیب بەرواری تێدابوو كە كاتی خۆی لە 
وەزارەتی دەرەوەی عیراق كاریكردبوو و تێكۆشەرێكی 
جەلال  م��ام  داوای  لەسەر  و  یەكێتییە  و  ك��ورد  دێرینی 
لە  كە  راب����وردوودا  س��ەدەی  هەشتاكانی  س��ەرەت��ای  لە 
لە  وازی  بوو،  دیپلۆمات  هۆڵەندا  لە  عیراق  باڵیۆزخانەی 
باڵیۆزخانە هێنا و كۆنگرەیەكی رۆژنامەنووسی ئەنجامدا 
و  عیراق  دەرەوەی  وەزارەت���ی  لە  وازهێنانی  تیایدا  و 
سەدام  رژیمی  سیاسەتی  دژی  لە  راگەیاند  پۆستەكەی 
بەرامبەر بە كورد. كاتی خۆی ئەم وازهێنانەی كاك تەیب 
زۆرباشی  دەنگێكی  رۆژنامەنووسییەكەی،  كۆنگرە  و 
دایەوە و كاریگەریی زۆری هەبوو لەسەر خەباتی یەكێتیی 



باڵیۆز... لە سلێمانییەوە بۆ جنێف

121

دژی رژێم. كاك تەیب، بۆ رۆمانیا كاندید كرابوو وەكو 
باڵیۆزی نوێی عیراق. كاتێك مام جەلال ئەو نامەیەی بۆ 
كاك هۆشیار نووسی و من خۆم بردم بۆی، بەگوێرەی 
ناوەڕۆكی نامەكەی مام جەلال، كاك هۆشیار منی دانا بۆ 
چین و كاك عادلیشی لە شوێنەكەی كاك تەیب دانا بۆ 
رۆمانیا. دیارە كاك تەیب پاشان بوو بە باڵیۆزی عیراق 
لە دەستەی دووەمی باڵیۆزەكاندا و ئێستاش خانەنشینە 

و لە هۆڵەندایە.

ئ���ەوەی ك��ە ئ���اوەڵ���زاوای م��ام ج���ەلال ب��ووی، 
كاریگەریی زۆری هەبوو بۆ وەرگرتنی ئەو پۆستەت؟

 نەخێر، نە بەهۆی خزمایەتییەوە بووە و نە بەهۆی 
نزیكییشمەوە بووە لەگەڵ مام جەلال. ئەگەرچی شانازیی 
بەو خزمایەتییەوە دەكەم، بەڵام بووەتە هۆی ئەوەی كە 
من مافی خەبات و تێكۆشان و لێهاتوویی خۆم نەدرێتێ  
پۆستانەی  ئەو  پێیگەیشتووم و  ئەوەی  یەكێتیدا و  لەناو 
وەرمگرتووە، هەمووی بەهۆی خەبات و ماندووبوون و 
لە منداڵییەوە  لێهاتوویی خۆمەوە بووە، چونكە من هەر 
دابڕان  بەبێ   سیاسەتدا  لە  چالاكانە  1961ەوە  ساڵی  لە 

كاردەكەم. رەنگە لەناو یەكێتیدا جگە لە ئەندامانی دەستەی 
دامەزرێنەر، كەسی لە من كۆنتری تیادا نەبێت. هەروەها 
لە  و  كۆمەڵە  دامەزراندنی  لە  هەبووە  بەرچاوم  دەوری 
دروستبوونی  پێش  لە  ب��ووم.  سەرەتاییەكانی  ئەندامە 
پارتی  پێشكەوتووی  ئەندامی  یەكێتیشەوە،  و  كۆمەڵە 
بووم و لە ئاستی لیژنەی ناوچەی ئەوسای پارتی )باڵی 
مەكتەبی سیاسی( بووم و لەكاتی یەكگرتنەوەی هەردوو 
باڵەكەشدا لە ساڵی 1971، بۆ لیژنەی ناوچەی سلێمانی، 
سێ  كەس لە باڵی مەكتەبی سیاسیی دانران. من و شەهید 

جەمال تایەر و عەبدوڵڵای حاجی سەعید.
هەرێمی  بەرپرسیاری   ،1974 تا   1972 ساڵی  لە 
كە  ب��ووم،  كوردستان  رەنجدەرانی  كۆمەڵەی  سلێمانیی 
بوو.  لینینی كوردستان  ماركسی  ناوی كۆمەڵەی  ئەوسا 
كۆمەڵەشم  كچانی  لیژنەی  بەرپرسیارێتییە،  ل��ەو  جگە 
رێكخستنەكانی  ل��ە  ه��ەن��دێ   ه��ەروەه��ا  ب���ەڕێ���وەدەب���رد. 
لەنێوان  هەر  نموونە  بۆ  بەڕێوەدەبرد،  كۆمەڵەشم  تری 
ساڵەكانی 1972- 1973دا، بەشێكی تر لە رێكخستنەكانی 
تری كۆمەڵەم بەڕێوەدەبرد. بیرم دێ  لەو بەشەدا، نەرمین 
خان و برایم جەلالیش ئەندام بوون تیادا و بەشێكی زۆری 

دەكرد. جارێكیان  ئیسكان  لە گەڕەكی  كۆبوونەوەكانمان 
لەناوماندا ژن  تەنها نەرمین خان  ئێمە دە كەس بووین، 
بوو. كە كۆبوونەوەكە تەواوبوو، نەرمین خان پێی وتم: 
»خەڵكی گەڕەك بمانبینن من لەگەڵ ئەو هەموو پیاوەدا لە 
ماڵ دێمە دەرەوە، دەبێت چیم پێ  بڵێن؟«. وتم: »نەرمین 
پێشمەرگایەتی  تەنها  و  زۆرە  جۆری  قوربانیدان  خان، 
پیاوەدا  هەموو  ئەم  لەگەڵ  و  لێرەدا  تۆش  بوونی  نییە، 
كوردەواریدا،  كۆمەڵایەتیی  بارودۆخی  لەم  كۆبوویتەوە 
خۆمان  رێگایەش  ئەم  و  گەورەیە  یەكجار  قوربانییەكی 
هەڵمانبژاردووە«. دیارە لەو كاتانەدا، شێوەی رێكخستنی 
نەك  بوو،  )عنقود(ی  هێشوویی  بنەمای  لەسەر  كۆمەڵە، 
هەڕەمیی. من بە بەرپرسیاری هەرێمی سلێمانیی كۆمەڵە 
كەم  ماوەیەكی  بە  و   1974 ساڵی  سەرەتای  تا  مامەوە 

پێش دەستپێكردنەوەی شەڕ لەنێوان رژێم و كورددا.
لەپێشەوە  باسمكرد،  كە  ئەمانەی  هەموو  لە  جگە 
دووەمی  پۆلی  لە  كوردستانیشدا،  قوتابیانی  یەكێتیی  لە 
بووم  1964دا  لە  و  هەبووە  لێپرسراوێتیم  ناوەندییەوە، 
قوتابیانی كوردستان  یەكێتی  ئەندامی سەركردایەتیی  بە 
ساڵی  لە  پ��ێ��دەووت.  جێبەجێكاریان  لیژنەی  ئەوسا  كە 

1969شدا جارێكی تر، لە كۆنفرانسی بەكرەجۆی یەكێتی 
جێبەجێكاری  لیژنەی  ئەندامی  بە  كوردستاندا،  قوتابیانی 
لقی  بەرپرسی  بە  ب��ووم  و  هەڵبژێردرامەوە  قوتابیان 

پارێزگای سلێمانی. 
لە  1976ەوە  س��اڵ��ی  ل��ە  وڵات���ی���ش،  دەرەوەی  ل��ە 
رێكخراوی  و  ئ��ەوروپ��ا  لقی  یەكێتیی  كۆنفرانسەكانی 
لە  لە ساڵی 1976  بووم  دامەزرێنەری  كە خۆم  كۆمەڵە 
كاتە  ئەو  )تا  ج��ەلال  مام  جەنابی  رێنوێنیی  بە  پاریس، 
مام جەلال سكرتێری كۆمەڵەش، دێمەوە سەری( هەموو 
ساڵێك هەڵبژێردراوم بە بەرپرسی ئەو دوو ئۆرگانە. واتا 
پێش بوونم بە ئاوەڵزاوای مام جەلال، لێپرسراوی لیژنەی 
پەیوەندییەكانی دەرەوەی یەكێتیی نیشتمانیی كوردستان 
بووم لە دەرەوەی وڵات، بە واتایەكی تر، من پێش ئەوەی 
بوو،  1979دا  لە ساڵی  كە  مام جەلال  ئ��اوەڵ��زاوای  ببمە 
لە ئێستا زۆر زیاتر بووە  یەكێتیدا  لەناو  بەرپرسیارێتیم 
و كە من بووم بە ئاوەڵزاوای مام جەلال، ئەستێرەی من 
لەناو یەكێتی و كۆمەڵەدا، بەرەو داكشان دەستیپێكرد و 
لێكردووم،  زۆریان  غەدرێكی  رووەوە  لەم  خۆم،  بەڕای 
بەڵام من هەرگیز پەشیماننیم لەو هاوسەرگیریە، بوون بە 

ئاوەڵزاوای مام جەلال، بە شەرەفێكی زۆر گەورە دەزانم 
بۆ خۆم و خێزانەكەم. بۆ بوون بە باڵیۆزیش، كەس لەو 
باڵیۆزانە، هەم لە یەكێتیدا و هەم لە پارتیدا، لەخۆم بەتواناتر 
و خاوەن بڕوانامەی بەرزتر و خاوەن ئەزموونتر نازانم. 
كە  عیراقیش  تری  باڵیۆزانەی  ئەو  زۆرب��ەی  لە  تەنانەت 
دانراون، خۆم بە شایستەتر دەزانم و ئەزموونی ئەو 12 
كە  دەدەن  بۆ  ئەوەم  گەواهیی  بووم،  باڵیۆز  كە  ساڵەی 
باڵیۆزە هەرە سەركەوتووەكانی عیراق بووم.  یەكێك لە 
حەزدەكەم ئاماژە بەوە بكەم، خەڵكی وا هەیە كە یەكێتی 
دایناون بە باڵیۆز یان پاڵاوتوونی بۆ باڵیۆزیی، هیچ فڕیان 
بەسەر یەكێتییەوە نییە، بۆیە بەدڵنیاییەوە دەتوانم بڵێم كە 
بوون بە باڵیۆزیی، بەری رەنج و ماندووبوون و خەبات 
لێهاتوویی و ئەزموونی خۆم بووە، نەك  تێكۆشان و  و 

مەسەلەی خزمایەتی.

پێش ئەوەی بەڕێبكەویت بۆ چین، چ بەرنامە و 
پلانێكت هەبوو، هەگبەكەت چی تیادابوو بۆ عیراق و 

كورد؟
ب��ك��ەم كە  ئ���ەوە  ب��ۆ  ئ��ام��اژە  پێشەكی، ح���ەزدەك���ەم 

گیان،  »مامە  پێمووت:  وەرگ��رت،  جەلالم  مام  نامەكەی 
دڵنیابە هەموو هەوڵێكدەدەم كە سەركەوتووبم و كارێكی 
و  بەڕێزتان و كورد  كە هەمیشە جێی شانازیی  وابكەم 
یەكێتی بێت و سەرتان هەر بەرزبێت«. پاشان نامەكەم 
برد بۆ بەغدا، دامە دەست كاك هۆشیار زێباری، ئەویش 
لەئیسپانیاوە  منی  ج���ەلال،  م��ام  ن��ام��ەك��ەی  ب��ەگ��وێ��رەی 
رەزامەندیی  كە  ئ��ەوەی  دوای  چین.  كۆماری  بۆ  گۆڕی 
لە  كە  پێوانەیی  بەماوەیەكی  وەرگیرا  بۆ  چینم  كۆماری 
14 رۆژ كەمتربوو، چونكە دەبێت پێش ئەوەی فەرمانی 
سەرۆكایەتی كۆمار دەرچێت بۆ هەر باڵیۆزێك كە كاندید 
رەزامەندیی  پێشەكیی  دەبێت  وڵاتێك،  هەر  بۆ  دەكریت 
پێی  دیپلۆماسیەت،  زمانی  بە  كە  وەربگیرێت  وڵاتە  ئەو 
وەرگرتنی  هەیە  وا  جاری   .)Agreement( دەووترێت، 
ئەم رەزامەندییە، زیاتر لە شەش مانگی پێدەچێت و جاری 
ئەوەی  بێ   نایەتەوە،  هەرگیز  رەزامەندییە  ئەو  هەیە  وا 
ب��دات.  روون��ك��ردن��ەوەی��ەك  هیچ  ناچاربكرێت  وڵات��ە  ئ��ەو 
وەكو وتم، من زۆر بەختم هەبوو كە لەو ماوە كورتەدا 
ئابی  ه��ات��ەوە. رۆژی 1ی  بۆ  رەزام��ەن��دی��ی وڵات��ی چینم 
2004 فەرمانی سەرۆكایەتی كۆمارم بۆ دەرچوو، لەلایەن 

سەرۆك كۆماری ئەوسا كە بەڕێز غازی یاوەر بوو. هەر 
كە فەرمانی كۆماریم وەرگرت، كەوتمە ئامادەكرنی خۆم 
و ماڵ و منداڵم بۆ گەشتكردن بۆ چین، داوای ڤیزەی چینم 
بۆ خۆم و ماڵ و منداڵم كرد و لەماوەی هەفتەیەك كەمتر 
ڤیزەكەمان بۆ هاتەوە و چووم بۆ واشنتۆن بۆ هێنانەوەی 
ماڵ و منداڵا، هەروەها پاكتاو )تصفیە(ی هەموو شتمكرد 
لە نوێنەرایەتی حكومەتی هەرێم و یەكێتی لە ئەمریكا و 
هاتمەوە عیراق و پاش چەند رۆژیك بەڕێكەوتین بۆ چین.
سێ  باڵیۆز لەكۆی ئەو 43 باڵیۆزە تازەیەی عیراق، 
زوو دەستبەكاربوون، بەندە و سەڵاح شێخلی لە لەندەن 

و عەلا هاشمی لە ئەڵمانیا.
 بۆ وەڵامی پرسیارەكەشت، خۆم بەرنامەم دانابوو 
خۆم  هەوڵی  هەموو  چ��ۆن  و  سەركەوتووبم  چ��ۆن  كە 
بخەمەگەڕ بۆ ئەوەی بەڵێنەكەم كە بە مام جەلالم دابوو، 
ئامادەكردبوو و نەخشەم  بەتەواوی خۆم  بیبەمەسەر و 
دانابوو بۆ ئەوەی كە هەرچیم پێدەكرێت ئەنجامی بدەم 
بۆ تووندوتۆڵكردنی پەیوەندیی دیپلۆماسی و ئابووری و 

سیاسی و رۆشنبیریی عیراق و چین و كورد.

هەرێم  حكومەتی  نوێنەرایەتی  ئ��ەوەی  پێش 
جێبهێڵی لە واشنتۆن، پێشنیازی كەستكرد كە جێگەت 

بگرێتەوە ؟
ب��ەڵ��ێ  پ��ێ��ش��ن��ی��ازی ك��ەس��ێ��ك��م ك��رد،پ��ێ��ش��ت��ری��ش لە 
چاوپێكەوتنێكدا باسی ئەو مەسەلەیەم كردووە. ئەو كاتەی 
كە واشنتۆنم بەجێهێشت، كاك قوباد جێگرم بوو. لێرەدا 
قوباد  كاك  چۆن  كە  بكەم  بابەتێك  بۆ  ئاماژە  دەمەوێت 
ئیشكردن  بۆ  ئەمریكا  2000دا چووە  لە ساڵی  من  پێش 
هێشتا  كە  یەكێتی  و  هەرێم  حكومەتی  نووسینگەی  لە 
لە ئەمریكا نوێنەر بوو. ئەوسا كاك قوباد  كاك بەرهەم 
بەكالۆریۆسی  تەواوكردبوو و  بوو، خوێندنی  لەندەن  لە 
هێنابوو لە ئەندازیاریی میكانیكدا. منیش ئەوكاتە سەردانی 
لە  و  ئەمریكا  بچێتە  كرد  بۆ  پێشنیازم  كردبوو،  لەندەنم 
كاربكات،  ب��ەره��ەم  ك��اك  لەگەڵ  واشنتۆن  نووسینگەی 
چونكە ئەمریكا بۆ كورد و یەكێتی زۆر گرنگە و پێویستە 
كەسانێكی لێهاتووی وەك كاك قوباد لەوێ  ئیشبكەن، بۆ 
دواڕۆژی گەلەكەمان و یەكێتی زۆر گرنگ و بەسوودە، 
بەڵام راستییەكەی كاك قوباد خۆی نەیدەویست لەندەن 
بەجێبهێڵێت و بچێت بۆ ئەمریكا. زۆر لەگەڵی خەریكبووم 

مامۆستا  هەڵۆی  ك��اك  باسە،  شایانی  رازی��ك��ردن��ی.  بۆ 
بچێتە  ئ���ەوەی  ب��ۆ  رازییبكات  ه��ەوڵ��ی��دا  زۆر  برایمیش 
ئەمریكا. پاش دوو شەو و دوو رۆژ  قسەكردن لەگەڵیدا، 
ئەمریكا.  بچێتە  كە  رازیبكەین  توانیمان  بەهەردووكمان 
ئەوەبوو چووە ئەمریكا و ماوەیەك لەگەڵ كاك بەرهەم 
ئیشیكرد. كاتێكیش كاك بەرهەم گەڕایەوە كوردستان و 
ئیدارەی سلێمانیی حكومەتی  بوو بە سەرۆك وەزیرانی 
هەرێم، من چوومە شوێنەكەی كاك بەرهەم لە ئەمریكا لە 
ساڵی 2001. كە چوومە ئەوێ ، كاك قوباد ئیشێكی وای 
و  هەرێم  حكومەتی  نوێنەرایەتیی  لە  نەسپێردرابوو  پێ  
یەكێتی لە ئەمریكا، تەنها وەكو فەرمانبەرێك كاریدەكرد، 
بەڵام كە من چووم، ئەوم كرد بە جێگری خۆم، چونكە 
چالاكبوو،  و  بزێو  زۆر  و  زمانزان  و  لێهاتوو  گەنجێكی 
پەیوەندیی كۆمەڵایەتیشی لەوپەڕی باشیدا بوو. كێشەی 
من و كوڕەكانی، لەگەڵ مام جەلال ئەوەبوو، هەتا بۆی 
بكرایە نەیدەهێشت نە من پۆستێكی باڵا وەربگرم نە هیچ 
خزم  نەووترێت  پێی  ئ��ەوەی  بۆ  كوڕەكانی،  لە  یەكێك 
بە  باڵاكاندا.  پلە  و  پۆست  لە  دان��اوە  و كوڕەكانی خۆی 
شیاوی  كەسانە  ئەو  ئەگەر  راستە  ئەمە  من،  بۆچوونی 

ئەو پلە و پایەیە نەبن، بەڵام ئەگەر ئەو كەسانە بەتوانا و 
لێهاتوویی، شیاوی پلەی باڵاتر بن لەوەی هەن، حەق نییە 
لەبەرئەوەی كوڕی مام جەلالن  تەنها  لێبگیریت  رێگەیان 

یان خزمی ئەون. 
بێینەوە سەر وەڵامی پرسیارەكەت، كە من گەڕامەوە 
سلێمانی و واشنتۆنم بەجێهێشت بۆ ئەوەی بچم بۆ چین 
و دەستبەكاربم. مام جەلال لێی پرسیم، وتی: »حەمە، بە 
بۆچوونی تۆ، كێ  دابنێین لەجێگای تۆ لە ئەمریكا؟«. منیش 
لەوەڵامدا وتم: »مامە گیان، من كاك قوباد پێشنیاز دەكەم 
بۆ شوێنەكەی من، لەبەرئەوەی كاك قوباد، شیاوی ئەو 
پۆستەیە و گەنجێكی لێهاتووە و زۆر بەتوانایە و زمانزانە 
و پەیوەندیی فراوانی هەیە لەگەڵ هەموو دامودەزگاكانی 
ئ��ەم��ری��ك��ادا، ل��ە ه��ەم��وو ب��وارەك��ان��د ش��ارەزای��ی ت��ەواوی 
پەیداكردووە لەسەر چۆنێتیی سیستمی ئەمریكا و ناسینی 
زۆربەی زۆری سیاسەتمەدارانی ئەمریكا، بۆیە باشترین 
كەسە بۆ ئەوەی لە ئەمریكا كاربكات و بچێتە شوێنەكەی 
من«. مام جەلال بێدەنگ بوو و وەڵامی نەدامەوە. كاتی 
پیتەر  چاوەڕێی  مام  بووین،  قەڵاچوالان  لە  ئێوارەبوو، 
ئێوارە،  نانی  بۆ  نەجمەدینی دەكرد  بریس و دكتۆر  گال 

و  لێكردن  پرسیاری  نانخواردن،  پاش  و  هاتن  ئەوانیش 
وتی: »بە بۆچوونی ئێوە، كێ  دابنێین لە شوێنەكەی حەمە 
یەكسەر  هەردووكیان  خواهەڵناگرێ ،  واشنتۆن؟«.  لە 
وتیان: »كاك قوباد«. پێشتریش بەگوێرەی زانیارییەكانی 
لە  چ  ك��ردب��وو  ئەمریكییەكان  ل��ە  پ��رس��ی��اری  م��ام  م��ن، 
وەزارەتی دەرەوەی ئەمریكا، چ ئەوانەی كۆشكی سپی و 
پێنتاگۆن، هەر هەموویان كاك قوبادیان پێباشبوو، بۆیە 
من  شوێنی  كە  پەسەندكرد  قوبادی  كاك  جەلالیش  مام 

بگرێتەوە لە ئەمریكا پاش بوونم بە باڵیۆز.

نوێنەری حكومەتی هەرێم لە ئەمریكا تا ئەو ئاستە 
كاربەدەستانی  سەرنجی  جێگەی  كە  هەبوو  سەنگی 
ئەمریكا بێت و ئەوەندە چاویان لەسەر بێت تا بزانن 

كە كارەكتەرەكانیان چەند چالاكن؟
لای  هەرێم  حكومەتی  نوێنەری  بەدڵنیاییەوە،  بەڵێ  
تەواویان  ئەمریكییەكان سەنگی زۆری هەبوو و گرنگی 
ئازادیی  پرۆسەی  پێش  كە  كاتانە  ئەو  بەتایبەتی  پێدەدا، 
بەگرنگ  زۆر  ك��ورد  ل��ەگ��ەڵ  پەیوەندییان  ب��وو.  ع��ی��راق 
دەزانی و هەمیشە راوێژیان بە نوێنەری حكومەتی هەرێم 

دەكرد و ئاڵوگۆڕی بیروڕا لە بابەت عیراق و رژێمەكەی 
ئەنجام  بەردەوامی  بە  ئەمریكییەكاندا  لەگەڵ  سەدامەوە 
عیراق  راستەقینەی  ئۆپۆزسیۆنی  بە  كوردیان  و  دەدرا 
 ).No fly zone( دەزانی و ئەمریكییەكان هێزی سەرەكی
نوێنەری حكومەتی  كوردستان.  هەرێمی  بۆ سەر  بوون 
هەرێم، لەوكاتەدا پەیوەندیی تووندوتۆڵی لەگەڵ كۆشكی 
و  كۆنگرێس  و  بەرگری  و  دەرەوە  وەزارەت���ی  و  سپی 
سینات و هەموو دامودەزگا پەیوەندیدارەكان بە پرۆسەی 
نوێنەری  ب���اڵادا  زۆر  لەئاستێكی  ه��ەب��وو،  ئ��ازادی��ی��ەوە 
حكومەتی هەرێم و ئێمەیان دەبینی و پەیوەندیمان لەگەڵ 

هەموو ئەو لایەنانە رۆژانە بوو.

دەستپێكی كارت چۆن بوو لە چین؟
و  مامەڵە  هەموو  پێكرد،  ئاماژەم  لەپێشەوە  وەك��و 
بەغدا  لە  لە وەزارەتی دەرەوەی عیراق  پێداویستییەكانم 
خێزانەكەم  و  خۆم   2004 ئەیلولی  10ی  لە  ت��ەواوك��رد. 
هۆتێل  چ��ووی��ن��ە  ع��ەم��م��ان،   - ئ���وردن  ب��ۆ  بەڕێكەوتین 
كۆنتەنینتاڵا، باڵیۆزخانەی عیراق لە عەممان راسێپێردرابوو 
بلیتی  ئەوانیش  بكڕن،  بۆ  چین  بۆ  گەشتمان  بلیتی  كە 

فڕۆكەیان بۆ كڕین و رۆژی 13ی ئەیلولی 2004 بە هێڵی 
ئاسمانیی )گەڵف ئایەر( بەرەو چین بەڕێكەوتین و شەو 
كاژێرێك  چەند  ترانزێت  لە  و  بانكۆك  گەیشتینە  درەنگ 
بۆ  بەڕێكەوتین  فڕۆكەكەمان،  گۆڕینی  پاش  و  ماینەوە 
14ی  رۆژی  میللی.  چینی  ك��ۆم��اری  پایتەختی  پەكینی 
11ی  كاژێر  دەوروب���ەری  بەیانییەكەی   ،2004 ئەیلولی 
بۆ  كە  شوێنەی  لەو  و  پەكین  گەیشتینە  نیوەڕۆ،  پێش 
مەراسیم  فەرمانگەی  بەرپرسی  تەرخانكرابوو،   VIP
لەگەڵ  یاوەرێكی  چەند  و  چین  دەرەوەی  وەزارەت��ی  لە 
لە  عیراق  باڵیۆزخانەی  كارمەندانی  و  دیپلۆمات  هەموو 
بردیانین  و  وەریانگرتین  فڕۆكەكەوە  دەرگای  لە  پەكین 
بۆ هۆڵی VIP و لە هۆڵەكە جگە لە بەرپرسیی سەرەكیی 
یاوەرەكانی  و  چین  دەرەوەی  وەزارەت��ی  لە  پڕۆتۆكۆڵ 
باڵیۆزە  هەموو  عیراق،  باڵیۆزخانەی  دیپلۆماتەكانی  و 
ع��ەرەب��ەك��ان ك��ە ل��ە پ��ەك��ی��ن ك���اردەك���ەن، ه��ات��ب��وون بۆ 
پێشوازیمان، چونكە لە چین ئەنجومەنی باڵیۆزە عەرەبەكان 
هەبوو، هەر باڵیۆزێكی تازە لە وڵاتانی عەرەبی بهاتایە، 
باڵیۆزەكانی وڵاتانی عەرەب دەچوون بەپیریەوە  هەموو 
ئەوكاتە  چین،  گەیشتمە  من  كە  لێكردنی.  پێشوازی  بۆ 

محەمەد  چین،  لە  عەرەبی  دیپلۆماسیی  سلكی  عەمیدی 
خەیرئەلوادی باڵیۆزی سوریا بوو، چونكە ئەو كۆنترین 
تازەكە  باڵیۆزە  كاتێك  چین.  لە  بوو  عەرەبی  باڵیۆزی 
دەگات، بە وتارێك لە هۆڵی )VIP(، لەلایەن عەمیدی سلكی 
دیپلۆماسیی عەرەبییەوە بەخێرهاتن دەكرێت و ئامادەیی 
باڵیۆزە  یارمەتیدانی  و  هاوكاری  بۆ  دەردەب��ڕن  خۆیان 
تازەكە بۆ سەركەوتنی لە ئیشوكارەكانیدا لە چین، بۆیە 
باڵیۆز محەمەد خەیرئەلوادی، وتەیەكی زۆر بە سۆز و 
جوانی پێشكەشكرد. منیش هەروەكو كە باوە، لە وەڵامی 
باڵیۆزە  پێشكەشی  وتەیەك  دەبێت  باڵیۆزە  ئەو  وت��ەی 
سوپاسی  لەوتەكەمدا  بكەم.  ئامادەبووان  و  عەرەبەكان 
هاتنی هەموو باڵیۆزەكانم كرد، بەتایبەتی عەمیدی سلكی 
دیپلۆماسیی عەرەبی و وتەكەی و سەرۆكی پڕۆتۆكۆڵی 
وەزارەتی دەرەوەی چین و هەموو ئامادەبووان. هەروەها 
لەوتەكەمدا باسی ئەوەمكرد كە من هاتوومەتە چین وەكو 
رژێمی  رووخ��ان��ی  پ��اش  ت��ازە  عیراقی  باڵیۆزی  ی��ەك��ەم 
و  خۆم  هەوڵێكی  و  توانا  هەموو  كە  رامگەیاند  س��ەدام. 
پەیوەندیی  پتەوكردنی  بۆ  دەخەمەگەڕ  باڵیۆزخانەكەم 
هەردوو  بەرژەوەندیی  بەگوێرەی  چین  و  عیراق  نێوان 

وڵات و گەلی چین و گەلانی عیراق لەلایەك و لەلایەكی 
ترەوە هەموو هەوڵێكی خۆم دەدەم كە باشترین پەیوەندیم 
و  ع��ەرەب  وڵاتانی  باڵیۆزەكانی  هەموو  لەگەڵ  هەبێت 
لە  ع��ەرەب  باڵیۆزەكانی  كۆمەڵەی  لە  كاربكەم  چالاكانە 
چین، لەپێناو هێنانەدی ئامانجە هاوبەشەكانی وڵاتەكانمان 
و مەسەلەی فەڵەستین و مەسەلە هاوبەشەكانی ترماندا، 
سوپاسی دەربڕینی هاوكاریی باڵیۆزەكانی عەرەبم كرد و 
دڵنیامكردنەوە كە ئەندامێكی چالاكبم لە ئەنجومەنەكەیاندا. 
لێرەدا حەزدەكەم ئاماژە بەوە بكەم، هەرچیم لەوتەكەمدا 
وت بەرامبەر باڵیۆزە عەرەبەكان، بە زیادەوە جێبەجێمكرد 
عەرەبیدا  كۆمكاری  لە  هەمیشە  و  بووم  و چالاكترینیان 
بەرز  عیراقیان  باڵیۆزی  رۆڵی  و  دەكرد  ئەوەیان  باسی 

دەنرخاند.
 پاش ئەو وتار و پێشوازییە، خۆم و خێزانەكەم لەگەڵ 
هەموو ستافی باڵیۆزخانەدا بەڕێكەوتین لە فڕۆكەخانەوە 

بۆ پەكین و چووینە هۆتێل.
14ی ئەیلولی 2004 بوو كە گەیشتمە پەكینی پایتەختی 
كەشێكی  پەكین  لە  رۆژە  ئ��ەو  میللیی،  چینی  ك��ۆم��اری 
باراناوی بوو، لە فڕۆكەخانە بەرپرسانی چینی هاتبوون 

بەپیرمەوە لەگەڵ هەموو باڵیۆزە عەرەبەكان كە لە چین 
كاریاندەكرد و هەموو دیپلۆماتەكانی باڵیۆزخانەی عیراق. 
لێكردم  شایستەیان  و  گەرم  زۆر  پێشوازییەكی  هەموو 
عیراق  باڵیۆزخانەی  كە  رۆیشتین  هۆتێلە  ئەو  ب��ەرەو  و 
بۆی گرتبووم، چونكە ماڵی باڵیۆز لەناو باڵیۆزخانەدا بوو 
نەكردبوو،  تیادابوو چۆڵی  اعمال(ی  )قائم  و كاربەڕێكەر 
دواتر  رۆژی  بۆ  خێزانەكەم.  لەگەڵ  هۆتێل  بۆیە چوومە 
كرد  پڕۆتوكۆڵ  فەرمانگەی  پێشكەشی  نووسراوەكانم 
چووم  باڵیۆز  وەك  خۆم  چین،  دەرەوەی  وەزارەت��ی  لە 
و دیپلۆماتێكیشم لەگەڵ خۆم برد و لەگەڵ بەڕێوەبەری 
فەرمانگەی پڕۆتۆكۆڵ سێ  چارەك دانیشتین و وێنەیەك 
باسە  شایانی  ئەوەی  دانێ .  پاڵپشتیم  نووسراوەكانی  لە 
لە هەندێ  وڵاتدا كە مەلەكین )پاشایەتین( تاوەكو مەلیك 
نووسراوی پاڵپشتیت لێوەرنەگرێت ناتوانی دەسەڵاتەكانت 
لەو  ب��وو  یەكێك  چین  باڵیۆز،بەڵام  وەك  بكەیت  پیادە 
وڵاتانەی كە نووسراوی پاڵپشتیت دەگاتە دەست وەزیری 
دەرەوە، دەتوانیت لەدوای ئەوە كاری خۆت بكەیت وەك 

باڵیۆز. 
بۆ رۆژی دووەم، كۆبوونەوەم لەگەڵ دیپلۆماتەكانی 



باڵیۆز... لە سلێمانییەوە بۆ جنێف

137

لەبارەی  پێووتن  خۆم  راوبۆچوونی  و  كرد  باڵیۆزخانە 
قسەی  ئەوانیش  ئەركەكانیانەوە.  و  ئیشوكار  چۆنێتیی 
و  دی��اری��ك��رد  ئیشكردنمان  رێوشوینی  و  ك��رد  خ��ۆی��ان 
مەلەفەكانم  بەرپرسی  ك��ردن،  لەگەڵ  ت��ەواوم  گفتوگۆی 
دیاریكرد و هەریەكەیان كورتەیەك لە ئیشوكاری خۆیان 
ستاف  جۆر  سێ   باڵوێزخانەیەك  هەموو  لە  خستەڕوو. 
و  كارگێڕی  دووەم��ی��ان  و  دیپلۆماسی  یەكێكیان  هەیە، 
خەڵكی  زۆربەیان  ناوخۆییەكان  كە  ناوخۆیی،  سێیەمیان 

ئەو وڵاتەن.

چەند ساڵ لە چین مایتەوە؟
پێنج ساڵ و هەشت مانگ. لە 14ی ئەیلول گەیشتم، 
پاڵپشتیم  نووسراوەكانی  لە  وێنەیەك  ئەیلول،  15ی  لە 
تەسلیمكرد و 24ی ئەیلول لەگەڵ سەرۆك كۆماری چین 
پاڵپشتیم.  نووسراوەكانی  پێشكەشكردنی  بۆ  كۆبوومەوە 
بەپێی نەریت، خۆیان كات دادەنێن بۆ ئەوەی چەند لەگەڵ 
دە  لە  باڵیۆزێك  ه��ەر  بۆ  دادەنیشیت،  كۆمار  س��ەرۆك 
خولەك زیاتر دانانێن، بۆیە بۆ منیش هەر دە خولەكیان 

دانابوو .

پێش  بۆیە  خۆشدەویست،  زۆر  چینی  ج��ەلال،  مام 
دیاریكردبووم  بۆ  خاڵانەی  ئەو  خۆی  چین،  بۆ  چوونم 
نووسراوی  كاتێك  باسیبكەم.  چین  سەرۆكی  لەگەڵ  كە 
پاڵپشتیی پێشكەشدەكەیت، ئەو قسانەش دەبێت بەشێوەی 
هەموو  منیش  بۆیە  نووسین،  ن��ەوەك��و  بووترێت  وت��ن 
خۆم  كە  مەسەلانەی  ئ��ەو  و  ج��ەلال  م��ام  رێنماییەكانی 
توندوتۆڵكردنی  و  گەشەپێدان  بۆ  دەزان���ی  بەپێویستم 
س��ەرۆك  لەگەڵ  چین  و  عیراق  نێوان  پەیوەندییەكانی 
ك��ۆم��اری چ��ی��ن ب��اس��م��ك��رد. س����ەرۆك ك��ۆم��اری��ش پ��اش 
بەندە  بۆ  وڵاتەكەی  پشتگیریی  دەربڕینی  و  بەخێرهاتن 
نێوان  پەیوەندیی  باسی گرنگیی  تەواوەتیم،  و هاوكاریی 
ماوەكەم  درێژەیكێشا،  قسەكان  ك��رد.  چینی  و  عیراق 
لەجیاتی دە خولەك بوو بە 25 خولەك كە ئەمە بەدەگمەن 
روودەدا لە چین، چونكە چینییەكان زۆر پابەندی كات و 

پڕۆتۆكۆڵن.

ئەو قسانە چیبوون؟
سوپاسی  جارێ   یەكەم،  لە:  بریتیبوون  قسانە  ئەو 
ئ���ەو فرسەتی  ب��ۆ  ل��ێ��دەك��ەی��ت  دەرف�����ەت رەخ��س��ان��دن��ی 

س��ەرۆك  سوپاسی  دووەم،  دانیشتنە.  و  چاوپێكەوتن 
كوماری عیراقی پێدەگەیەنیت. سێیەم، پاشان بەڵێنی ئەوە 
بەرەوپێشچوونی  بۆ  بدەیت  ت��ەواو  هەوڵی  كە  دەدەی��ت 
سیاسی  لەبواری  وڵات  ه��ەردوو  نێوان  پەیوەندییەكانی 
و ئابووری و...هتد. چوارەمیان، داوای ئەوەی لێدەكەیت 
مام جەلال،   . بێت  هاوكارت  و  بدات  ئیشكردنت  رێگەی 
وتی: »پێی بڵێ  من كۆنە ماوی بووم و سەرسامبووم بە 
ماوتسی تۆنگ و چینەوە«. ئەوەشم پێڕاگەیاند و ئاماژەم 
بەوەشكرد كە چین و عیراق، خاوەنی دوو شارستانیەتی 
دانانی  و  نووسین  داهێنانی  خاوەنی  و  عەریقن  و  كۆن 
ب��ارووت و كشتوكاڵ و دروستكردنی كاغەز و  یاسا و 
و...هتدن. هەروەها خاوەنی رووباری  )قیبلەنما(  بۆسەلە 
یانگستی و رووباری زەرد و دیجلە و فوراتن. هەروەكو 
وتم، كاتەكەم دە خولەك بوو، بەڵام 25 خولەك مامەوە و 
گفتۆگۆم لەگەڵ سەرۆك كۆماری چین كرد. هەم سەرۆك 
لە دانیشتنەكە و گفتۆگۆ و  كۆمار و هەم بەندەش زۆر 
دانیشتنەم  ئەو  رازی��ب��ووم،  كۆمار  س��ەرۆك  بەڵێنەكانی 
ئەنجامدا  بە سەركەوتوویی  لەگەڵ سەرۆك كۆمار زۆر 
پەیوەندیی  دامەزراندنی  بۆ  بوو  گرنگ  سەرەتایەكی  و 

توندوتۆڵ لەگەڵ چینییەكاندا.
وەك  چین  وام��دەزان��ی  من  چین،  بۆ  چوونم  پێش   
كۆریای باكوور وایە. من زۆربەی وڵاتانی سۆشیالیستیی 
كە  ن��ا  ئایدیا  و  فەلسەفە  و  ب��ی��روب��اوەڕ  وەك  گ���ەڕاوم، 
بۆ  سەردانم  لەكاتی  بەڵام  جێگیرن،  لەناخمدا  تائێستاش 
هەبوو  كە  سۆشیالیستییەی  سیستمە  ئەو  وڵاتانە،  ئەو 
نە  كرداری،  لایەنی  وەك  نایشارمەوە  لەبەرچاومكەوت. 
ئازادیی هەبوو، نە ئازادیی رادەڕبرین لەئارادابوو، نە ئەو 
سیستمە سۆشیالیستییەی كە خەومان پێوەدەبینی بوونی 
باسكردنی  ماوەی  لێرەدا  كە  سلبیتر  شتی  زۆر  هەبوو، 
تووشی  ب��ەس  وای��ە،  چینیش  كە  وام��دەزان��ی  بۆیە  نییە. 
شۆكبووم كە ئەو پێشكەوتنەی چینم بە چاوی خۆم دی، 
و  گەل  بە  چین،  بە  سەرسامبووم  و  كاریگەر  زۆر  من 
شارستانیەت و بە سیستمەكەی. یەكێك لەو هۆیانەی كە 
چینییەكان عیراقیان زۆر خۆش دەوێت، ئەوەیە كە عیراق 
خاوەنی داهێنانە و یەكێكە لە كۆنترین شارستانییەتەكانی 
دونیا، هەروەكو چینییەكان خۆیان كە خاوەن یەكێك لە 

شارستانییەتە هەرە كۆنەكانی جیهانە.

لەماوەی ئەو پێنج ساڵەدا، وەك باڵیۆزی عیراق 
رۆڵت هەبووە لە پتەوكردنی پەیوەندییەكان لەڕووی 
ئابووری و سیاسی و فەرهەنگییەوە؟  هیچ هەنگاوێكت 
ناوە بە ئاڕاستەی ناساندنی كورد، ئایا ئەم پۆستەی 
بۆ  هەبووە  گرنگییەكی  و  كاریگەری  چی  جەنابتان 

كورد؟
یەكەمجار پەیوەندیم بە حیزبی شیوعیی چینەوە كرد، 
چونكە ئەوان فەرمانڕەوای راستەقینەی وڵاتن. پێش منیش 
كردبوو،  چینی  گەشتی  مانگێك  چەند  بە  فوئاد  د.كەمال 
نەریتی  وەرگرتبوو.  لێ   ناوەكانیانم  بینیبوونی  ئەوانەی 
دیپلۆماسیەت و  لەبواری  ئەو كەسانەی  وایە  چینییەكان 
لایەنە رۆشنبیرییەكان كاردەكەن دوو ناویان هەیە، ئەگەر 
لەگەڵ وڵاتانی عەرەبی كاربكەن، ناوی عەرەبی لەخۆیان 
دەنێن و ئەگەر لەگەڵ ئینگلیز كاربكەن، ئەوا ناوی ئینگلیزی 
لەخۆیان دەنێن، بۆیە ئەو كەسەی سەرۆكی فەرمانگەی 
كاروباری دەرەوەی لیژنەی مەركەزیی پارتی كۆمۆنیستی 
چینی بوو، ناوی بەڕێز تۆفیق بوو كە ئێستا لەژیاندا ماوە 
و دواتر بوو بە باڵیۆز لە یەمەن و خانەنشین بوو. زۆر 
هاوڕێمە، لە باڵیۆزخانەوە تەلەفۆنمان بۆ كرد و خۆی هات 

بۆ لام. وردەوردە پەیوەندیم لەگەڵ حیزبی شیوعی زۆر 
بەهێزكرد و ئەم سەركەوتنەم دەگەڕێتەوە بە پلەی یەكەم 
دەوڵەمەندیی  بۆ  دەگەڕێتەوە  یەكێكیان،  هۆكار.  دوو  بۆ 
بەهێزبێت  پەیوەندییان  دەیانەوێت  چینییەكان  و  عیراق 
لەگەڵ عیراقدا. دووەمیشیان، پێش ئەوەی مام جەلال ببێت 
چووبووە   1955 ساڵی  لە  عیراق،  كۆماری  س��ەرۆك  بە 
دۆستایەتیی  لەوكاتەوە  چین،  بە  سەرسامبووە  و  چین 
مام  چینییەكان  بۆیە  چینییەكاندا،  لەگەڵ  پەیداكردووە 

جەلالیان بەدۆستی خۆیان دەزانی. 
پێشكەوتنەكانی  و  بزێوبووم، چین  من خۆشم زۆر 
خۆم  هەوڵێكی  هەموو  بۆیە  راكیشام،  سەرنجیان  زۆر 
ئاستی  لەسەر  لەگەڵیاندا.  پەیوەندیی  بەهێزكردنی  بۆ  دا 
لەگەڵ  توندوتۆڵم  پەیوەندییەكی  خێزانییش،  و  كەسیی 
توانیم   دروستكرد.  چیندا  بەرپرسەكانی  زۆری  زۆربەی 
لەماوەیەكی كەمدا خۆم بناسێنم بە هەموو دامودەزگاكانی 
یەكێتی  شاندی  دوو  ساڵێك  هەموو  وامكردبوو  وڵات. 
بانگهێشتی چین بكەن. یەكەمیان، شاندی كادێرانی تایبەت 
و پێشكەوتووی یەكێتی بوون لەبوارەكانی راگەیاندن و 
رێكخستن و...هتد. شاندی دووەم، لەسەر ئاستی سیاسیی 

باڵا و مەكتەبی سیاسی بوو. بەبۆچوونی من، بۆ یەكێتی 
و كورد گرنگە كە پەیوەندیی لەگەڵ چیندا بەهێزبێت. 

لەوێبووم، چینییەكان بودجەی ساڵانەیان بۆ  تا من 
هاتنی ئەو دوو شاندەی یەكێتی تەرخاندەكرد و تەواوی 
خەرجیی شاندی كادێرانی یەكێتی، هەر لە بلیت و مانەوە 
لەئەستۆی  چین  شارەكانی  و  شوێنەكان  س��ەردان��ی  و 
چینییەكان خۆیاندا بوو. ماوەی مانەوەی شاندی كادێران 
و  دەك��رد  سەیریان  بەگرنگییەوە  زۆر  بوو،  هەفتە  دوو 
لە  پێدەدان. هەروەها بۆ شاندە سیاسییەكەش  گرنگییان 
هەفتەیەك تا دە رۆژ بوو، لەسەر ئاستیی باڵای حكومی و 

حیزبییش دەیانبینین و گرنگیی تەواویان پێدەدان. 
و  عیراق  رووداوێ��ك��ی  هەموو  بۆ  جگەلەوەی  ئەمە 
رۆژه��ەڵات��ی ن��اوەڕاس��ت و ك��ورد، راوب��ۆچ��وون��ی منیان 
ل��ەس��ەر ه��ەن��دێ  بابەت  وەردەگ�����رت و ه��ەن��دێ��ج��اری��ش 
كۆڕیان بۆ سازدەكردم و بەرپرسانی خۆیان بۆ كۆڕەكە 
هەموو  ل��ەگ��ەڵ  چاوپێكەوتن  ل��ە  جگە  بانگهێشتدەكرد. 
گرنگەكانی  كەناڵە  و  راگەیاندن  گرنگەكانی  دام��ودەزگ��ا 
تەلەفزیۆن و رۆژنامە گرنگەكان و گۆڤارەكانیان و....هتد.

هیچ ئاشنابوون بە كێشەی كورد؟
ب��ەڵ��ێ  زۆری���ش ئ��اش��ن��اب��وون و ئ��اش��ن��ان، ب��ۆ منیش 
جگەلەوەی وەكو باڵیۆزی عیراق پێگەیەكی تایبەتیم هەبوو 
باڵیۆز وەك سەرۆك  لە چین  بەگشتیی  لای چینییەكان، 
بۆیە  دەك��ەن،  لەگەڵدا  هەڵسوكەوتی  و  مامەڵە  دەوڵ��ەت 
حسابێكی تایبەتیان بۆ دەكردم و جگە لە پۆستەكەم وەكو 
شارەزا حسابیان بۆ من دەكرد. هەرشتێك پەیوەندیی بە 
بە  بووبێت،  ناوەڕاستەوە  رۆژهەڵاتی  و  كورد  و  عیراق 
منیان دەووت و پرسیان پێدەكردم و ئاڵوگۆڕی بیروڕامان 

بەیەكەوە دەكرد.

باسی  هیچ  راگەیاندنەكان،  بە  سەبارەت  ئەی 
كێشەی كورد دەكرا؟

و  ئەوروپی  وڵاتە  هەروەكو  چینییەكان  هەڵوێستی 
لە  چونكە  ك��ورد،  مەسەلەی  لەسەر  جیهانە  زلهێزەكانی 
چین كێشەی كەمایەتییەكانیان هەیە. نەتەوەی سەرەكییان، 
ئەو  پێكدێنن.  چین  گەلی  93ی  لەسەدا  و  هانە  نەتەوەی 
دەمێنێتەوە  تر  كەمەنەتەوەی   55 بۆ  حەوتەش  لەسەدا 
ناوچەی جیاوازی چیندا.  بەسەر چەندین  دابەشبوون  و 

بەشێكیان بوون بە كێشە بۆ چین، وەك شینجانییەكان كە 
خۆیان بە تورك دەزانن و دوو جوڵانەوەیان هەیە. یەكەم، 
توركمانستانی شەرقی. دووەم، توركستانی شەرقی. ئەوان 
حوكمی  و  تیرۆرستین  رێكخراوی  دوو  چینییەكان  لای 
زاتی واتا ئۆتۆنۆمییان هەیە. لە چین پێنج ناوچە هەیە كە 
حكومی زاتییان هەیە، یەكێك لەوانە شینجانییەكانن كە بە 
نزیكەی  ژمارەیان  و  موسڵمانن  دەبرێن،  ناو  ئیگۆرەكان 
18 ملیۆن كەس دەبن. لەوانی تر كە خاوەنی ئۆتۆنۆمیی 
خۆیانن، تبتییەكانن. ئەم تبتیانە خۆیان بە چینیی نازانن 
لە  ئێستا  و  لام��ا(ی��ە  )دەلای  رۆحییەكەیان  س��ەرۆك��ە  و 
ئەم هۆكارانەیە كە چین   لەبەر  نیشتەجێبووە.  هیندستان 
بە  لەجیهاندا  جیابوونەوەخوازین  و  جیابوونەوە  دژی 
كوردیشەوە. بۆیە لە سیاسەتی دەرەوەی چیندا، گرنگیی 
چونكە  ن��ادەن،  لەجیهاندا  كەمەنەتەوەییەكان  كێشەی  بە 
خۆیان ئەو كێشەیەیان هەیە. بێگومان دەیانزانی كە من 
كورد  مەسەلەی  و  لێدەگرتم  زۆریان  رێزێكی  و  كوردم 
بە رەوا دەبینن و لەگەڵ چارەسەری تەواوی مەسەلەی 
كوردن، بەڵام لە چوارچێوەی ئەو وڵاتانەی كە بەسەریاندا 
دەسەڵاتدارانی  هەموو  لای  خۆیشم  من  داب��ەش��ك��راون. 

هەروەها  نافەرمییەكانیان،  و  فەرمی  دامودەزگا  و  چین 
كۆمەڵگای مەدەنییان و لە هەموو جێگەیەكی تریش باسی 
كورد و مەسەلە رەواكەیم بۆ كردوون و رامگەیاندووە كە 
شانازیی دەكەم كە من كوردم، بەڵام لە هەمان كاتیشدا 
باڵیۆزی هەموو گەلانی عیراقم بێ  جیاوازی و نوێنەر و 

باڵیۆزی دەوڵەتی عیراقم لە چین.

دوای ئەو پێنج ساڵ و نیوە، رێڕەوی كاركردنت 
بەرەو كوێ بوو و لەكوێی تر بوویت بە باڵیۆز؟

پ��رس��ی��ارە،  ئ��ەو  بێمە س��ەر وەڵام���ی  ئ���ەوەی  پێش 
حەزدەكەم ئاماژە بۆ ئەوە بكەم كە من چانسێكی گەورەم 
سێ   چونكە  چین،  لە  ب��ووم  باڵیۆز  كە  لەكاتێكدا  هەبوو 
رووداوی مەزن و مێژوویی روویاندا لەماوەی ئیشكردنم 

لە چین. 
یەكەمیان: بۆ یەكەمجار بوو لە مێژووی دروستبوونی 
پەیوەندیی دیپلۆماسیی عیراق و چین لە ساڵی 1958ەوە، 
سەرۆك كۆماری عیراق بە فەرمیی سەردانی چین بكات. 
حوزەیرانی  )21ی  لە  گرنگە،  مێژووییە  س��ەردان��ە  ئ��ەم 
2007( تاوەكو )26ی حوزەیرانی 2007( بوو. دیارە وەكو 

دەگەڕێتەوە  عیراق  و  دیپلۆماسیی چین  پەیوەندیی  وتم، 
 ،1958 ساڵی   لە  تەمموز  چ��واردەی  پاش شۆڕشی  بۆ 
لەو بەروارەوە هیچ سەرۆكێكی عیراق نەچووە بۆ چین 
بەعسدا  سەردەمی  لە  هەرچەندە  بەپێچەوانەشەوە.  و 
و  چەك  بازرگانیی  ل��ەڕووی  بووە  باشیش  پەیوەندییان 
نەوتەوە. چین، نۆ ملیار و شتێك قەرزی لای عیراق بوو 
وڵاتێك  هەر  چونكە  نەبوو،  پاریسیش  یانەی  ئەندامی  و 
قەرزی لای عیراق بووایە و ئەندامی یانەی پاریس بووایە، 
رژیمی  رووخاندنی  و  عیراق  ئازادیی  پرۆسەی  لەدوای 
ئەو  ئاسایش،  ئەنجومەنی  بڕیاری  بەگوێرەی  س��ەدام، 
عیراق  لە  قەرزەكانیان  80ی  لەسەدا  دەبوایە  دەوڵەتانە 
بەڵام  پاریس،  یانەی  لە  نەبوو  ئەندام  چین  بن.  خۆش 
كۆنەی  پەیوەندییە  ئەو  و  جەلال  مام  كاریزمای  بەهۆی 
هەیبووە لەگەڵ چینییەكان، توانیی چینییەكان رازی بكات 
لە حەوت ملیار دۆلار زیاتری لەو قەرزەی سەر عیراق 
دەستكەوتێكی  و  سەركەوتنێك  ئەمە  ب��ن.  خ��ۆش  ب��وو، 
گەورە بوو بۆ مام جەلال وەك سەرۆك كۆماری عیراق 
چین.  ل��ە  ع��ی��راق  باڵیۆزی  وەك  منیش  ب��ۆ  ه��ەروەه��ا  و 
عیراقی  شاندی  لەنێوان  ئیمزاكرا  لێكگەیشتنێك  هەروەها 

كە  ن��ەوت  كێڵگەیەكی  لێكگەیشتنەدا  لەو  هەر  چینیدا،  و 
پێشتر درابوو بە چینییەكان و جێبەجێكردنی راگیرابوو لە 
پارێزگای كوت بەناوی ئەحدەب، بەگوێرەی ئەو یاداشتی 
پاش  چینییەكان  بە  بدرێتەوە  درا  بڕیار  لەیەكگەیشتنە 

گۆڕینی رێككەوتنەكە و گفتوگۆكردن لەسەری.
دووەم���ی���ان: ی���ادی پ��ەن��ج��ا س��اڵ��ەی دروس��ت��ب��وون��ی 
پەیوەندیی دیپلۆماسیی نێوان عیراق و چین بوو كە لای 
چینییەكان و عیراقیش بە رووداوێكی مێژوویی دادەنرا و 
یادكردنەوەیشی زۆر گرنگ بوو بۆ هەردوولا، بەتایبەتی 
یادی  50 ساڵە )یوبێلی زێڕین(. ئەویش لە سەردەمی مندا 
مانگ  چەندین  بۆ سازكرا،  گ��ەورەی  ئاهەنگێكی  كە  بوو 
پێشتر ئامادەكاریی تەواوی بۆ كرابوو لەنێوان وەزارەتی 
دەرەوەی عیراق و چیندا. بەشێكی زۆر لە لێپرسراوانی 
چین، لەسەروو هەموویانەوە سەرۆكی پەرلەمانی چین و 
وەزیرەكان و باڵیۆزانی وڵاتان ئامادەیبوون، لەگەڵ هاتن 
بۆ  بۆنەیەدا.  لەو  عیراق  باڵای  شاندێكی  ئامادەبوونی  و 
یەكەمجار بوو ئاوا بە بەرفراوانیی ئەو یادە بكرێتەوە و 
گرنگیی تەواوی لە هەردوو وڵاتەوە پێبدرێت. بەندە، رۆڵی 
بینی،  یادەدا  ئەو  ئەنجامدانی  و  ئامادەكردن  لە  گەورەم 

هەیە  یادەم  ئەو  ئەنجامدانی  و  رێكخستن  شەرەفی  واتا 
هەم  پێزانینم  و  سوپاس  نامەی  سەركەتووبوو.  زۆر  و 
لای چینییەكانەوە بۆ هات و هەم لەلایەن كاك هۆشیار 

زێباریی وەزیری دەرەوەی عیراقەوە پێگەیشت.
 2008 پەكینی  ئۆڵۆمپیادی  یارییەكانی  سێیەمیان:   
و  چینییەكان  بە لای  ب��وو  گرنگ  رووداوێ��ك��ی  كە  ب��وو، 
سەرۆكە  لە  س��ەرۆك  دەی��ان  بە  و  جیهانیشەوە  هەموو 
بەناوبانگەكانی جیهان ئامادەی مەراسیمی ئەو رووداوە 
بەشداربێت  جەلالیش  م��ام  بڕیاربوو  ب��وون.  مێژووییە 
ی��اوەری  شاندی  و  خۆی  بۆ  ئامادەكارییەك  هەموو  و 
گەشتەكەی  لەدواساتدا  ب��ەداخ��ەوە،  زۆر  ب��ەڵام  كرابوو، 
بۆ  كوتوپڕییەوە  سەردانێكی  ب��ەه��ۆی  ه��ەڵ��وەش��ان��دەوە 

ئەمریكا. 
شەست  ی��ادی  بەشداریمكرد،  ك��ە  ت��ر  رووداوێ��ك��ی 
س��اڵ��ەی س��ەرك��ەوت��ن��ی ش��ۆڕش��ی چین و دام��ەزران��دن��ی 
یەكەمی  تشرینی  1ی  ل��ە  ب��وو  میللیی  چینی  ك��ۆم��اری 
یادە،  ئەم  بۆ  تۆنگ.  ماوتسی  سەركردایەتی  بە  1949دا 
كرابوو.  بۆ  چیندا  لە سەرتاسەری  تەواوی  ئامادەكاریی 
سیرمۆنی سەرەكی، لە مەیدانی تیان نامین بوو لە پەكین، 

مێژووی  لە  گرنگەدا  بۆنە  لەو  بەشداربووم  بەندەش  كە 
زۆر  چین  گەلی  بۆ  بۆنەیە،  ئەم  میللیدا.  چینی  كۆماری 
پیرۆزە، بەتایبەت یادی 60 ساڵەی دروستبوونی كۆماری 
چین. بۆیە زۆر گرنگییان پێدا و بۆ ماوەی یەك هەفتە لە 
سەرتاسەری چین خەریكی ئاهەنگگێڕان بوون. ئەم سێ  
رووداوە، یان باشترە بڵێین ئەم چوار رووداوە، لە ماوەی 
كاركردنم لە چین زۆر گرنگ و دەگمەن بوون. ئەمە جگە 
بوو  كاركردنم  كۆتایی  لە  كە  گرنگ  تری  بۆنەیەكی  لە 
لە چین، وەكو دەڵێن )ختامها مسك(، ئەویش بەشداریی 
لە كردنەوەی )شەنگەهای ئیكسپۆ( بوو، كە لە سەرەتای 
مانگی ئایاری 2010وە دەستیپێكرد و لە ئۆكتۆبەری ئەو 
شەنگەهای  شاری  لە  پێشانگایە  ئەم  كۆتاییهات.  ساڵەدا 
و  پەكین  ئۆڵۆمپیادی  لە  نەبوو  كەمتر  وای  هیچی  بوو، 
و  تیاكردبوو  بەشدارییان  دەوڵ��ەت  دووس��ەد  لە  زیاتر 
دوورودرێ���ژ  م��اوەی��ەك��ی  چینییەكان  ع��ی��راق.  ل��ەوان��ەش 
دەرەوەی  وەزارەت��ی  و  ب��وون  خۆئامادەكردن  خەریكی 
دیارەكانی  باڵیۆزە  هەموو  تایبەتی،  فڕۆكەیەكی  بە  چین 
گواستەوە بۆ شەنگەهای لە 1ی تشرینی یەكەمی 2010دا، 
واتا یەك دوو رۆژ پێش گەڕانەوەم بۆ عیراق و شەرەفی 

بەشداریم لە كردنەوەی شەنگەهای ئیكسپۆشم پێبڕا.

فێری  ئایا  مایتەوە،  لە چین  نیو  و  پێنج ساڵ   
زمانەكەیان بوویت؟

زۆركەم، خەتای خۆم بوو. بەس خێزانەكەم باشتربوو. 
تەمەنیش  و  قورسە  چینی  زمانی  و  سەرقاڵبووم  زۆر 
ه��ەن��دێ  وش��ە و رستە  ب��ەڵام  ه��ەی��ە،  خ��ۆی  كاریگەریی 
فێربووم. من زۆر وڵات چووم، بەس زۆرترین هاوڕێم لە 
چینە و برادەرییم لەگەڵ هەموو ئەو باڵیۆزانەی چین كە 
و  پەیداكردووە  كاریانكردووە  ناوەڕاست  رۆژهەڵاتی  لە 

تائێستاش پەیوەندیی تووندوتۆڵم لەگەڵیان هەیە.

لە پەكینەوە بۆ جنێف
كوێ   ب��ۆ  باڵیۆزییەكەت  م��اوەی��ە  ئ��ەو  دوای 

گواسترایەوە؟
خۆی دەبێت چوار بۆ پێنج ساڵ باڵیۆز بیت لە یەكێك 
بچیتەوە  ساڵ  دوو  دەبێت  دوای��ی  و  جیهان  وڵاتانی  لە 
تر  جارێكی  پاشان  و  دەرەوە  وەزارەت���ی  ن��اوەن��دی  بۆ 
ئ��ای��اری 2010  لە 7ی  ت��ر.  وڵاتێكی  بۆ  دەگ��وازرێ��ی��ت��ەوە 

ب��ە وەزارەت���ی  ك���ردەوە  پەیوەندیم  ب��ەغ��دا و  گ��ەڕام��ەوە 
دەرەوەی عیراق. لەناو وەزارەت كۆمەڵێ  فەرمانگە هەیە، 
وەكو ئاسیا و ئەوروپا و دراوسێ  و عەرەبی و ... هتد. من 
فەرمانگەی ئاسیام هەڵبژارد و حەزم لێ  بوو، چونكە لە 
چین ئیشمكردبوو و سەرسامبووم بە چین لەو ماوەیەشدا 
سەردانی كۆمەڵێ  لە وڵاتانی ئاسیام كرد بوو. پاشان لە 
2013 كرام بە باڵیۆزی عیراق لە جنێف، وەك نوێنەری 
هەمیشەیی عیراق لە نەتەوە یەكگرتووەكان نووسینگەی 
جنێف. ئەوەی جێی ئاماژەیە، نەتەوە یەكگرتووەكان دوو 
ناوەندی سەرەكییان هەیە كە لە نیویۆرك و جنێفە. لەسەر 
هەمیشەیی  نوێنەری  بە  بوون  بەڵام  نەبوو،  داوای خۆم 
نادەنە  پۆستە  ئ��ەو  گرنگە.  پۆستێكی  جنێف،  لە  عیراق 
دەنێرن  باڵیۆزانە  و  ك��ەس  ئ��ەو  تەنها  كەسێك،  هەموو 
و  هەیە  بەهێزیان  كەسایەتییەكی  و  رادەبینن  لێیان  كە 
سەركەوتووبوون لە ئیشوكاری پێشوویاندا و زمانەكانی 

ئینگلیزی و فەڕەنسی بەباشی دەزانن. 

ئیشكردن لە جنێف ئاسانتربوو یان لە چین؟
لە چین ئاسانتربوو، چونكە پەیوەندیی نێوان دوو وڵات 

بوو، بەڵام لە جنێف پەیوەندییەكان زیاتر بوون، لەنێوان 
چەندین وڵاتدا بوو. لە جنێف 29 رێكخراو و 18 ئاژانسی 
نێودەودەوڵەتی و رێكخراوی نەتەوە یەكگرتووەكانی لێیە. 
بەردەوام لەكۆبوونەوەدایت و زۆر ماندوودەبووین، چونكە 
كۆمەڵەی مافی مرۆڤی لێیە لەساڵێكدا سێ  خولیان هەیە، 
هەر خولێك مانگێكە، لە بەیانیی كاژێر حەوتەوە دەڕۆیت 
تا حەوتی ئێوارە. سەنتەری بازرگانیی نێودەوڵەتیی لێیە، 
رێكخراوی HCR واتا رێكخراوی پەنابەرانی جیهانی لێیە 
كە من لەوێبووم، ئەنتۆنیۆ گۆتەریز كە ئێستا سكرتێری 
گشتیی نەتەوە یەكگرتووەكانە، لە نیویۆرك سەرۆكی ئەو 
رێكخراوە بوو. وەكو وتم، 48 رێكخراو و ئاژانسی لێیە. 
ئەمە جگەلەوەی شاندە یەك لەدوای یەكەكانی عیراق كە 
لە هەموو وەزارەتەكان و دامودەزگا جۆربەجۆرەكانییەوە 
شاندێكی  نەبوو  رۆژ  بڵێم  دەت��وان��م  جنێف.  بۆ  دەهاتن 

عیراقی سەردانی جنێف نەكات. 
من كە چووم، كۆنگرەی داماڵینی چەك دەستیپێكردبوو 
من  ئەوكاتە  بەعیراقیشەوە.  تێیدا  ئەندامن  وڵات   65 كە 
بە  ببێت  بوو  عیراق  ن��ۆرەی  بوو،  مانگی شەش  چ��ووم، 
لەو  هەریەكێك  چ��ەك.  داماڵینی  ك��ۆن��گ��رەی  س��ەرۆك��ی 

وڵاتانەی مافی ڤیتۆیان هەیە، 17 ساڵ بوو نەگەیشتبوونە 
پاكستان  چونكە  ب��وو،  پاكستان  هۆكارەكەی  بڕیاریك، 
دژی وەستاندنی بەرهەمهێنانی كڵاوەی ئەتۆمی و پیتاندن 
كڵاوە  ئ��ەو  دروستكرنی  كەرەستەی  بەرهەمهێنانی  و 
ئەتۆمییانە و چەكی ئەتۆمی بوون. ئەوان وایدادەنێن كە 
لەو بوارەدا زۆر لەدوای هیندستانەوەن و ئەم مەسەلەیە 
بە  بۆیان،  نییە  قبوڵ  قابیلی  و  دادەن��ێ��ن  گرنگ  بە  زۆر 
سازشی  و  لەقەڵەمدەدەن  خۆیانی  نیشتمانیی  ئاسایشی 
پاكستان  و  هیند  كێبڕكێی  بۆتە  وات��ا  ن��اك��ەن.  ل��ەس��ەر 
مەخزونی  ئ��ەوان  بۆچوونی  بە  مەسەلەیە.  ئەو  لەسەر 
ئەو مادە ئەتۆمییانەی هیند هەیەتی زۆر زۆر زیاترە لە 
پاكستان، بۆیە بە ناهاوسەنگییان دەزانی و ڤیتۆی خۆیان 

بەكاردەهێنا و نەدەگەیشتنە ئەنجام.
ئەوكاتەی بووم بە سەرۆكی ئەو كۆنفرانسە، بەجیا 
ئەندامن  كە  وڵاتەی   65 ئەو  باڵیۆزەكانی  هەموو  لەگەڵ 
لەو كۆنفرانسەدا دانیشتم و پێش ئەوە دەبێت بەرنامەی 
خۆت پێشكەش بكەیت. لەوكاتەدا زۆر شارەزاش نەبووم 
ب��ەڵام  ئ��ی��ش��وك��ارەك��ان��ی،  و  كۆنفرانسە  ب��ەو  س��ەب��ارەت 
تەواو  شارەزایی  كۆنفرانسەكە  دەستپێكی  پێش  هەوڵمدا 

بگەم.  لە كێشەكانی  بەتەواوی  و  ب��وارەدا  لەو  پەیدابكەم 
ئێران بوو،  ئەو كۆنفرانسە، لای  پێش من، سەرۆكایەتی 
هەوڵی  پێیانووتم،  بەدینەهێنابوو.  سەركەوتنێكیان  هیچ 
تاقیبكەرەوە.  خ��ۆت  دیپلۆماسیی  ت��وان��ای  و  ب��دە  خ��ۆت 
كرد.  بۆ  ك��ارم  زۆر  و  دا  خۆم  تەواوەتی  هەوڵی  منیش 
دەق��ێ��ك��م��ان داڕش����ت، وام��ان��دان��ا ب��ەش��ێ��وەی��ەك ب��ێ��ت كە 
بەگوێرەی  دەوڵەتە  هەر  و  بكەین  رازی  لای��ەك  هەموو 
بەرژەوەندیی و بۆچوونی خۆی تەفسیری بكات. چوومە 
جنێف  لە  كە  كورتەدا  ماوە  لەو  پاكستان،  باڵیۆزی  لای 
بووم زۆر بووبوو بە برادەرم،پیاوێكی زۆر بەتوانا بوو. 
یەكەمجار چوومە لای ئەو، بەرنامە و دەقەكەم نیشاندا. 
دەبێت  بەڵام  بین،  بەرنامەیە رازی  بەم  وتی: »پێدەچێت 
وەرگ���رم«.  رەزام��ەن��دی��ی��ان  و  وڵات��ەك��ەم  ب��ۆ  بینێرمەوە 
و  دەق  و  بینی  ئەمریكییەكانم  چ��ووم  پاكستان  دوای 
وتیان:  بوو،  باش  پێیان  ئەوانیش  و  داپێیان  بەرنامەكەم 
»دەینێرینەوە بۆ واشنتۆن بۆ وەرگرتنی رەزامەندییان«. 
وشەیەكیان  ل��ەوێ   و  واشنتۆن  بۆ  ناردبوویان  پاشان 
ن��ەدەگ��ۆڕی،  زۆر  ماناكەی  تر  وشەیەكی  بە  گۆڕیبوو 
بەڵام كە چوومەوە جارێكی تر پیشانی باڵیۆزی پاكستانم 

دایەوە بەو داڕشتنە نوێیەی كە ئەمریكییەكان گۆڕینێكی 
وتی:  باڵیۆزەكە  رستەیەكدا.  لە  كردبوو  تیا  بچووكیان 
وتی:  هەیە«.  مانای  »هەمان  وت��م:  منیش  »گۆڕیوتە«. 
رای  تا  وڵاتەكەیان  بۆ  ناردیانەوە  و  وانییە  من  »لای 
لە  دەدا.  بڕیاریان  ئ��ەوان درەن��گ  بەڵام  ب��دەن.«،  خۆیان 
هەمان كاتدا بە كاك هۆشیار زێباریم وت كە وەزیرمان 
بوو، نامەیەك بۆ وەزیری دەرەوەیان بنووسێت. هەروەها 
لە بەغدا هاوڕێم بوو، ناوی جەمال شاوەیس  باڵیۆزیان 
بوو، بەویشم وت، ئەویش وتی: »هەوڵی خۆم دەدەم«. 
كاك هۆشیاریش نامەی بۆ راوێژكاری سەرۆكی پاكستان 
و  یارمەتی  داوای  و  ن��ووس��ی  دەرەوەی����ان  وەزی���ری  و 
رەزامەندیی وڵاتەكەیانی لێكرد سەبارەت بەو پڕۆژەیەی 
كە عیراق پێشكەشی كۆنفراسەكەی كردبوو. بەو هەموو 
هەوڵەی دام لەگەڵ هەموو باڵیۆزەكانی ئەو 65 دەوڵەتە، 
لەوانە 64یان رەزامەندبوون بە بەرنامە و ئەو دەقەی كە 
نووسیبووم بۆ بڕیار وەرگرتن لەسەری، بەڵام پاكستان 
راگەیاند،  باڵیۆزەكەیانم  بە  بدەن.  رەزامەندیی  كە  مابوو 
كۆنفرانسەكەدا  كۆتایی  دانیشتنی  لە  نەبن،  رازی  ئەگەر 
بڕیارەكە  دەقی  تەرخاندەكرێت،  وەرگرتن  بڕیار  بۆ  كە 

دەخەمە دەنگدانەوە و ئێوە دەنگ بدەن بە نەخێر، دەڵێم 
نەبێت و سەرنەكەوتنی  پاكستان  تەنها  رازییە  64 وڵات 
ئێوە.  ئ��ەس��ت��ۆی  دەخ��ەم��ە  كۆنفرانسەكە  و  ب��ڕی��ارەك��ە 
باڵیۆزەكە ئەمەی پێ  خۆش نەبوو، قورس بوو كە بڵێین 
بكەوێتە  و  نەبێت  پاكستان  تەنها  رازایبووە  دەوڵەت   64
یەكگرتووەكانەوە،  نەتەوە  رێكخراوی  دیۆكۆمێنتی  ناو 
لە شانیان قورس بوو. پێی وتم: »تكام وایە  بۆیە ئەمە 
نووسینگەی  بەڕێوەبەری  ئەوكات  نەكەن«.  لێ   پەلەمان 
بوو،  تۆكایف  قاسم  جنێف،  لە  یەكگرتووەكان  نەتەوە 
پیاوێكی باش بوو، پێشنیاری كرد دەقی بڕیارەكە بگۆڕم، 
لەجیاتی فەرمی بۆ نافەرمی. دیسانەوە هەموو باڵیۆزەكانم 
 65 هەر  بەردەمی  تازەیەم خستەوە  دەقە  ئەم  بینییەوە، 
دەوڵەتەكە و پاش گفتۆگۆیەكی دوورودرێژ و سەخت و 
گۆڕانكاریی تیایدا، توانیم هەموویان رازی بكەم بە دەقە 

تازەكە بەپاكستانیشەوە. 
ئێرانییەكان  بەڵێنی  ل��ە  دەن��گ��دان��ەك��ە،  پێش  رۆژی 
تێبینیی  »هەندێ   وتیان:  و  لایان  چوومە  و  دڵنیانەبووم 
بە  تێبینییەكانتان  نییە،  »كێشە  وتم:  هەیە«.  بچووكمان 
گرنگ لەبەرچاو دەگرم«. وتیان: »باشە، ئێمەش پشتگیر 

دەبین و دەنگ دەدەین بۆ بڕیارەكە«. دەمزانی ئێرانییەكان 
ئ��ەوان  چونكە  پەشیمانبنەوە،  رەنگە  و  زەحمەتن  زۆر 
پێش عیراق سەرۆكی كۆنگرەكە بوون و هیچیان بە هیچ 
بۆ  بەدەستبهێنێت.  سەركەوتن  عیراق  چۆن  نەكردبوو، 
بەیانیی رۆژی دەنگدانەكە، كاژێر یەكی پاش نیوەڕۆ بوو، 
پەشیمانبۆتەوە  ئێران  كە  كردم  ئاگاداریان  بەیانییەكەی 
هەروەكو پێشبینیم دەكرد. یەكسەر بە دیپلۆماتەكانی خۆمم 
وت بابڕۆین بۆ باڵیۆزخانەی ئێران. وتیان: »باڵیۆز لێرە 
نییە«. وتم: »كێشە نییە لەگەڵ كەسی دووەم دادەنیشم«. 
چووم، سەردانی ئێرانییەكانم كرد و زۆرم لەگەڵ وتن كە 
ئەمە بۆ پەیوەندییەكانمان زۆر خراپە و كاریگەریی سلبیی 
پەیوەندیمان  پچڕانی  بەهۆی  دەبێت  ئەمە  دەبێت،  زۆر 
ئێوە  دەكەم،  »دانیشتنەكە  وتم:  لێكردن.  زۆرم  گلەیی  و 
ئێران  تەنها  رازیبووە  دەوڵەت  دەڵێم 64  و  رەتیبكەنەوە 
نەبێت، لەكاتێكدا دراوسێمانە و پەیوەندیی تووندوتۆڵمان 
بەیەكەوە هەیە«. پاش بگرەوبەردەیەكی زۆر، وتیان: »ئەم 
خاڵە بگۆڕن«. وتم: »باشە هەوڵدەدەدەم و ئەگەر گۆڕیم 
تازەیە«.  داڕشتنە  بەم  دەبن  رازی  و  نابنەوە  پەشیمان 
وتیان: »بەڵێ  رازیی دەبین«. وتم: »ئەگەرچی كاتی ئەوە 

نەماوە بتوانم رەزامەندیی هەموو دەوڵەتەكان وەرگرمەوە 
ل��ەس��ەری، ب��ەڵام ه���ەوڵ���دەدەم«. ك��ە چ��ووم��ەوە گۆڕیم، 
هۆڵی  گەیشتمە  بڕیاردان،  دانیشتنی  دەستپێكردنی  پێش 
كۆنفرانسەكە بۆ ئەوەی دانیشتن دەستپێبكەم. ئاگاداریان 
كردم كە میسر پەشیمانبۆتەوە لە رەزامەندبوون لەسەری. 
هات،  باڵیۆزەكەیان  بانگبكەن«.  بۆ  »باڵیۆزەكەیانم  وتم: 
»چۆن  پێمووت:  لێكردن.  گلەیم  بوو،  وەفا  خاتوو  ناوی 
وڵاتێكی  و  عیراقن  دۆس��ت��ی  ك��ە  میسر  ئ��ێ��وەی  دەب��ێ��ت 
ع��ەرەب��ی��ن و ئ��ەن��دام��ی ك��ۆم��ەڵ��ەی وڵات��ان��ی ع��ەرەب��ی��ن، 
پەشیمانبنەوە. ئەم هەڵوێستەتان كاریگەریی سلبیی زۆر 
باڵیۆزەكەیان  نێوانمان«.  پەیوەندیی  بۆ  دەبێت  زۆری 
وتی: »حكومەتی تازەمان پێكهێناوە و كاتی ئەوە نەبووە 
وتم:  وەرگ��رم«.  نوێیەكەمان  حكومەتە  رەزامەندیی  كە 
تەلەفۆن  ئێستا  هەر  و  ئێمە  بۆ  نییە  قبوڵ  قابیلی  »ئەمە 
بكە بۆ وەزیری دەرەوەتان و پێی بڵێ  ئەگەر رازی نەبن، 
و  دەكاتەوە  كۆنفرانسەكە  كۆتایی  دانیشتنی  عیراق  ئەوا 
ئێوەش  و  دەكەم  لێ  دەنگدانیان  داوای  كۆنفرانس  لەناو 
دەنگبدەن بە نەخێر، دەڵێم 64 وڵات رازییە تەنها میسر 
ئەستۆی  دەخەمە  كۆنفرانسەكە  سەرنەكەوتنی  و  نەبێت 

ئ��ەوەی قسە  بۆ  ب��ەرێ   كاتم  وت��ی: »15 خولەك  ئێوە«. 
منیش  بكەم«.  رازی  و  بكەم  دەرەوە  وەزی��ری  لەگەڵ 
باڵیۆز  و  دواخست  خولەك   15 ماوەی  بۆ  دانیشتنەكەم 
بە  بوون  رازی  و  كرد  وەزیرەكەی  لەگەڵ  قسەی  چوو 
بڕیارەكەم  دەق��ی  و  ك���ردەوە  دانیشتنەكەم  ب��ڕی��ارەك��ە. 
خۆیندنەوە و داوای بڕیاردانم كرد لەسەری، بەشێك لە 
باڵیۆزەكان مۆڵەتی قسەیان وەرگرت و زۆر مەدحی بەندە 
بە كۆی  پاشان خرایە دەنگدانەوە و  و عیراقیان كرد و 
دەنگی هەر 65 ئەندامەكە، بڕیارەكە پەسەندكرا و بەمەش 
بەدەستهێنا.  مەزنمان  سەركەوتنێكی  بەندەش  و  عیراق 
ئیتر بەو شێوەیە ئەو سەركەوتنەمان بەدەستهێنا كە كار 
وەرگیرا،  بڕیارە  ئەو  تا  ویست  زۆری  ماندوبوونێكی  و 
بەمەش عیراق دوای 17 ساڵی كۆبوونەوەكانی كۆنفرانسی 
ئەم  یەكگرتووەكان،  نەتەوە  لە  ئەتۆمی  چەكی  داماڵینی 
بەندە  دەستی  لەسەر  بەدەستهێنا  مەزنەی  سەركەوتنە 
نامەی  كۆنفرانسە  ئەو  ئەندامی  باڵیۆزەكانی  هەموو  و 

سوپاس و پێزانینیان بۆ من و عیراق نارد. 

جنێف، دواوێستگەی كاری دیپلۆماسیت بوو؟

بەڵێ  لەدوای جنێف، خانەنشین بووم.

ئێستا كەوا خانەشینیت، دەمەوێ لەبارەی چەند 
شتێكی تایبەتەوە قسەم بۆ بكەیت، چۆن مام جەلال 

هەڵدەسەنگێنی، چۆن لە كەسێتیی دەڕوانیت؟
بتوانم هەڵیبسەنگێنم، چونكە من  زۆر زەحمەتە من 
خۆم بە قوتابیی ئەو دەزانم و هەرگیز لەو ئاستەدا خۆم 
نابینم كە ئەو پیاوە مەزنە هەڵبسەنگێنم. خەڵكم زۆر دیوە لە 
دەرەوە، كەسم وەك مام نەدیوە لەڕووی رۆشنبیرییەوە. 
من خۆم دكتۆراكەم لە فیزیای ئەتۆمە، ناڵێم لە لوتكەدام 
لەئاستی زانستی ئەتۆمی و زانستە سروشتییەكانی تردا، 
لە  و  دەبینم  ب��اڵادا  ئاستێكی  لە  ب��وارەدا خۆم  لەو  بەڵام 
مام جەلال  بەڵام  زۆرە،  تریشدا شارەزاییم  بواری  زۆر 
لە هەموو بوارەكانی زانستی سروشتی و كۆمەڵایەتی و 
.... هتد، شارەزایی زۆر  سیاسی و ئاینی و مێژوویی و 
زۆری هەبوو و لەزۆریاندا لە لووتكەدا بوو. تائێستا كەسم 
نەبینیووە كە بە پەرێزیدا بڕوات و هێند رۆشنبیر بێت لە 
لە زانستە  بوو  لووتكەدا  لە  ئەو  ژیاندا.  بوارێكی  هەموو 
ئیسلامییەكاندا، لە هەموو مەزهەبەكان و شیعە و سوننە و 

مێژووەكانیان. بە بۆچوونی من، لە هەموو بوارەكاندا، لە 
مێژووی مرۆڤایەتی و شۆڕشەكانی جیهان و سیاسەتدا، 
بوو.  زیاتر  جیهان  سەركردەكانی  هەموو  لە  شارەزایی 
هەموو شتێكی لەبارەی سەركردە مێژووییەكانی جیهان، 
لە رابردوو و ئێستاش دەزانی و دۆستی بەشێكی زۆری 
بلیمەتیدا  و  زیرەكی  لە  ب��ووە.  جیهانیانە  سەركردە  ئەو 
بێهاوتابوو، كەس نەبوو لەڕووی فیكر و مرۆڤدۆستییەوە 
بوو  لە هەموو كەس خۆش  ئەوەبوو سەدام  مام.  بگاتە 
بەس لە مام نەبێت، بەڵام ئەو ئیمزای لەسێدارەدانی ئەو 
دوژمنەی كوردی نەكرد. من لەژیانمدا كەسی وەك مام 
بەوەفام نەبینیووە، تەنانەت بۆ دوژمنەكانیشی بەوەفابوو، 
هەمیشە لەگەڵ مافی ژنان و هەموو چەوساوەكانی كورد 
ئازادیخواز  و  دیموكرات  بوو. سەركردەیەكی  دونیادا  و 
س��ەرك��ردە  بەڕاستیی  ب��وو.  وێنە  ب��ێ   پێشكەوتووی  و 
تەنگانەدا،  لەكاتی  بوارێكدا.  هەموو  لە  ب��وو  زان��ا  ب��وو، 
ئ��ازاردا،  ی��ازدەی  لە  بوو.  ئازایەتی و ورەدا بێ  وێنە  لە 
ورەوە  بەرزیی  ل��ەڕووی  دەك��رد  هەموومانی  تەعویزی 
31ی  لە  هەروەها  بەرزدەكردەوە.  هەموومانی  ورەی  و 
ئابدا ورەی زۆر بەرز بوو. من دوو رۆژ پێش 31ی ئاب 

و  سلێمانی  بۆ  هێنایەوە  شتم  هەندێ  ب��ووم،  هەولێر  لە 
رۆژی 30ی ئاب بەڕێكەوتم بۆ پاریس، لە پەروێزخانەوە 
گەیشتمەوە  رۆژ  هەمان  لەوێشەوە  و  ئێران  بۆ  چ��ووم 
سەدام  دەبابەكانی  ئاب،  31ی  رۆژی  ئەوەبوو  پاریس. 
ئەو  داگیركرا.  و  هەولێر  ناو  هێنرانە  عیراقی  سوپای  و 
هەولێردا  و  مام  و  قەڵاچوالان  لەگەڵ  تەلەفۆن  بە  رۆژە 
قسەم دەكرد، مەعنەویاتی مام لە لووتكەدا بوو، هەموو 
بەرزبكاتەوە  هەموومان  ورەی  كە  ئەوەبوو  بۆ  هەوڵی 
دەی���ووت:  دەك���رد.  ب��ۆ  تەلەفۆنم  رۆژان���ە  دواییتریش  و 
»خەم مەخۆن، زۆر نابات هەڵدەستینەوە و بەسەر ئەم 
شكستەشدا زاڵدەبین، ئەمە كاتییە بەسەرماندا هاتووە و 

دەگەڕێینەوە شوێنەكانی خۆمان، بۆیە نیگەران مەبن«.

نزیكترین هاوڕێت كێیە؟
بۆ  كە سوپاس  كۆنەكانم  هاوڕێ   لە  هاوڕێم زۆرە، 
و  خان  كافیە  و  فەتاح  عومەر  كاك  ماون،  لەژیاندا  خوا 
بەكر فەتاح و مامۆستا جەبار نادر جاسەنەیی و نەرمین 
عوسمان و كاك سالار عەزیز و دكتۆر فازل تەیب و كاك 
حەسەن تەیب و كاك حەمە تۆفیق و كاك عومەری سەید 

عەلی و كاك حەمە قەرەداخی و كاك جەلالی حاجی عەلی 
و.....هتد. 

لەئێستاشدا، جگە لەو هاوڕێ  خۆشەویستانەم، كاك 
هەڵشۆ  كاك  و  گەڵاڵی  بەهرۆز  كاك  و  زۆزان��ی  یوسف 
عەزیز لە سەرۆكایەتی كۆمار و كاك نزاری ئامێدی كە 
ئێستا بەڕێوەبەری نووسینگەی سەرۆك كۆمارە و كاك 

ستران عەبدوڵڵا سەرنووسەری كوردستانی نوێ . 
لە باڵیۆزە كوردەكانیشدا، جگە لە كاك بەكر فەتاح كە 
باسمكرد و كاك تەیب بەرواری، كاك ئەحمەد بامەڕنی و 
كاك ئەحمەد بەرواری و كاك شۆڕشی دكتۆر خالید و 
كاك غازی زێباری و كاك عیسمەت عگید و كاك حازم 
عیراق  ئێستای  ت��ری  باڵیۆزەكانی  زۆرب���ەی  و  یوسفی 
برادەرمن، ئەمە جگە لە باڵیۆزەكانی تری وڵاتانی عەرەبی 
و بەشێك لە وڵاتانی ئەوروپی و وڵاتانی تر،  بەتایبەتی 

باڵیۆزە چینییەكان كە زۆربەیان زۆر برادەرمن. 
هەروەها بەشێكی زۆری هاوڕێ  زۆر زۆر نزیكەكانم، 
یان كۆچی دواییان كردووە. نموونەی  یان شەهیدبوون 
و  قوتابخانە  هاوڕێی  كە  موهەندیس  ئەحمەدی  شەهید 
منداڵیم بوو، لە برا زۆر زیاتر خۆشمویستووە، بەداخەوە 

لە سەرەتای شۆڕشی نوێی گەلەكەماندا لەلایەن رژێمی 
هەروەها  لەسێدارەدرا.  موسڵ  لە  سەدامەوە،  فاشستیی 
دكتۆر فازیل قەزاز كە بە رووداوی ئۆتۆمبیل وەفاتیكرد 
بوو.  بەگیانیم  گیانی  هاوڕێی  كە  سائیب  ش��ازاد  كاك  و 
و  مستەفا  نەوشیروان  ك��اك  ن��وری،  شێخ  دارۆی  ك��اك 
كاك حەمە چاوشین و كاك مەحمودی مەلا عیززەت و 
شەهید عەزیز مەحمود و شەهید جەمال تایەر و شەهید 
قارەمانی  هاوڕێی  دەی��ان  بە  و  رەشید  حاجی  جەباری 
و  گەل  بۆ  گیانیان  بەعسدا  بەندیخانەكانی  لە  كە  ت��رم، 
هەموو  لەگیانی  سڵاو  ه��ەزاران  بەختكردووە.  نیشتمان 
رزگاریی  رێگای  شەهیدانی  سەرجەم  و  شەهیدانە  ئەو 
و  ه��اوڕێ   دوو  لەدەستدانی  لەمدواییەشدا،  كوردستان. 
هاوخەباتی تەمەنم، كە كاك عەبدولڕەزاق فەیلی و كاك 
عادل موراد بوون. بەڕاستیی، كە بیر لەو هاوڕێ  ئازیز 
و خۆشەویست و قارەمانانەم دەكەمەوە كە شەهیدبوون 
ئەوان  كە  دەدا  ئ��ازارم  زۆر  ویژدانم  لەدەستمداون،  و 
رۆیشتوون و منیش لەژیاندا ماوم، بەڵام بەداخەوە هیچم 

لەدەسەڵاتدا نەبووە كە بتوانم بۆیان بكەم.

لە چی پەشیمانیت؟
هەڵسەنگاندنی  لە  جگە  پەشیماننیم،  شتێك  هیچ  لە 

هەندێ  لە هاوڕێكانم نەبێت.

هاوڕێت هەیە جێی متمانەت بووبێت لە سیاسەتدا 
و دڵی شكاندبێتی؟

بەڵێ  هەیە.

شانازیی بە چییەوە دەكەیت؟
راوبۆچوونی  خاوەنی  هەمیشە  كە  دەكەم  شانازیی 
خۆم بووم. هیچ كاتێك راوبۆچوونەكانم لای هیچ كەس 
و سەركردەیەك نەشاردووەتەوە، چ بە نووسین بووبێت 
یان بە دەربڕین، بەڕاشكاویی رای خۆم وتووە و دەیڵێم. 
رەنجی  بە  من  كە  دەك��ەم  ب���ەوەوە  شانازیی  ه��ەروەه��ا 
خۆم  خ��ۆم،  توانای  و  خۆم  ماندوبوونی  و  خۆم  شانی 
پێگەیاندووە و گەیشتوومەتە ئەم قۆناغەی ژیانی ئێستام. 
هەروەها شانازیی بەخۆمەوە دەكەم لەتەمەنمدا كە ئێستا 
70 ساڵم بەسەربردووە، رۆژیك لە رۆژان و بۆ ساتێكیش 
لە كوردایەتی و خەبات و تێكۆشان لەپێناو میللەتەكەمدا 

گەلەكەم  دوژمنانی  چ��اوی  چقڵی  هەمیشە  و  لام��ن��ەداوە 
بووم و هەرواش دەمێنمەوە تا دواساتی ژیانم.

ئاواتت چییە؟
رزگ��اری  بەدیهێنانی  ی��ەك��ەم،  پلەی  بە  ئاواتەكانم، 
ب��ووە  چ��ارەن��ووس  م��اف��ی  بەدەستهێنانی  و  ئ���ازادی  و 
درێغیم  ب��واران��ەدا  لەم  كرابێت  پێم  ئ��ەوەی  گەلەكەم.  بۆ 
نەكردووە و كردوومە، بەشێكی هاتوونەتەدی و ئەوەی 
ماوە ئەركی نەوەكانی داهاتووە بیهێننەدی و بەدەستیبێنن 
بۆ گەلی كوردستان. لەبواری كەسیشدا، ئاواتم ئەوەبووە 
خۆێندنی باڵا تەواوبكەم و دكتۆرا بەدەستبهێنم لەو بوارەی 
هێناوەتەدی  ئاواتەم   ئەو  ئێستا  دەك��ەم.  لێ  ح��ەزی  كە 
و  نەبوومایە  سیاسەت  خەریكی  ه��ەر  ئەگەر  راستە  و 
لەبواری  خۆم تەرخانبكردایە بۆ زانست، بڕوام وایە كە 
زانستدا زۆر پێش دەكەوتم و ئەوەی بمویستایە لەبواری 
توێژینەوەی زانست و فیزیادا بەدەستمدەهێنا، چونكە لەو 
توانای خۆم هەبووە  ت��ەواوم بەخۆم و  ب��ڕوای  ب��وارەدا 
لەبواری  زانستیم  توێژینەوەی   14 ئەگەرچی  و  هەیە  و 
جیهاندا  بەناوبانگەكانی  زانستییە  گۆڤارە  لە  ئەتۆمیدا، 

ب��ڵاوك��ردووەت��ەوە، ب��ەڵام دی��ارە م��رۆڤ ناتوانێ  هەرچی 
و  ح��ەز  هەموو  هەرگیز  و  بەدەستیبێنێت  گەرەكیەتی 
ئارەزووەكانت وەكو خۆت دەتەوێت، نایەتەدی. لەبواری 
و  هەیە  كچێكم  و  كوڕ  و  بەختەوەرم  زۆر  خێزانییشدا، 
ئاواتم ئەوەبوو كە منداڵەكانم زۆر باشبن لە خوێندندا و 
زیرەك و كوردپەروەربن. هەردووكیان خوێندنیان وەكو 
كوڕەكەم،  تەواوكردووە.  دەیانویست  خۆیان  كە  ئەوەی 
لە سویدە و ماستەری لە یاسادا لە زانكۆی لین شوپینی 
پارێزەریی  كاری  و  پارێزەرە  ئێستا  و  هێناوە  سویدی 
دەكات لە سوید و زۆریش سەركەوتووە و نووسەرێكی 
و  س��وی��دی  و  ئینگلیزی  زم��ان��ی  ب��ە  ل��ێ��ه��ات��ووش��ە،  زۆر 
لە باشترین  فەڕەنسی، دەنووسێ . كچەكەشم، ماستەری 
زانكۆی ئەمریكا لە ئەندازیاریی بیناسازیدا وەرگرتووە و 
ئێستا ئەندازیارە لە كۆمپانیاكی ئەهلی و وەكو ئەندازیار 
كاردەكات، لەگەڵ خۆماندا دەژی لە سلێمانی و من خۆم 
زۆر لێیان رازیم و باشن. هاوسەرەكەشم زۆر لێی رازیم 
لەپاش  ژیانمدا  قۆناغەكانی  هەموو  لە  بووە  هاوكارم  و 
هاوسەریمانەوە و هاوبەشم بووە لە هەموو دەردەسەری 
هەركوێیەك  بۆ  هاتووە،  بەسەرمدا  كە  ناخۆشییەكدا  و 

چووبێتم لەگەڵم هاتووە، بۆیە لەڕووی خێزانییەوە خۆم 
زۆر بە بەختەوەر دەزانم. 

ل��ە ه��ەم��وو ق��ۆن��اغ��ەك��ان��ی ژی��ان��م��دا، ل��ە هیچ شتێك 
پایە  و  پلە  شوێن  بە  هەرگیز  لەسیاسەتدا  پەشیماننیم. 
ئەوەم  هەوڵی  بەڵام  نەگەڕاوم،  ساماندا  و  س��ەروەت  و 
بە  زۆر  خ��ۆم  ئەركەكانی  دڵسۆزیی  بە  زۆر  كە  داوە 
و  دڵسۆز  كوردێكی  و  ئەنجامبدەم  باشی  بە  و  چالاكی 
ساڵی  لە  یەكێتی  دووی  كۆنگرەی  لە  نیشتمانپەروەربم. 
سەركردایەتی  ئەندامی  بە  هەڵبژێردراوم  كە  2001دا 
یەكێتی، لۆبیم بۆ هەڵبژاردنی خۆم نەكردووە و سوپاسی 
ئەندامانی كۆنگرە دەكەم كە هەڵیانبژاردووم. لە كۆنگرەی 
سێشدا، خۆم هەڵنەبژاردەوە و ئەگەر  ئەمجارەش خۆم 
لە خۆم كە دەردەچ��ووم، چونكە  دڵنیابووم  هەڵبژاردایە، 
من لە دەرەوە بووم و تەنها بۆ ئەنجومەنی ناوەند خۆم 
دەكەم  حەزیش  دەرچ���ووم.  لۆبیكردنیش  بێ   و  پ��اڵاوت 
ئاماژە بەوە بكەم، لەو ماوە دوورودرێ��ژەی كە من مام 
جەلالم ناسیووە لە نزیكەوە، كە مێژووەكەی دەگەڕێتەوە 
بۆ زیاتر لە 50 ساڵ و جێی شانازییەكی یەكجار گەورەی 
منە كە نزیكبووم لەو سەركردە مەزنە و ئەو پیاوە گەورە 

بێهاوتایەوە و لەو ماوە دوورودرێژەشدا كە زۆر لێوەی 
نزیكبووم، داوای هیچ شتێكم لە مام جەلال نەكردووە و 
بڕوام وایە داوای هەرچیم لێ  بكردایە بۆی دەكردم و هیچ 
كەسێكی تریش لەناو یەكێتی هێندەی تاڵە موویەكیش نە 
یارمەتییانداوم و نە داوام لێكردوون. من تائێستا، تەنانەت 
ئۆتۆمبێلێكی تایبەتیی خۆم نییە، تەنها ئەم خانووەم هەیە 
و  بووم  باڵیۆز  كە  ماوەیەیە  ئەو  هی  ئەویش  لەژیانمدا، 
تەنها و تەنها بە مووچەی خۆم كردوومە، ئەم خانووەم 
بە م��اوەی 8 س��اڵ ت��ەواوك��ردووە. دی��ارە دەزان��ن دوای 
پرۆسەی ئازادیی، مانگانەی باڵیۆز گەر لە وەزیر زیاتر 
نەبووبێت، كەمتر نەبووە و بەو پاشەكەوتەی كە كردبووم 
لە ماوەی 12 ساڵی باڵیۆزیمدا، توانیوومە ئەم خانووەی 
ئێستام دروستبكەم و جگە لەمە هیچ موڵك و ماڵێكی ترم 
نییە و جگە لە مووچەی خانەنیشیی، هیچی ترم نییە و 
زۆر رازیم بەوەی كە هەمە و قەرزاری كەسیش نیم. ئەوە 
دژی  كەسیمدا،  ژیانی  لە  شتە  گرنگترین  منەوە  لای  بە 
گەندەڵیم تا سەر ئێسقان و خۆم بە سەربەرز دەزانم لە 

هەموو بوارەكانی ژیانمدا.

